
Зімовыя Алімпійскія 
гульні–2010 за паўтара тыдні 
падаравалі Беларусі як гонар 
за поспех нашых спартоўцаў, 
так і горыч расчаравання ад 
правалу фаварыта зборнай.

Напрыканцы першага алім-
пійскага тыдня ўзнёслы на-
строй беларускім заўзятарам 
задалі біятланісты — адразу два 
медалі ў капілку нацыянальнай 
зборнай. І калі бронза Дар’і 
Домрачавай у гонцы на 15 кіла-
метраў была прагназуемай, бо 
спартоўка планамерна ішла да 
перамогі, то срэбра Сяргея Нові-
кава сарвала воклічы захаплен-
ня ад нечаканага поспеху. 

З Сяргеем акурат той выпа-
дак, калі спартовец нечакана 
«выст рэльвае» ў яблычак і для 
заўзятараў, і для самога сябе. 

Ужо пасля «срэбнага фінішу» 
біятланіст, які да Алімпіяды 
падымаўся толькі да дзевята-
га месца ў гонцы з масавага 
старту на этапе Кубка свету, 
прызнаўся, што «сам да канца 
не ўсведамляе таго шчасця, 
якое на яго звалілася». Хаця 
будзе крывадушшам сказаць, 
што поспех Новікава выпадко-
вы — рыхтаваўся, спадзяваўся. 
Хіба што не быў у фаварытах у 
букмекераў. Да слова, апошні 
раз на п’едэстал пасля біятлон-
най гонкі беларускія спартоў-
цы падымаліся 12 гадоў таму 
на Алімпіядзе ў Нагана, калі 
бронзавы медаль у гонцы на 20 
кіламетраў выйграў Аляксей 
Айдараў. Чатырма гадамі раней 
«срэбра» ў спрынце заваявала 
Святлана Парамыгіна.

А вось раніца 23 лютага для 
тых, хто «хварэе» за беларускую 
зборную, пачалася з кепскіх 
вестак. Лідэр каманды фрыс-
тайлістаў Антон Кушнір,  з 
якім і звязвалі надзеі на трэці 

алімпійскі кругляш, нечакана 
не здолеў прайсці праз пра-
такольныя кваліфікацыйныя 
спаборніцтвы ў лыжнай акра-
батыцы сярод мужчын. Котка 
якога колеру перабегла ў той 
дзень дарогу спартоўцу — не-
вядома. Але ўладальнік малога 
крыштальнага глобуса гэтага 
сезону «заваліў» прызямленне 
ў другім скачку. Спартовыя аг-
лядальнікі з горыччу адзначалі 
чыстую тэхніку выкання скач-
коў і строгасць суддзяў, якія 
прапусцілі ў фінал кітайскага 
фрыстайліста Лю Чжунцына, 
што таксама «змазаў» прызям-
ленне ў другой спробе. Судзіцца 
з рашэннем арбітраў Беларусь 
не стала, хаця іх прынцыпо-
васць і пазбавіла айчынную 
каманду фрыстайлістаў аднаго 
з мацнейшых «штыкоў». 

Пазней галоўны трэнер збор-
най Беларусі Мікалай Казека 
зазначыў: «Улічваючы высокую 
адзнаку за першы скачок, пры 
больш добразычлівым судзейс-

тве Антон мог разлічваць на трап-
лянне ў фінал, бо сам скачок быў 
правільны, і пры прызямленні не 
было відавочнага перакруту, яно 
было, што называецца, «побач». 
І «дыяпазон прабачэння» дазва-
ляў арбітрам зменшыць Антону 
менш балаў, як яны гэта зрабілі 
ў выпадку з тым жа кітайцам Лю 
Чжунцынам. Але каму патрэбны 
ў фінале відавочны прэтэндэнт 
на золата?» 

Сам Антон пасля няўдалай 
кваліфікацыі змог толькі ска-
заць: «Што тут каментаваць!» 
Многа гаварылася пра тое, што 
спартоўца падвяла ўласная 
самаўпэўненасць у перамозе, 
маладосць, але хацелася б за-
значыць, што нават з такім 
паваротам падзей фрыстайліст 
застаецца ў фаварытах беларус-
кіх заўзятараў — і за спартовыя 
дасягненні, і з чалавечага разу-
мення, што Алімпіяда — справа 
непрадказальная. 

Зрэшты, ёсць чаму і рада-
вацца і за каго перажываць: у 
фінал спаборніцтваў па фрыс-
тайлу прайшлі адразу пяцёра 
нашых спартоўцаў. Два з іх 
— прызёры Алімпійскіх гуль-
няў — Дзмітрый Дашчынскі і 
Аляксей Грышын, а таксама 
Цімафей Слівец. У жаночым 
турніры працягнуць барацьбу 
за медалі ад Беларусі Ала Цупер 
і Асоль Слівец. 

Не абышлося і без сканда-
лу. Галоўны трэнер зборнай 
Беларусі Міхаіл Захараў пасля 
таго, як беларускія хакеісты не 
прайшлі ў чвэрцьфінал Алім-
піяды, заявіў, што гульнёй ка-
манды задаволены, а беларусы 
стануць адкрыццём чэмпіянату 
свету–2010. Яно б і правільна для 
падтрымкі баявога духу. Але да-
лейшыя пасажы трэнера годныя 
хіба што для размоў тэт-а-тэт, але 
ніяк не на публіцы асобе, што 
трэніруе і фактычна прадстаўляе 
нацыянальную каманду. 

«На Алімпіядзе хварэю толь-
кі за Расію. Я сам адтуль (Заха-
раў нарадзіўся ў Казахстане), 
гуляў у свой час за зборную 
СССР. Трэба ўсім даказаць, што 
наш хакей самы найлепшы ў 
свеце. Усе расійскія трэнеры 
— мае сябры. Расія нам заўсёды 
дапамагае ў футболе. А ў канад-

цаў зусім не працуе галава, у 
іх мазгоў не хапае. Яны нават 
каляндар не змаглі нармальна 
скласці. Думалі, яны будуць 
першыя, а ў выніку самі трапілі 
ў гэта г... Буду вельмі рады, 
калі яны прайграюць. Буду 
самым шчаслівым чалавекам 
на Зямлі», — падзяліўся сваімі 
спадзяваннямі Захараў. 

У аматараў беларускага яёсць 
прэтэнзіі да стылю нашай збор-
най, цяпер з’явіліся падставы не 
прымаць кандыдатуру трэнера 
і з маральна-этычных мерка-
ванняў. «Пасля Захарава і ка-
надзец Глен Хэнлан (папярэдні 
трэнер нацыянальнай зборнай) 
падаецца добрым варыянтам», 
— такія ацэнкі Захараў атрымаў 
па выніках сваёй працы. 

Зборная Беларусі па хакеі 
ў трэці раз удзельнічала ў фі-
нальным турніры Алімпіяды. 
У 1998 годзе каманда Анато-
ля Варывончыка ўвайшла ў 
васьмёрку лепшых, а ў 2002-м 
пад кіраўніцтвам Уладзіміра 
Крыкунова трапіла ў паўфінал. 
Цяперашні турнір стаў горшым 
у найноўшай гісторыі нашай 
каманды. Праўда, на Алімпія-
ду 2006 года зборная Беларусі 
не патрапіла ўвогуле. Тады 
камандай таксама кіраваў Мі-
хаіл Захараў. Гавораць, што ён 
— пратэжэ кіраўніка дзяржавы. 
А ў нас, як вядома, калі пачы-
наюць нешта рэгуляваць ды 
занадта імпэтна падтрымліваць 
«зверху», дабра не чакай. 

Спорт, незалежна ад таго, 
любім мы яго ці не, аб’ядноўвае 
нацыю і  надае нам гонару. 
Пазалетась Беларусь хадзіла 
апантаная феноменам БАТЭ, 
Алімпійскія гульні падагра-
ваюць цікавасць да спорту і 
нацыянальных перамог нават 
у тых, хто ў паўсядзёнцы за ім 
не сочыць. І недарэчнымі пада-
юцца заявы тых, хто не лічыць 
беларускіх спартоўцаў такімі, 
маўляў, не пад тым сцягам вы-
ступаюць. Прэстыж сённяшняй 
спартовай Беларусі нікуды ад яе 
не дзенецца і праз гады, як ніхто 
не стане сёння аспрэчваць бела-
рускасць Вольгі Корбут, Аляк-
сандра Мядз ведзя, Уладзіміра 
Парфяновіча — алімпійскіх 
чэмпіёнаў савецкага часу.

Аляксей КАРОЛЬ

Такая сумная дата: два гады 
таму, 23 лютага зямны свет 
пакінула Ірына Казуліна. 
Лёгкая, прыгожая, светлая. Ёй 
было толькі 49.

Яе смерць болем адгукнулася 
ў душах тысяч людзей. Абудзіла 
лепшыя пачуцці, — міласэрнасці 
і ўзаемапавагі, гонару і спагады, 
любові да бліжняга і свабода-
любства. Ускалыхнула беларус-
кае грамадства.

Яна заваёўвала сэрцы іншых 
праз сваю годнасць і дабрыню. 
Праз сваю любоў да мужа, да 
сваёй сям’і, да бацькоў, да дачок. 
Яна не была публічным дзеячам 
і палітыкам. У яе была свая любі-
мая работа, свой сусвет. Сусвет, 
такі зразумелы кожнаму, і такі 
крохкі, які трэба бараніць ад 
пагроз і несправядлівасці. 

Ірына стала палітыкам, калі 
арыштавалі і асудзілі на пяць 
з паловай гадоў яе мужа Аляк-
сандра Казуліна толькі за тое, 
што адважыўся кінуць выклік 
рэжыму Аляксандра Лукашэнкі 
на прэзідэнцкіх выбарах. 

Яна змагалася за свабоду 
мужа, але так, што ўсе адчулі 
— за свабоду ўсіх палітзняволе-

ных, за свабоду кожнага з нас. У 
абарону сусвету кожнага з нас. 
Бо ўсе зразумелі, што платай за 
гэту барацьбу яна ахвяравала 
ўласнае жыццё. Смяротна хворая 
на рак, яна прыняла як лёс шлях 
барацьбы, што абраў Аляксандр. 
Яго рашэнне ісці на выбары. 
Яго рашэнне выйсці на вастрыё 
атакі на чале мірнай калоны дэ-
манстрантаў. Яе любоў дала сілы 
Аляксандру Казуліну вытрымаць 
за калючым дротам калоніі 53-
дзённую галадоўку. 

А калі яго не адпускалі на 
пахаванне Ірыны, на Кастрыч-
ніцкую плошчу выйшлі тысячы 
людзей. І тысячы прыйшлі ў 
Чырвоны касцёл на паніхіду па 
Ірыне, на яе пахаванне. 

Час лечыць, боль сціхае. Кру-
гаварот спраў і праблем, здаецца, 
зацяняе святло, што выпрамень-
ваюць душы тых, хто адышоў у 
лепшы свет. Святло зоркі Ірыны 
Казулінай. Але гэта толькі здаец-
ца. Неўпрыкмет яна з намі.

�ГАДАВІНА

�НАВІНЫ РЭГІЁНАЎ

МЁРЫ. ДАЎНІНУ — З АЎКЦЫЁНУ

Мясцовыя ўлады ўжо запланавалі прадаць з аўкцыёну сядзібу Руд-
ніцкіх у вёсцы Асада-Дзедзіна. Гэта пабудова пачатку ХІХ стагоддзя 

доўгі час стаіць закінутая. У савецкія часы тут знаходзілася калгасная 
кантора, затым — клуб. З 1985 года былы маёнтак пустуе, будынак раз-
бураецца. Да 2003 года сядзіба нікому ўвогуле не належала. Раённыя 
ўлады мелі намер правесці рэстаўрацыю будынка, але не знайшлі срод-
каў нават на праектную дакументацыю, таму і прынялі такое рашэнне. 
Першапачатковы кошт пабудовы складае каля 200 мільёнаў беларускіх 
рублёў. Пакупнік яшчэ павінен узяць на сябе ўсе клопаты і выдаткі па 
рэстаўрацыі. Надзеі, што пры такіх умовах хтосьці купіць сядзібу, няма. 
Як і на тое, што знойдуцца багатыя нашчадкі Рудніцкіх і захочуць набыць 
помнік як памяць пра продкаў. Між іншым, апошні Рудніцкі вымушаны 
быў прадаць сядзібу за даўгі.

ВІЛЕЙКА. ГІСТОРЫЯ І СУЧАСНАСЦЬ 
У ФОТАЗДЫМКАХ

У гарадскім цэнтры мастацкай творчасці навучэнцаў адкрылася 
фотавыстава, прысвечаная гісторыі і сучаснасці горада пад назвай 

«Вілейка ад старажытнасці да сучаснасці». Выставу арганізаваў мясцовы 
краязнаўчы музей (дырэктар Ганчар С. Н.) і Вілейскі цэнтр мастацкай 
творчасці навучэнцаў (дырэктар Захарыч Т. М.). Дзейнічаць яна будзе 
на працягу лютага. Паглядзець здымкі можна наведаўшы выставу ці на 
сайце www.vialejka.org.
 

ГЛЫБОКАЕ. УСЁ ПРА КАМЯНІ

Вядомая даследчыца Людміла Дучыц, якая шмат высілкаў прыклала, 
каб вывучыць дахрысціянскую спадчыну рэгіёна, вынайшла спосаб 

пазнаёміць прыхільнікаў даўніны са сваёй апошняй працай. На сайце 
www.kryuja.org з’явіўся яе артыкул. Ён прысвечаны культавым камя-
ням, якія ўсё яшчэ сустракаюцца дзе-нідзе ў гэтых краях. Напрыклад, 
так званы «чортаў камень» ёсць ля вёскі Вялец. У прыватнасці, пра 
такія камяні Дучыц піша: «Паданні пра чортавы камяні ў Беларусі, 
Літве і Латвіі тоесныя ды зводзяцца ў асноўным да шасці сюжэтаў. 
Паводле першага сюжэта, камень — гэта дом чорта (чорта-краўца або 
чорта-шаўца). Другі сюжэт паданняў звязаны з чортам, які змагаўся з 
хрысціянствам. Звычайна кажуць, што чорт нёс камень, каб заваліць 
дзверы бажніцы, але прапеў певень, і чорт выпусціў камень. Трэці сюжэт 
падобны да другога: у ім чорт хацеў засыпаць раку (возера), але прапеў 
певень. Паводле чацвёртага, каля каменя ўначы збіраюцца чэрці — яны 
скачуць або гуляюць у карты. У пятым чорт каля каменя здзекаваўся 
з падарожнікаў — прымушаў іх танчыць або распранаў ды клаў спаць 
на камяні. Шосты сюжэт звязаны са слядамі чорта. Даследчыкі лічаць, 
што гэтыя паданні чымсьці перакрыжоўваюцца з паданнямі пра ста-
ражытнага бога Вялеса.

НАВАПОЛАЦК. ТВОРЧЫЯ СУСТРЭЧЫ 
ПРАЦЯГВАЮЦЦА

Па запрашэнні суполкі «Рубон» гарадской арганізацыі Таварыства бе-
ларускай мовы і ініцыятывы «Будзьма» адбылася творчая сустрэча з 

Андрэем Хадановічам. З-за дрэннага надвор’я машына з А. Хадановічам, 
І. Логвінавым і маладымі паэтамі ледзьве даехала да горада. У выніку 
снег і сумёты перашкодзілі паэтычнаму дэсанту паспець на выступ у 
адну са школ горада. Але аматары беларускай паэзіі ўсе ж дачакаліся 
выступоўцаў у бібліятэцы імя Я. Коласа. Першым выступаў Віталь Рыжкоў, 
які прачытаў нізку сваіх твораў і перакладаў амерыканскіх паэтаў. Верш 
пра «настаўнікаў і юрыстаў» не пакінуў абыякавай аўдыторыю, значную 
частку з якой якраз гэтыя студэнты-юрысты і гісторыкі складалі. Анка 
Упала эпатажавала ўсіх сваімі вершамі, «жэншчынай з вядром на гала-
ве», расчаравала некаторых слухачоў сваёй здрадай родным мясцінам 
і пераездам у сталіцу.

Цікавыя творы чыталі «першы рускамоўны літаратар «Будзьмы» Павал 
Анціпаў, перакладчыца Алена Пятровіч. Напрыканцы цэлую гадзіну тры-
маў цікаўнасць публікі сам Андрэй Хадановіч. Вершы ён перамяжоўваў 
успамінамі з дзяцінства, цікавымі гісторыямі, хваласпевамі і рэкламай 
на карысць І. Логвінава і яго выдавецтва.

МАСТЫ. ЭКАНОМІЯ НА ДЗЕЦЯХ

У мастоўскім дзіцячым яслях-садку №4 тэмпература нават падчас 
пацяплення надвор’я не падымалася вышэй за 18 градусаў. У лютыя 

маразы ў асобных памяшканнях тэмпература апускалася да ўзроўню 12–15 
градусаў. Згодна з санітарнымі нормамі Беларусі, тэмпература паветра ў 
зоне адпачынку садовай групы павінна быць на ўзроўні +19–21, у спальнай 
ясельнай групы +20–22, у прыёмнай ясельнай групы +21–23 градусы.

На працягу ўсяго зімовага перыяду бацькі звярталіся да кіраўніцтва 
садка з просьбай вырашыць гэту праблему. У сваю чаргу загадчыца 
прыцягвала ўвагу да гэтай праблемы кіраўніцтва аддзела адукацыі 
райвыканкама, а таксама камунальшчыкаў. Санэпідэмстанцыя таксама 
праводзіла замеры тэмпературы ў памяшканні і выпісвала прадпісанні 
па парушэнні тэмпературнага рэжыму. Аднак ніякіх зрухаў. Зіма за-
канчваецца, а дзеці працягваюць мерзнуць, хварэць. Як да апошняй 
інстанцыі, каб вырашыць гэтую праблему, бацькі звярнуліся да дэпутата 
райсавета Дзмітрыя Кухлея, які адправіў дэпутацкі запыт да загадчыка 
аддзела адукацыі райвыканкама з патрабаваннем прыняць меры да-
вядзенні тэмпературы ў памяшканні да нормы. 

Падрыхтаваў Язэп Палубятка

ЕЎРАПЕЙСКІ WEEKEND

ГАВАРЫ ПРАЎДУ! 

ПАМЯЦІ ІРЫНЫ КАЗУЛІНАЙ

25 лютага адбылася 
прэзентацыя грамадзянскай 
кампаніі «Гавары праўду». 
Сярод яе зачынальнікаў і 
актыўных дзеячаў Уладзімір 
Някляеў, Рыгор Барадулін, 
Генадзь Бураўкін, Зінаіда 
Бандарэнка, Генадзь Грушавы, 
Радзім Гарэцкі, Жанна Літвіна, 
Віктар Купрэйчык і Таццяна 
Процька.

Мэта кампаніі, па сцвярджэнні 
яе арганізатараў — усведамленне 
беларускім грамадствам рэальна-
га становішча ў краіне, дзе мала 
месца праўдзе і шмат — мане. «Іл-
гуць чыноўнікі, прыхарошваючы 
статыстыку росту заробкаў і рэту-
шуючы карціну беспрацоўя. Ілгуць 
дактары, замоўчваючы маштабы 
эпідэмій і сапраўдныя дыягназы. 
Ілгуць міліцыянеры, фабрыкую-
чы фальшывыя абвінавачанні, а 
суддзі бяруць за аснову прысудаў 
ілжывыя паказанні. І гэтак далей… 

І ўся гэтая хлусня — легітымная», 
— гаворыцца ў прэс-рэлізе кам-
паніі «Гавары праўду!». 

«Нам у 2006 годзе абяцалі: да 
2010-га сярэднемесячны заробак 
складзе 500 долараў. Аднак сёння 
маем 384. Тады ж абяцалі зніжэн-
не інфляцыі на 10 працэнтаў. Ад-
нак беларускі рубель дэвальваваў 
за гэты час на 23 працэнты. Нам 
абяцалі таксама захаваць кан-
троль над унутранай і знешняй 
пазыкай. Аднак цяпер агульная 
запазычанасць па замежных крэ-
дытах складае 21 мільярд — у 4 
разы болей, чым у 2006 годзе. Афі-
цыйная статыстыка сцвярджае, 
што колькасць беспрацоўных 
зараз — 0,9 працэнта эканамічна 
актыўнага насельніцтва. Аднак 
сотні тысяч людзей працуюць 
няпоўны працоўны тыдзень ці 
вымушаны сыходзіць у неапла-
чаныя адпачынкі. 

Чалавекам, які мае ўласную 
грамадзянскую пазіцыю, склада-
на маніпуляваць. Каб вызначыц-
ца з пазіцыяй, чалавек павінен 
ведаць, што адбываецца. Наша 

мэта — дакладная інфармацыя 
пра сітуацыю ў краіне, яе абнаро-
даванне. З дапамогай грамадства 
мы будзем шукаць праўду там, 
дзе яе хаваюць, недагаворваюць 
і рэтушуюць», — падкрэсліваюць 
арганізатары кампаніі. 

У рамках кампаніі плануецца 
актыўнае ўзаемадзеянне з валан-
цёрамі па ўсёй краіне, якія будуць 
маніторыць інфармацыйную 
прастору. Запрацуе сайт www.
zapraudu.info, дзе будуць фікса-
ваць знойдзеныя факты маны, 
дзе будуць асвятляцца не толькі 
праблемы сталіцы і вялікіх гара-
доў, але найперш рэгіёнаў, якія 
звычайна застаюцца «па-за фаса-
дам» нібыта дабрабыту. 

Першай акцыяй кампаніі сталі 
паштоўкі «ГАВАРЫ ПРАЎДУ!» з 
прапановай да грамадзян напі-
саць пра мясцовыя праблемы ў 
Адміністрацыю прэзідэнта. 

«Праўда не ведае межаў ні ў 
часе, ні ў прасторы. Яна патрэб-
ная пры любым грамадскім ук-
ладзе і любой уладзе, якая так ці 
інакш маніць заўсёды і паўсюль 
— і стан грамадства залежыць 
ад канцэнтрацыі маны. У нас 
канцэнтрацыя атрутная — і вы-
сілкі па яе змяншэнні не могуць 
вымярацца годам ці двума», — га-
ворыцца ў прэс-рэлізе кампаніі. 

Рух «За Свабоду», пры 
ўдзеле арганізацыі 
«Вольная моладзь», зладзіў 
шэраг мерапрыемстваў, 
прысвечаных еўрапейскай 
культуры ў межах кампаніі 
«Еўрапейскі weekend» — ад 
распаўсюду інфармацыйных 
улётак, наведвання выставаў, 
арганізацыі праглядаў 
фільмаў да сустрэч з 
еўрапейскімі дыпламатамі. 

П р а ц я г а м  « Е ў р а п е й с к і х 
weekend’аў» у 2010 годзе стануць 
штомесячныя публічныя абмер-
каванні найбольш гарачых еўра-
пейскіх тэмаў.

Да дыскусіяў будуць запра-
шацца адмыслоўцы ў адпаведнай 
галіне, прадстаўнікі культурнай і 
мастацкай супольнасці, актывіс-
ты недзяржаўных арганізацыяў, 
прадстаўнікі амбасадаў краінаў 
Еўрапейскага саюза і г.д.

Але асноўныя дзеючыя асобы 
— гэта актыўная беларуская 
моладзь. Хлопцы і дзяўчаты, 
якім цікава, пра што думаюць іх 
аднагодкі ў краінах Еўрапейскага 
саюза, і якія жадаюць выказаць 
сваё меркаванне па самых гара-
чых тэмах. 

Па выніках дыскусіі будуць 
складацца справаздачы і артыку-
лы — і праз сайт еўрапейскай НДА 
Generation Europe з меркавання-
мі маладых беларусаў змогуць 
пазнаёміцца іншыя еўрапейцы.

Падобнае мерапрыемства 
ўжо праводзілася сумесна з 
курсам «Еўрапейская інтэгра-
цыя», які вядзе Алесь Лагвінец 
на базе Беларускага калегіума. 
Абмеркаванне еўрапейскага 
выбару для Беларусі выклікала 
падвышаную зацікаўленасць з 
боку моладзі. Таму і ўзнікла ідэя 
працягнуць дэбаты, зрабіць іх 
рэгулярнымі.

Мэты дыскусіяў: раскрыць 
перад беларускай моладдзю ўсю 
разнастайнасць еўрапейскай 
мапы, далучыць беларусаў да 
агульнаеўрапейскага дыскурсу, 
пазнаёміць еўрапейцаў з мер-
каваннямі беларускай моладзі, 
развіць культуру павагі да роз-
ных пунктаў гледжання. 

Кантакты: +375 29 1130908; +375 
29 5510930; info@milinkevich.org; 
gurtki@gmail.com; milinkevich.
org; volnyja.org

Паводле інфармацыі Руху 
«За Свабоду» і «Вольнай моладзі»



26 лютага 2010 г. � № 7 (183) � 3«Новы Час»

3 ФАКТЫ, ПАДЗЕI, ЛЮДЗI

�ТЫДНЁВЫ АГЛЯД

Сяргей САЛАЎЁЎ

Калі б я быў Ракфелерам,  
заснаваў бы прэмію за 
лепшы піяр года. І я думаю, 
што гэту прэмію атрымала 
бы Грамадская рада па 
маральнасці. Яшчэ ніхто так 
не паспрыяў іміджу гурта 
«Rammstein» ў Беларусі, як 
гэтая рада.

Грамадская рада па маральнасці 
19 лютага разгледзела пытанне аб 
правядзенні 7 сакавіка ў Мінску 
канцэрта гурту «Rammstein». З гэтай 
нагоды была распаўсюджана заява, 
у якой нямецкія музыкі абвінавачва-
юцца ў прапагандзе нацызму і рас-
пусты. «Што гэты гурт будзе рабіць 
у Беларусі?» — ставіцца пытанне ў 
заяве. І даецца адказ: «Яны будуць 
крышыць і знішчаць яшчэ вель-
мі кволую беларускую самасвядо-
масць, таптаць памяць пра Перамогу 
і яе герояў і, нарэшце, разбураць 
беларускую дзяржаўнасць. Менаві-
та так: беларускую ідэнтычнасць і 
ядро беларускай дзяржаўнасць 7 
сакавіка збіраюцца ўзламаць пры 
дапамозе тарану... Рашэнне везці ў 
Мінск «Rammstein» — гэта памылка, 
якая можа нам дорага каштаваць», 
— вырашыла рада.

Чаго дамаглася рада сваёй за-
явай? Па-першае, афігеннай раскрут-
кі канцэрта «Rammstein» у беларускіх 
сродках масавай інфармацыі — за 
два тыдні да канцэрта. Нават калі нех-
та не ведаў, што такое «Rammstein» 
і з чым яго ядуць, зараз ведае ўсю 
«паднаготную» гурта і ягоных спеваў. 
Заўважце — гэта кампанія раскруткі 
нічога не каштавала яе стваральні-
кам. Хіба толькі вольнага часу і пары 
старонак паперы для складання 
заявы. Супер!

Думаю, квіткі, якія плануюць выкі-
нуць арганізатары канцэрта ў апошні 
тыдзень па кошце каля 400 тысяч 
рублёў, разыдуцца вокамгненна. Не 
кожны раз пабачыш у Беларусі амаль 
забароненае шоу!

Па-другое, у сувязі са скандалам 
вакол канцэрта гурта ў Мінску за-
межныя СМІ прыгадалі, што такое 
Беларусь. Канешне, не ў «ружовых 
акулярах». Узгадана было ўсё — ад 
забароны піцця піва на вуліцах да 
намеру кантраляваць інтэрнэт. Пра 
Беларусь напісалі «Die Zeit», «Stern», 
«Sueddeutsche Zeitung», «Bild», ВВС, 
n-tv.de і гэтак далей. Такая піяр-кам-
панія па згадках Беларусі ў замеж-
ных СМІ не снілася нават агенцтву 
лорда Бэла, які год займаўся папу-
лярызацыяй Беларусі ў заходніх СМІ, 
перацягаў у Беларусь процьму жур-
налістаў, ды так нічога і не дасягнуў. 
Уяўляю, як зараз Бэл грызе пазногці 

ад зайздрасці! Ён ведае, што «чорны 
піяр» — найбольш дзейсны піяр.

Па-трэцяе, сябры грамадскай 
рады па маральнасці самі не за-
сталіся без падарункаў. І яшчэ якіх 
падарункаў! Па папярэдніх звестках, 
арганізатары канцэрта «Rammstein» 
(а гэта — Палац Рэспублікі, дзяржаў-
нае прадпрыемства!) запэўнілі, што 
калі ўзнікне вострая неабходнасць 
прагляду праграмы, будзе абмя-
ркоўвацца варыянт паездкі прад-
стаўнікоў савета ў Вільню на канцэрт 
гурта, які адбудзецца там 5 сакавіка. 
Каб яны на свае вочы паглядзелі, што 
«Rammstein» не прапагандуе гвалт і 
сексуальную разбэшчанасць.

І — заўважце — арганізатары самі 
праплоцяць беларускай дэлегацыі 
ўсе выдаткі!

Хто б адмовіўся на поўную халяву 
з’ездзіць на супермегашоу сусвет-
ных зорак, ды яшчэ за мяжу, у Еўра-
саюз? Думаю, такіх «адмаўленцаў» не 
знойдзецца.

На тыдні пачала падымацца і 
міліцыя. Нагадаем, згодна з новай 
рэдакцыяй артыкула 17.3 Кодэкса 
аб адміністрацыйных правапарушэн-
нях, з 23 лютага прадугледжана 
адказнасць за распіццё слабаалка-

гольных напояў ці піва ў грамадскіх 
месцах. Такімі прынята лічыць вуліцу, 
стадыён, сквер, парк, грамадскі 
транспарт ці іншыя грамадскія мес-
цы, за выключэннем месцаў, прызна-
чаных для спажывання алкагольных, 
слабаалкагольных напояў ці піва. 23 
лютага, у першы дзень прымянення 
паправак у КоАП, у Мінску за рас-
піццё піва ў грамадскіх месцах было 
складзена 80 адміністрацыйных 
пратаколаў.

Найбольшая колькасць прата-
колаў была складзена ў Маскоўскім 
(21), Савецкім (15), Партызанскім (10) 
і Цэнтральным (9) раёнах, наймен-
шая — у Ленінскім (2), Першамайскім 
(3), Заводскім, Кастрычніцкім і Фрун-
зенскім (па 6). Два пратаколы склалі 
супрацоўнікі аддзела ўнутраных 
спраў па ахове метрапалітэна.

У ГУУС адзначаюць, што коль-
касць складзеных пратаколаў не 

адлюстроўвае рэальнай сітуацыі ў 
горадзе. Справа ў тым, што ў першы 
дзень новаўвядзення міліцыянеры 
рабілі скідку на свята і недасвед-
чанасць некаторых мінчан, таму 
абмяжоўваліся ў асноўным пра-
філактычнай гутаркай. А пратаколы 
складаліся ў дачыненні да грамад-
зян, якія акрамя таго, што распівалі 
піва, знаходзіліся яшчэ і ў стане 
моцнага алкагольнага ап’янення.

Улічваючы, што зараз максі-
мальны штраф за распіццё піва 
складае каля 300 тысяч, то толькі 
за «няпоўны працоўны дзень» каз-
на папоўнілася вялікімі грашыма. 
Што ж будзе, калі пачнецца «поўны 
працоўны дзень»? Пэўна, трэба 
забараніць песню «Сяброў» «Піце 
піва, мужыкі! Век такі і час такі!» як 
прапаганду празмернага ўжывання 
напою. Вось чым павінна заняцца 
зараз рада па маральнасці! Хопіць, 
«Rammstein» ужо раскруцілі, час 
падумаць і пра айчынных выка-
наўцаў!

І яшчэ непрыемная навіна. У 
Беларусі павышаецца кошт праезду 
ў гарадскім грамадскім транспарце. 
Згодна з пастановай Міністэрства 
эканомікі, паездка ў грамадскім 
транспарце Мінска будзе каштаваць 
700 рублёў (зараз — 600), у абласцях 
— 600 рублёў (зараз — 500). Павод-
ле інфармацыі афіцыйнага сайта 
Мінэканомікі, узгоднены таксама 
межавыя максімальныя тарыфы на 
перавозкі пасажыраў гарадскімі 
аўтобусамі экспрэсных рэгулярных 
маршрутаў з дазволенай максі-
мальнай масай больш за 5 тыс. кг: у 
Мінску — 1100 рублёў за паездку, у 
абласцях — 900 рублёў. Кошт пра-
язных білетаў шматразовага выка-
рыстання «ўзгоднены Міністэрствам 
эканомікі ў памерах, адэкватных 
росту тарыфаў на праезд».

З аднаго боку, павышэнне няз-
начнае, улічваючы, што тарыфы на 
праезд у грамадскім транспарце 
не павышаліся ў Беларусі са жніўня 
2007 года. З іншага — паводле па-
пярэдніх вынікаў фінансава-гаспа-
дарчай дзейнасці ДП «Мінсктранс» 
за 2009 год, узровень вяртання вы-
даткаў на перавозкі гарадскім гра-
мадскім транспартам даходамі ад 
продажы білетаў склаў у сярэднім 
36,8% у Мінску і 70% — у абласцях. 
Хто можа гарантаваць, што «зайцаў» 
стане менш?

ЛЕПШЫ ПІЯР 
ТЫДНЯ

РЫГОР БАРАДУЛІН

24 лютага споўнілася тры 
чвэрці стагоддзя народ-

наму паэту Беларусі Рыгору Ба-
радуліну.  

Фігурай менавіта гэтага тыдня 
Рыгор Барадулін стаў дзякуючы 
збегу храналогіі дат. А вось фігу-
рай, асобай двух стагоддзяў — ХХ 
і ХХІ, гонарам Беларусі на ўсе часы, 
ён стаў дзякуючы свайму таленту, 
сваёй працы, сваім унёскам у скар-
бніцу беларускай культуры, сваёй 
грамадзянскай пазіцыі. На карысць 
Беларусі незалежнай, суверэннай, 
вольнай і дэмакратычнай. Да якой 
яшчэ трэба дайсці. І дарогу да якой 
пракладае Рыгор Барадулін. 

«Паэзія Барадуліна — чыстай красы Боская паэзія беларусаў, крыніца 
нацыянальнага натхнення, складнік яе спрадвечнага духоўнага набытку. 
Тое асабліва адчувальна, калі апынуцца ў расстанні з ёю...» — пісаў Васіль 
Быкаў, які называў Рыгора Барадуліна сваім найбліжэйшым сябрам. Блізкае 
сяброўства звязвала Барадуліна і з Уладзімерам Караткевічам. Тры нацы-
янальныя геніі Беларусі.

Паэтам праўды назваў Рыгора Барадуліна другі выбітны паэт, маладзей-
шы яго сучаснік і паплечнік Уладзімір Някляеў. На жаль, свой юбілей паэт 
сустрэў у шпіталі, таму што, як адзначыў Някляеў, вельмі блізка прыняў да 
сэрца чарговы напад улады на нацыянальную літаратуру.

Паэт і Грамадзянін Рыгор Барадулін не ўшанаваны дзяржавай у асобе 
цяперашняй улады. Для яго юбілейнай вечарыны не знайшлося нават па-
мяшкання. Чыноўнікі паспрабавалі адмяніць прэзентацыю яго новай кнігі. 
Але ён ушанаваны свабоднай Беларуссю. Ушанаваны народнай любоўю і 
павагай. 

 СЯРГЕЙ НОВІКАЎ

Сяргей Новікаў дамогся най-
вышэйшага поспеху для бе-

ларускага мужчынскага біятлону 
на Алімпійскіх гульнях за ўсю 
гісторыю суверэннай Беларусі. 
Спартовец у індывідуальнай 
гонцы на 20 кіламетраў чыста 
прайшоў чатыры агнявыя мяжы 
(0-0-0-0), падзяліўшы срэбную 
ўзнагароду з нарвежцам Оле 
Эйнарам Бьерндаленам (0-1-0-1). 
Дагэтуль толькі Аляксей Айдараў 
заваяваў у біятлоне медаль на 
Алімпійскіх гульнях: бронза за 
індывідуальную гонку на Гульнях 
1998 года ў Нагана. 

Поспеху такога ўзроўню ад Сяргея Новікава заўзятары не чакалі — леп-
шым вынікам у яго кар’еры было 9-е месца ў гонцы з масавага старту на 
этапе Кубка свету ў Оберхофе ў сезоне 2008/2009. Ужо пасля абвяшчэння 
вынікаў Сяргей прызнаўся, што і сам не чакаў такога трыумфу. «Калі адс-
траляўся на апошнім крузе, здалося, што сілы яшчэ засталіся. І на эмоцыях 
літаральна ўзляцеў на першы пад’ём. Затое потым сілы сталі рэзка пакідаць. 
Разумеў, што знаходжуся ў нейкіх секундах ад лідэраў, пра гэта мне і трэнеры 
крычалі. Праскоквала думку, што іду на той вынік, дзеля якога ўсё жыццё 
трэніраваўся. Таму імкнуўся выкласціся на 100 працэнтаў. Добра, што быў 
спуск, на якім трохі аднавіўся, успомніў, што знаходжуся на Алімпіядзе і 
дацягнуў да фінішу», — так апісвае свае зорныя хвіліны славы спартовец 
у інтэрв’ю БелТА. Алімпійскі медаль Сяргей Новікаў вырашыў прысвяціць 
самому сабе, бо, як лічыць, такіх моцных выступаў у яго кар’еры можа больш 
і не быць. Хаця заўсёды трэба верыць у лепшае.

АЛЕГ СУРГАН

Актывіст бывае кусачы... Ві-
цебскаму актывісту апазіцыі 

Алегу Сургану прысудзілі шэсць 
месяцаў арышту ды абавязалі вы-
плаціць кампенсаванне мараль-
най шкоды міліцыянеру Сяргею 
Дудкевічу ў памеры 2,5 мільёна 
рублёў. Алега Сургана абвінава-
цілі ў здзяйсненні злачынства, 
прадугледжанага артыкулам 364 
Крымінальнага кодэкса (гвалт 
альбо пагроза гвалту ў дачыненні 
супрацоўніка органаў унутраных 
спраў). Інцыдэнт, у сувязі з якім 
праходзіў судовы разгляд, адбыўся 3 верасня 2009 года. Алега Сурга-
на і яго малодшага брата Тараса затрымалі на прыпынку грамадскага 
транспарту побач з Віцебскім медуніверсітэтам, на будынку якога ў той 
момант хтосьці вывесіў бел-чырвона-белы сцяг. Паводле пратакола, 
складзенага ў Кастрычніцкім РУУС Віцебска, Сургана абвінавацілі ў вы-
вешванні сцяга, аднак пазней гэты пратакол кудысьці знік, а замест яго 
з’явіўся іншы: нібыта Сурган знаходзіўся ў грамадскім месцы ў п’яным 
выглядзе, нецэнзурна лаяўся і падчас затрымання ўкусіў міліцыянера 
за палец, перадае БелаПАН.

�ФIГУРЫ ТЫДНЯ

Чаго дамаглася рада сваёй заявай? Афігеннай раскруткі 

канцэрта «Rammstein» у беларускіх смі. Нават калі нехта 

не ведаў, што гэта такое, зараз ведае ўсю «паднаготную»

4ПАЛІТЫКА

Нацыянальны сход — прыватны выпадак перамогі 

дэклараванай формы над рэальным зместам. У паліталогіі 

такія дэмакратыі, прынята называць «імітацыйнымі»

�АЗБУКА ПАЛІТАЛОГІІ

ДЗЯРЖАЎНЫЯ НЕФАРМАЛЫ
Сяргей НІКАЛЮК

Ёсць такое мудрагелістае 
слова «аксімаран». Слоўнік 
падказвае, што з грэчаскай 
мовы яно літаральна 
перакладаецца як «дасціпна-
бязглуздае» і азначае 
спалучэнне процілеглых 
ці кантрастных паняццяў, 
якія лагічна выключаюць 
адно аднаго. У слоўніку 
прыводзяцца прыклады: 
«жывы труп», «звонкая 
цішыня», «аптымістычная 
трагедыя», «убогая раскоша».

Мне здаецца,  што выраз 
«дзяржаўныя нефармалы» з таго 
ж шэрагу. Нягледзячы на тое, што 
гэты аксімаран я прыдумаў сам, 
аформіць на яго аўтарскія правы 
будзе зусім не проста. У мяне 
ёсць сур’ёзны канкурэнт у асобе 
беларускай дзяржавы. Ствараць 
падобныя аксімараны ў выгляд-
зе нефармальных дзяржаўных 
структур — яе ўлюбёны занятак.

Мабыць, самая вядомая з 
дзяржаўных структур хаваецца 
пад абрэвіятурай НС (Нацыяналь-
ны сход). Адкрыем Канстытуцыю. 
Паводле артыкула 90, Нацыяналь-
ны сход — заканадаўчы орган, але 
сам ён законаў не распрацоўвае. 
Палата прадстаўнікоў «разглядае 
праекты законаў» (артыкул 97, 
частка 2), а Рада Рэспублікі іх 
«ухваляе або адхіляе» (артыкул 
98, частка 1). А хто ж іх тады 
распрацоўвае? Канстытуцыя пра 
тое сарамліва маўчыць, так што 
без падказкі правазнаўцаў у гэтай 
справе не разабрацца. Падказка ж 
выводзіць нас на Нацыянальны 
цэнтр заканадаўства і прававых 
даследаванняў РБ, на галоўнай 
старонцы сайта якога чытаем: 
«Асноўныя функцыі Цэнтра — 
распрацоўка праектаў законаў, 
правядзенне іх экспертызы, пла-
наванне заканатворчасці ў РБ».

Такім чынам, заканатворчая 
дзейнасць ажыццяўляецца ў нас 
па-за рамкамі Канстытуцыі, яна 
аддадзена на водкуп дзяржаў-
наму нефармалу. Каму, дарэчы, 
ён падпарадкаваны? Калі чытач 
лічыць, што Нацыянальнаму 
сходу, то моцна памыляецца: 
«Агульнае кіраўніцтва Цэнтрам 
ажыццяўляе Адміністрацыя 
прэзідэнта РБ».

Урокі дзядулі Леніна

Адзін мой прыяцель рэгуляр-
на прымае «Танакан». Прэпарат 

паляпшае мазгавы кровазварот, 
а тым самым — памяць. Для бе-
ларускай Улады ў якасці «Тана-
кана» ў мінулым годзе выступіў 
сусветны крызіс. Падмацую 
сказанае адпаведным выказ-
ваннем вядомага аўтара: «Мы 
забылі пра тое, што мы ў цэнтры 
Еўропы і павінны выбудоўваць 
адносіны з усімі суседзямі... Не 
толькі з братэрскай Расіяй, але і 
з Еўрапейскім саюзам». У тым жа 
ключы і наступнае сцвярджэнне: 
«Беларусь — гэта еўрапейская 
дзяржава». 

У чым асноўныя адрозненні 
еўрапейскіх (заходніх) дзяржаў 
ад нееўрапейскіх? У адпаведнас-
ці з паліталагічнай азбукай, яны 
— у навуковай і прававой рацы-
янальнасці, якая не патрабуе для 
сябе ніякай рэлігійнай санкцыі. 
«Навука і права — вось рэальны 
ўнёсак Захаду ў сусветнае развіц-
цё, якім не можа пагарджаць ні 
адна цывілізацыя», — адзначае 
філосаф Вадзім Мяжуеў. 

Адкінем убок навуку і зася-
родзім сваю ўвагу на праве. Я не 
хачу сцвярджаць, што беларус-
кая дзяржава, якая прэтэндуе на 
цывілізацыйную унікальнасць, 
цалкам адмаўляецца ад права. 
Дастаткова наведаць любы су-
довы працэс, на якім з аднаго 
боку выступае дзяржава, а з 
іншага — прыватная асоба або 
недзяржаўная структура, і мож-
на атрымаць мноства доказаў 
трыумфу права. Аднак гэта будзе 
перамога з нацыянальным акцэн-
там. У чым яна?

Т в о р ц а м  н а ш а г а  п р а в а 
з’яўляецца Улада. Менавіта таму 
Парламент як прадстаўнічы 
орган да стварэння законаў да-
чынення не мае. Такім чынам, 
беларускае права — гэта права, 
якое спарадзіла Улада. Сэнс яго 
— абслугоўванне Уладай самой 
сябе, сваіх уласных патрэбаў. 
Спіс уладных патрэбаў вялікі, 
але на першым месцы знаходзіц-
ца неабходнасць самазахавання. 
Хай даруюць мне чытачы, але я ў 
чарговы раз працытую вядомага 
аўтара: «Божа, а каму я павінен 
гэту ўладу аддаць?! Вы што, мне 
гэту ўладу далі для таго, каб я 
камусьці гэту ўладу аддаў? Калі 
вы марксізм-ленінізм уважлі-
ва вывучалі, то дзядуля Ленін 
вучыў, што толькі тая ўлада 
чагосьці вартая, калі яна ўмее 
бараніцца».

Заўважу мімаходзь, што пры-
ватная ўласнасць, гэты найіс-
тотнейшы інстытут сучаснай 
эканомікі, у падобнай прававой 
прасторы не памнажаецца, але 
гэта тэма для асобнай размовы.

Такое вось ГА

Але як не круці, а на дварэ XXI 
стагоддзе, і з гэтым вымушана 
лічыцца нават беларуская Ула-
да. Сярод родных балот сёння 
ніхто не адважыцца адкрыта 
заявіць: «Я супраць дэмакратыі». 
Іншая справа, што заходнія 
палітычныя дасягненні, перш 
чым рэалізавацца ў айчынныя 
практыкі, праходзяць апрацоўку 
па прынцыпе «Беларусь здольная 
гэту дэмакратыю перажаваць і 
выплюнуць». 

У выніку такога немудра-
гелістага фізіялагічнага пра-

цэсу змест руйнуецца, а форма 
застаецца. Нацыянальны сход 
— прыватны выпадак перамогі 
дэклараванай формы над рэаль-
ным зместам. У паліталогіі дэ-
макратыі, атрыманыя шляхам 
перажоўвання і выплёўвання, 
прынята называць «імітацый-
нымі».

Не абавязкова валодаць та-
лентам Дарвіна, каб прасачыць 
эвалюцыю імітацыйных дэмак-
ратый. У выкладанні палітолага 
Мікалая Пятрова паслядоўнасць 
крокаў выглядае наступным чы-
нам: «Спачатку экспансія прэзі-
дэнцкай улады ва ўсіх накірун-
ках прыводзіла да аслаблення 
астатніх інстытутаў. Затым, 
калі няздольнасць аслабленых 
інстытутаў выконваць у поўным 
аб’ёме свае функцыі ў палітыч-
най сістэме рабілася відавоч-
най, ім «у дапамогу» ствараліся 
рознага кшталту субстытуты 
(замяняльнікі)». Далей падзеі 
развіваюцца па нарастаючай: 
рэальнай карысці ад субстытутаў 
няшмат, уласнай легітымнасці 
яны не маюць, таму для падтры-
мання палітычнай стабільнасці 
неабходна далейшая экспансія 
прэзідэнцкай улады.

У свой час сярод незалежных 
экспертаў было модна разважаць 
пра палітычныя перспектывы ГА 
«Белая Русь». Некаторыя гара-
чыя галовы бачылі ў ёй правоб-
раз «партыі ўлады» — беларускі 
аналаг расійскай «Адзінай Расіі» 
(АР). Праблема, аднак, у тым, 
што АР ні па сваім уладкаванні, 
ні па функцыях партыяй улады 
не з’яўляецца. Яна не валодае 
правам фармаваць урад, як у дэ-
макратычных краінах. Яе асноў-
ная задача — імітацыя масавай 
падтрымкі Улады. 

Варта адзначыць, што ні ад-
зін з кіруючых работнікаў Ад-
міністрацыі прэзідэнта Расіі 
не з’яўляецца сябрам АР, не 
з’яўляецца сябрам партыі і сам 
яе старшыня! А вось стаць сёння 
губернатарам і не быць адна-
часова сябрам «партыі ўлады» 
шанцаў няшмат. Уступленне ў 
АР — гэта тэст на лаяльнасць 
да Улады. Зразумела, што суп-
рацоўнікі Адміністрацыі прэзі-

дэнта ў падобным тэставанні 
патрэбы не маюць. Цікава, а ці 
ёсць свая ячэйка ў ГА «Белая 
Русь» у чырвоным будынку на 
вуліцы Карла Маркса?

У базе Міністэрствы юстыцыі 
«Белая Русь» пазначана як гра-
мадскае аб’яднанне. Але чытачы 
«НЧ», спадзяюся, і без «Танакана» 
памятаюць, як гэта грамадскае 
аб’яднанне стваралася. Прывяду 
фрагмент «Паслання–2008»: «…ня-
даўна да мяне прыйшоў кіраўнік 
справамі прэзідэнта і разгарнуў 
карту, маўляў, гэта патрабаванне 
кіраўніцтва грамадскай аргані-
зацыі, каб ім былі створаныя 
ўмовы, — сотні квадратных 
метраў офісаў, суперсучасныя 
кампутары і іншае, іншае, іншае. 
І нямала чыноўнікаў. Што гэта за 
патрабаванне? І што гэта тады 
наогул за партыя? І з чаго пачы-
нае гэты грамадскі рух?»

Колькі ў выніку квадратных 
метраў офісаў атрымала ГА «Бе-
лая Русь», я не ведаю, але што 
атрымала пры гэтым дзяржава 
— здагадацца нескладана. Для гэ-
тага дастаткова перачытаць бра-
выя справаздачы ЦВК з нагоды 
фармавання выбарчых камісій. 
У поўнай адпаведнасці з абноўле-

ным выбарчым заканадаўствам, 
яны зараз на адну траціну фар-
муюцца з сяброў «грамадскіх» ар-
ганізацый. Недахопу ў падобных 
сябрах арганізатары выбараў 
сёння, думаю, не адчуваюць.

Пра канкурэнцыю 
трактароў і народаў

Захапленне імітацыйнымі 
формамі прыводзіць да сумных 
наступстваў. Дастаткова прыга-
даць лёс СССР. Сёння мільёны 
яго прыхільнікаў праліваюць 
кракадзілавыя слёзы з нагоды 
«найвялікшай катастрофы XX 
стагоддзя». Але прабачце, а дзе 
яны былі, калі катастрофа толькі 
набірала абароты? Чаму ніхто з 
іх не выйшаў на плошчу? Сярод 
прафесійных плакальшчыкаў 
нямала людзей у пагонах. Чаму 
ж яны тады не ўзяліся за зброю? 
Баяліся парушыць прысягу? Дык 
менавіта прысяга якраз і абавяз-
вала іх узяцца за зброю!

Пытанні можна працягваць, 
але адказ у агульным выгляд-
зе відавочны. «Найвялікшая 
катастрофа XX стагоддзя», як 
бы мы да яе сёння ні ставіліся, 
была рэальнай падзеяй. Для яе 
прадухілення патрабавалася 
здзейсніць рэальныя ўчынкі, ад-
нак людзей, здольных на такое, 
у краіне не знайшлося. Адна 
шостая частка сушы! Амаль 300 
мільёнаў насельніцтва! І нуль 
палітычнага ўдзелу прыхільні-
каў СССР на выхадзе!

Імітацыйная дзейнасць не 
спрыяе фармаванню пачуцця 
грамадзянскай адказнасці. Не 
буду паглыбляцца ў гісторыю 
і прыгадаю свежы прыклад. 
16 лютага на чарговай нарадзе 
зноў усплыла праблема дэбю-
ракратызацыі. Прабачыце, але 
пад бой курантаў 31 снежня 
2007 года Улада ўзяла на сябе 
пэўны абавязак: «У наступным 
годзе (у 2008-м) павінен быць 
канчаткова завершаны працэс 
дэбюракратызацыі. Гэта своеа-
саблівы экзамен для ўсіх орга-
наў улады». 

На дварэ люты 2010 года. Дзе 
можна азнаёміцца з вынікамі 
экзамену? Калі яны былі не-
здавальняльнымі, то хацелася 
б хоць адным вокам зірнуць на 
аналіз прычынаў і даведацца, 
хто канкрэтна прыцягнуты да 
адказнасці і якія зробленыя 
высновы на будучыню?

Пра тое, што беларускія трак-
тары канкуруюць з трактарамі 
замежных фірмаў, сёння вядома 
ўсім. Але ці шмат хто здагад-
ваецца, што на знешнім «рын-
ку» канкуруюць паміж сабой 
дзяржавы і народы? У выніку та-
кой канкурэнцыі адны дзяржа-
вы і народы развіваюцца, а 
іншыя дэградуюць. Апошнім не 
пазайздросціш. На гістарычную 
сцэну выйсці двойчы — задача 
практычна безнадзейная.

У снежні 2008 года падчас 
апытання НІСЭПД 42 працэн-
ты рэспандэнтаў заявілі пра 
сваю гатоўнасці пераехаць у 
іншую краіну на сталае месца 
жыхарства. Безумоўна, жаваць 
дэмакратыю як жуйку, а потым 
выплёўваць перажаванае ў 
грамадскіх месцах некаторым 
персанажам палітычнага пра-
цэсу можа прыносіць пэўнае 
задавальненне. Толькі не трэба 
пасля гэтага дзівіцца прыведзе-
наму вышэй выніку апытання. 

Сярод тых, хто жадае выеха-
ць на ПМЖ, пераважаюць людзі 
маладыя і адукаваныя. Краіна, 
у якой законы пішуцца для 
кіравання падданымі, а не для 
абароны грамадзян ад Улады, іх 
не задавальняе. Імітацыйнымі 
моладзевымі арганізацыямі 
кшталту БРСМ становішча 
не выправіць, і ніякія сродкі 
падаткаплатнікаў, шчодра вы-
лучаныя з бюджэту, пры гэтым 
не дапамогуць. Імітацыя — яна 
і ёсць імітацыя, у адрозненне ад 
чалавечага жыцця, якое заўсё-
ды канкрэтнае. Хай даруе мне 
класік савецкай літаратуры, але 
жыццё, сапраўды, даецца адзін 
раз, і ўсё больш беларусаў ліча-
ць, што пражыць яго трэба там, 
каб не было потым пакутліва 
балюча за бессэнсоўна пражы-
тыя гады тут. 



26 лютага 2010 г. � № 7 (183) � 5«Новы Час»

5

Вольга ХВОІН

Пасля ратыфікацыі Беларуссю 
і Расіяй новага пратакола 
аб сёлетніх пастаўках 
нафты ў Беларусь сітуацыя 
з забеспячэннем сыравінай 
айчынных НПЗ зрушылася з 
крытычнай кропкі. Аднак гэта 
не вырашыла глабальных 
эканамічных праблем 
краіны. Не так даўно эксперты 
Міжнароднага валютнага 
фонду ацанілі страты ад новых 
умоў паставак расійскай нафты 
ў два мільярды долараў. 
І параілі прыняць меры, 
якія б дазволілі згладзіць 
негатыўныя наступствы новай 
эканамічнай сітуацыі.

МВФ чакае 
прыватызацыі

«Складзеная нядаўна дамова 
з Расіяй аб коштах на ўвазную 
сырую нафту без якіх-кольвек 
кампенсавальных мераў пры-
вядзе да істотнага павелічэння 
дэфіцыту рахунку бягучых апера-
цый і дэфіцыту бюджэту сектара 
органаў дзяржаўнага кіравання», 
— гаворыцца ў паведамленні 
МВФ, зробленым па выніках ча-
цвёртага, заключнага агляду ў 
межах дамоўленасці аб крэдыце 
stand-by. 

Эксперты фонду лічаць, што 
ўрад Беларусі робіць «сур’ёзныя 
дзеянні, каб абмежаваць уплыў 
падвышэння коштаў на нафту 
на бюджэт і аплатны баланс», а 
вынікі рэалізацыі эканамічнай 
праграмы, падтрыманай у рамках 
дамоўленасці аб крэдыце stand-
by, ацэньваюць станоўча. Аднак 
у МВФ ёсць і прэтэнзіі. Найперш 
яны тычацца «павольнага працэсу 
прыватызацыі». У афіцыйным па-
ведамленні гаварылася, што місія 
дасягнула паразумення з уладамі 
адносна мераў, якія забяспечаць 
прагрэс у гэтай сферы. 

Пытанне пра выдзяленне пя-
тага траншу крэдыту ў памеры 
прыкладна 700 мільёнаў долараў 
ЗША будзе ўзнята ў сакавіку. 
Агульны аб’ём крэдытнай лініі 
складаў 3,53 мільярда долараў. 
Пасля яе закрыцця, магчыма, буд-
зе разгледжаны варыянт наступ-
най сумеснай праграмы з МВФ.

Каб залагодзіць Міжнародны 
валютны фонд, кіраўніцтва Бела-
русі гатовае выставіць на продаж 
дадаткова яшчэ 20 прадпрыемс-
тваў. Як паведаміў старшыня 
Дзяржаўнага камітэта па маё-
масці Беларусі Георгій Кузняцоў, 
ужо падрыхтаваны праект распа-
раджэння кіраўніка дзяржавы аб 
продажы акцый пяці прадпры-
емстваў з удзелам кансультан-
таў замежных кампаній. Да іх 
дадаюцца яшчэ 20. Па праграме 
прыватызацыі на 2008–2010 гады 
ў Беларусі ўжо акцыянавана 160 
прадпрыемстваў, з імі вядзецца 
праца па прыватызацыі. Новы 
план прыватызацыі на 2011-ы і 
наступныя гады распрацоўваць 
пакуль не пачыналі.

Аб пацвярджэнні намеру па-
чаць раздзяржаўленне эканаміч-
нага сектару сведчыць і сустрэча 
Аляксандра Лукашэнкі з кіраўніц-
твам вядомай інвестыцыйнай 
кампаніі Rothschild, якая аказвае 
паслугі ў сферы інвестыцыйнага 
банкінгу, персанальнага банкаўс-
кага абслугоўвання і даверанага 
кіравання актывамі ўрадам, 
кампаніям і фізічным асобам. 
На працягу апошніх сямі гадоў 
група Rothschild займае першае 
месца па колькасці кансультуе-
мых здзелак зліцця і паглынання 
ў Еўропе. 

Нарошчванне базы партнёраў-
кансультантаў пачалося яшчэ 
напрыканцы мінулага года: у 
Мінску адкрылася прадстаўніц-
тва міжнароднай кампаніі «Рэне-
санс Капітал», афіцыйны статус 
інвестыцыйнага агента ўрада 
Беларусі атрымалі польская 
інвестыцыйная кампанія AKJ 
Capital і заснавальнік ПУП «БТ 
Тэлекамунікацыі», старшыня 
агульнага сходу акцыянераў 
ЗАТ «Белтэхэкспарт» Уладзімір 
Пефціеў. Апошні, праўда, вядомы 
не толькі як таленавіты бізнес-
мен і прадстаўнік эканамічнага 
істэблішменту Беларусі. Гавора-
ць, што Пефціеў меў дачыненне 
да здзелак са зброяй і з’яўляўся 
бліжэйшым партнёрам экс-генп-
ракурора Беларусі Віктара Шэй-
мана. Які характар цяпер будуць 
мець паслугі бізнесоўца, сказаць 
ва ўмовах, калі многія пагадненні 
праводзяцца непразрыста, цяж-
ка. Аднак відавочна, што ўраду 
патрэбныя эксперты, якія маглі 
б даваць кансультацыі наконт 
прыцягнення знешніх запазыча-
насцяў і фундатараў. 

Дарэчы, па інфармацыі стар-
шыні Дзяржаўнага камітэта па 
маёмасці Георгія Кузняцова, аўст-
рыйскі ўрад разглядае магчымас-
ць выдзеліць грант на 5 мільёнаў 
еўра для вырашэння прываты-
зацыйных пытанняў у Беларусі. 
Грошы мяркуецца накіраваць 
зноў-такі на аплату паслуг фінан-
савых кансультантаў.

Калі сам не гам…

Што тычыцца непасрэднага 
ўдзельніка нафтавых адносін і 
«залатой курыцы» айчыннай эка-
номікі — беларускіх НПЗ, то рана 
ці позна і іх чакае прыватызацыя. 

Найбольш верагоднымі пакупні-
камі цяпер называюць расійскія 
кампаніі «Лукойл» і «Роснафта». 
Падставы гэтаму эксперты ба-
чаць у немажлівасці загрузіць 
заводы на сто працэнтаў таннай 
нафтай, перапрацоўка і экспарт 
якой раней забяспечвалі ладны 
кавалак айчыннага бюджэту. 

Ад пачатку гэтага года беларус-
кія НПЗ сутыкнуліся з сур’ёзнай 
праблемай загрузкі вытворчасці. 
На пачатку лютага прадпрыемст-
вы працавалі толькі на 50 працэн-
таў. Пасля вырашэння пытання 
аб пастаўках сыравіны «Нафтан» 
і «Мазырскі НПЗ» перапрацоў-
ваюць каля 23 тысяч тон сырой 
нафты ў суткі, што складае каля 
75 працэнтаў іх вытворчых магут-
насцяў. З праблемай пошуку сы-
равіны нафтаперапрацоўваючая 
галіна Беларусі будзе сутыкацца 
перыядычна, паколькі заводы бу-
даваліся яшчэ за савецкім часам, 
іх магутнасць планавалася з улі-
кам агульнай сыравіннай базы. 

Нагадаем, што паводле дамовы 
на 2010 год, Расія паставіць у Бела-
русь толькі 6,3 мільёна тон нафты 
без мыта, якая быццам бы мусіць 
пайсці на забеспячэнне ўнутраных 
патрэбаў краіны. Унутраныя пат-
рэбы краіны ацэньваюцца прыб-
лізна ў 8 мільёнаў тон нафты ў 
год. Аднак Беларусь хутчэй за ўсё 
будзе імкнуцца аб’ём бязмытавай 
нафты перапрацаваць і адправіць 
на экспарт, што дазволіць кампен-
саваць частку стратаў на закупку 
экспартнай мытнай нафты або 
расійскіх нафтапрадуктаў для 
запаўнення ўнутранага рынку. 

Аднак ёсць адно «але»: вырабле-
ныя па бязмытнай квоце нафтапра-
дукты можна пастаўляць толькі 
на ўнутраны рынак, а ён не мае 
патрэбы ў такіх аб’ёмах. Да таго ж 
пабочныя прадукты перапрацоўкі 

гэтай самай нафты не запатрабава-
ныя на ўнутраным рынку, але на іх 
ёсць попыт па-за межамі рэспуб-
лікі, праўда, адгружаць іх на экс-
парт зноў-такі фармальна нельга. 
Такім чынам, перад НПЗ паўстаю-
ць праблемы з рэалізацыяй сваёй 
прадукцыі і пошукам валюты, 
якая б забяспечыла мажлівасць 
аплачваць пастаўкі сырой нафты 
на мытных умовах. 

Страты ад новых умоў працы 
нафтавага сектару магчыма кам-
пенсаваць за кошт прыватызацыі 
НПЗ, аднак асноўнай перашкодай 
для патэнцыйных інвестараў 
застаецца кошт прадпрыемстваў 
і ўмовы іх продажу. Дарэчы, 42 
працэнта Мазырскага НПЗ ужо 
належаць расійскай кампаніі 

«Слаўнафта». Цалкам ва ўлас-
насці Беларусі застаецца толькі 
«Нафтан». Кіраўнік аналітычнага 
цэнтра «Стратэгія» Леанід Заіка 
лічыць, што да прыватызацыі 
нафтаперапрацоўчых заводаў 
засталося не так многа часу. 

Аднак, мяркуе эксперт, адбы-
вацца яна будзе па карупцыйных 
і цёмных схемах. «Прыватызацыя 
НПЗ — вельмі выгодная справа. 
Як правіла, норма прыбытку на-
фтаперапрацоўчай галіны каля 
30 працэнтаў. Па даходнасці з ёй 
можна параўнаць фармацэўтыку 
ды ІТ-тэхналогіі. Ёсць пэўныя 
колы палітыкаў, якія б хацелі 
прысвоіць сабе гэтыя прадпры-
емствы і бязбедна існаваць. Таму 
прыватызацыя будзе наменкла-
турная, для абраных. Нафтавую 
галіну аддадуць у першую чаргу 
сваім пад выглядам прыцягнен-
ня інвестыцый, мадэрнізацыі ці 
яшчэ чаго. Гледзячы на тое, як 
разгарэўся апетыт у палітыкаў і 
чыноўнікаў — зробяць гэта хут-
ка», — рэзюмуе Леанід Заіка. 

Няспраўджаныя надзеі

Пасля ратыфікацыі Беларус-
сю і Расіяй новага пратакола аб 
пастаўках нафты беларускі бок 
заявіў пра немэтазгоднасць існа-
вання Мытнага саюза, які беларус-
кія ўлады першапачаткова разгля-
далі як магчымасць надалей ат-
рымліваць танную вугляродную 
сыравіну, а разам з ёй і грошы для 
бюджэту. Так, намеснік дырэктара 
дэпартамента знешнеэканамічнай 
дзейнасці Міністэрства замежных 
спраў Антон Кудасаў зазначыў, 
што збор мыта на расійскую нафту 
супярэчыць прынцыпам адзінай 
мытнай прасторы, а міжурада-
вы пратакол ад 27 студзеня 2010 
года, які «легалізуе прымяненне 

расійскім бокам гэтага мыта, не 
адпавядае прававой базе Мытнага 
саюза і тым дакументам, якія былі 
прынятыя ў сувязі з рашэннем 
кіраўнікоў Беларусі, Расіі і Казах-
стана стварыць адзіную мытную 
тэрыторыю з 1 ліпеня 2010 года». 

На думку прадстаўніка МЗС, 
варта правесці трохбаковыя пера-
мовы, вынікам якіх мусіць стаць 
рашэнне аб бязмытавых пастаў-
ках нафты. «Калі гэтага не адбуд-
зецца, адзіная мытная тэрыторыя, 
унутры якой спаганяецца мыта, 
непрадстаўнічая. Гэта ставіць 
пытанне пра выкананне рашэння 
ўрадаў аб стварэнні такой тэрыто-
рыі», — падкрэсліў Кудасаў. 

Адзначым, што да 1 сакавіка 
Міністэрства эканамічнага развіц-
ця Расіі плануе падрыхтаваць пра-
ект дамовы аб пастаўках нафты ў 
межах Мытнага саюза. На працягу 
сакавіка ўдзельнікі Мытнага 
саюза павінны дамовіцца па экс-
партных мытах на нафту. Пакуль 
жа іх адміністраванне застаецца 
на нацыянальным узроўні. Як 
патлумачыў намеснік дырэктара 
зводнага дэпартамента аналізу і 
рэгулявання знешнеэканамічнай 
дзейнасці Мінэканомразвіцця РФ 
Андрэй Точын, гэта звязана з тым, 
што экспартныя мыты з’яўляюцца 
не толькі рэгулятыўнымі, частка з 
іх — таварная рэнта. 

Таму бакам давядзецца да-
маўляцца, якія механізмы ад-
міністравання экспартных мытаў 
будуць прымяняцца, каб экспар-
цёры не мелі магчымасці сыход-
зіць ад выплаты гэтай рэнты за 
кошт вывазу тавараў з тэрыторыі 
Беларусі або Казахстана.

Мытны саюз — яблык разладу 
апошніх месяцаў. Плоду палітыч-
нага сяброўства прадракаюць як 
хуткую смерць, так і трывалую 
жывучасць. Так, ён не адпавядае 
шэрагу нацыянальных інтарэсаў 
Беларусі, але, як не круці, дае пэў-
ныя выгоды дзеючай палітычнай 
сістэме Беларусі.

«Сучасная эканоміка — гэта 
эканоміка саюзаў і інтэграцый, 
— адзначае эканаміст Леанід Заі-
ка. — І беларуская эканоміка рана 
ці позна апынецца ў нейкім саюзе. 
Рэальны саюз ці не, але выгода 
ад яго ёсць. Цяпер мы маем фак-
тычна на 30 працэнтаў таннейшы 
бензін, таннейшы, чым для ўсёй 
Еўропы газ. Насельніцтва гэта 
задаволіць. Ёсць выгода і ў тым, 
што беларускую прадукцыю бу-
дуць набываць на прасторах Расіі 
і Казахстана. Цяпер будзе больш 
жорсткае рэгуляванне мытнай 
прасторы, для трэціх краін умо-
вы, падаткі будуць значна менш 
спрыяльнымі, чым для Беларусі. 
Як любы мытны саюз, гэты пры-
крывае сваіх вытворцаў, асабліва 
няўдачных, а ў нас такіх палова». 

Апроч таго, эканаміст сярод 
пазітыўных фактараў эканоміка-
палітычнага ўтварэння называе 
свабодны рынак працы. «Ёсць 
падлікі, што ад 600 тысяч да 
мільёна беларусаў працуюць за 
мяжой. Паехаць працаваць на 
нафтаздабываючыя промыслы 
значна лепш, чым мыць посуд у 
Гамбургу. Таму, калі паглядзець 
на рэчаіснасць, дык Мытны саюз 
цяпер больш рэальны за інтэгра-
цыйны еўрапейскі вектар Бела-
русі», — мяркуе Леанід Заіка.

ЭКАНОМІКА

�ПЕРСПЕКТЫВЫ

НАФТАВЫ КАТАЛІЗАТАР

АЛЬТЭРНАТЫВА ПАКУЛЬ НЕ Ў ЗАКОНЕ 

ПРЭМІЯ ЗА МУЖНАСЦЬ

Юлія СНЕГ

18 лютага Аляксандр 
Лукашэнка даў загад Савету 
бяспекі распрацаваць Закон 
аб альтэрнатыўнай воінскай 
службе. 

Як адзначыў дзяржсакратар 
Савета бяспекі Леанід Мальцаў: 
«Многа з гэтай нагоды разна-
стайных інсінуацый. І хаця ў нас 
у рэспубліцы апроч тэрміновай 
службы ёсць служба ў рэзерве, 
яна ў адносінах да тэрміновай 
службы — ужо альтэрнатыўная, 
але, паколькі ёсць 50–60 чалавек 
штогод за прызыў, якія паводле 
сумлення, як яны трактуюць, то 
бок на глебе рэлігійнай, не могуць 
браць у рукі зброю, то прэзідэнт 
даручыў, у тым ліку і заканадаў-
ча, аформіць і гэту катэгорыю 
асобаў». 

Згаданая Мальцавым катэго-
рыя была апошнім часам вельмі 
заўважнай у судах. З аднаго боку, 
суддзі былі ў складанай сітуацыі. 
У 1994 годзе ў Канстытуцыі было 
замацавана артыкулам 57 права 
кожнага грамадзяніна на аль-
тэрнатыўную службу. З іншага 
— адпаведнага заканадаўчага да-
кумента так і не было прынята. 

«Два разы да гэтага прыцягваў 
увагу Канстытуцыйны суд, — 
распавядае Міхась Пашкевіч, 
кіраўнік кампаніі «За альтэрна-
тыўную грамадзянскую службу». 
— Трэба было ствараць працоў-
ную групу дзеля працы над зако-
напраектам і гэтак далей. Так ці 
інакш, праект такога закона быў 
прапанаваны Уладзімірам Нава-
сядам у 2004 годзе, і гэты праект 
быў завалены. Гэты закон ёсць у 
праекце Указа аб плане працы на 
2010 год. І Цэнтр законапраектнай 
дзейнасці таксама не хаваў, што 
ёсць ён у плане. Проста цягнец-
ца гісторыя ўжо дзесяць гадоў. 
Дзесяць гадоў гэты закон выкрэс-
ліваюць». 

Закона няма — прысуды ёсць. 
За адмову ад службы ў войску 
праз рэлігійныя перакананні 
прызыўнік з Гомеля Яўген Яка-
венка быў пакараны штрафам 
у памеры 175 тысяч рублёў. На 
падставе пратаколу гарадскога 
ваенкама яго абвінавацілі ў тым, 
што ён не з’явіўся 29 снежня без 
паважных прычын на «мерапры-
емствы прызыву».

25-гадовы Яўген Якавенка 
адмаўляецца праходзіць тэрмі-
новую службу з меркаванняў 
сумлення. 2 лютага 2010 года ён 
даслаў ужо трэцюю па ліку заяву 
з просьбай накіраваць яго на аль-
тэрнатыўную службу.

Таксама 1 лютага суд Мінскага 
раёна абвінаваціў прызыўніка 
Івана Міхайлава ва ўхіленні ад 
службы і прысудзіў тры месяцы 
арышту. Адмаўляўся ад тэрмі-
новай вайсковай службы Іван 
з рэлігійных перакананняў. 15 
снежня 2009 года Іван Міхайлаў 
быў арыштаваны і змешчаны ў 

следчы ізалятар у Жодзіна. У суд 
Мінскага раёна дастаўлены быў 
пад канвоем, у кайданках.

У лістападзе 2009 года ў Гомелі 
за ўхіленне ад вайсковай службы 
быў асуджаны гамяльчук Зміцер 
Смык, які падаў заяву на праход-
жанне альтэрнатыўнай службы.

Судам таксама цяжка. Пра 
гэта сведчыла заява старшыні 
Канстытуцыйнага суда Беларусі 
Пятра Міклашэвіча пра неаб-
ходнасць прыняцця ў краіне за-
канадаўства аб альтэрнатыўнай 
службе. І падкрэсліў, што права 
на альтэрнатыўную службу зама-
цавана ў Канстытуцыі Беларусі. 
Старшыня КС таксама адзначыў, 
што ў суд паступаюць адпавед-
ныя звароты грамадзян. 

Заява Канстытуцыйнага суда 
амаль супала па часе з адкрытым 
лістом да Аляксандра Лукашэнкі, 
падпісанага дванаццаццю еўра-
пейскімі арганізацыямі. 

«Мы заклікаем прэзідэнта 
Лукашэнку забяспечыць права 

на альтэрнатыўную грамадзян-
скую службу ўсім асобам, якія 
адмовіліся ад праходжання воін-
скай службы з прычын сумлення 
ў адпаведнасці з арт. 57 Кансты-
туцыі Рэспублікі Беларусь», 
— адзначаецца ў лісце. 

Крыху пазней міжнародная ар-
ганізацыя Amnеsty International 
прызнала Івана Міхайлава вяз-
нем сумлення. На думку коліш-
няга «палітычнага» прызыўніка 
Івана Шылы, намесніка старшыні 
незарэгістраванай арганізацыі 
«Малады Фронт», сумесныя ак-
тыўныя высілкі і ёсць прычынай 
наяўнасці Указа прэзідэнта аб 
стварэнні заканадаўчага акту. 

«З’явіліся рэальныя крыміналь-
ныя справы. Людзі адмаўляюцца 
служыць тэрміновую службу, 
просяць замяніць яе альтэрнатыў-
най. На гэта звярнулі ўвагу. А тут 
дзякуючы грамадзянскай суполь-
насці — міжнародны розгалас. У 
тым ліку Amnеsty International, 
якая адразу пасля вынясення Іва-
ну Міхайлаву прысуду прызнала 
яго вязнем сумлення. І важна 
адзначыць высілкі кампаніі «За 
альтэрнатыўную грамадзянскую 
службу». Гэта добры прыклад 
таго, што і ў Беларусі можна не-
чага дамагчыся. Толькі трэба не 
проста высокія словы казаць і абу-
рацца, а вывучаць заканадаўства, 
дзейнічаць і патрабаваць».

Сапраўды, выглядае, што бур-
ная рэакцыя міжнароднай гра-
мадзянскай супольнасці разам з 
шэрагам судовых спраў справака-
вала кіраўніка краіны на недвух-
сэнсоўную рэакцыю. Бо зусім 
нядаўна афіцыйныя структуры 
паказвалі пальцам адна на адну 
і адхрышчваліся ад адказнасці за 
прыняцце рашэнняў. 

Прэс-сакратар Міністэрства 
абароны Вячаслаў Раменчык ка-
заў, што Закон аб альтэрнатыўнай 
службе — па-за кампетэнцыяй 
Мінабароны. «Альтэрнатыўная 
служба — гэта від працоўнай 
павіннасці, а не ваеннай служ-
бы. Вы ж не звяртаецеся да мяне 

паводле службы ў царкве. А там 
таксама называецца «служба». 
Гэта ж проста дурасць. Тое самае 
— альтэрнатыўная служба. Звяр-
ніцеся ў кампетэнтныя органы. 
Гэта сфера Міністэрства працы і 
сацыяльнай абароны», — заявіў 
Раменчык.

У прэс-службе Міністэрства 
працы і сацыяльнай абароны 
лічылі інакш. «Літаральна ўчо-
ра размаўляла з начальнікам 
юрупраўлення. Яна сказала: у 
нас пакуль ні-чо-га. Ніякага руху 
пакуль няма абсалютна. Ні но-
вых даручэнняў, ні таго старога 
праекта, які калісьці Мінабаро-
ны распрацоўваў з удзелам нас і 
Мінздраву, які потым урэшце не 
прынялі. Асноўным выканаўцам 
тады было Мінабароны, хаця 
яны ад гэтага неяк адсоўваюц-
ца — маўляў, гэтым займацца 
павінны мы», — паведаміла прэс-
сакратар.

Так ці інакш, бліжэйшым 
часам чыноўнікі будуць вымуша-
ныя прыступіць да распрацоўкі 
новага законапраекта. Але ўзні-
кае пытанне, што з яго атрыма-
ецца. Выказвае непакой і Міхась 
Пашкевіч: «Той праект, з якім 
мы мелі магчымасць азнаёміцца, 
— вельмі дыскрымінацыйны. 
Па-першае, тэрмін альтэрнатыў-
най службы збіраліся зрабіць 
у два разы даўжэйшым за тэр-
міновую. Па-другое, паводле 
гэтага законапраекта, права на 
альтэрнатыўную службу маюць 
толькі паводле рэлігійных пе-
ракананняў. На нашу думку, па-
цыфісты не абавязкова павінны 
быць шчырымі вернікамі, і яны 
павінны мець права на альтэр-
натыву тэрміновай службе. Мы 
вельмі спадзяемся, што нашы 
чыноўнікі не будуць вынаходзіць 
кола. Што будуць улічаны міжна-
родныя стандарты і Мадэльны 
закон СНД «Аб альтэрнатыўнай 
службе», а ў працэсе падрыхтоўкі 
законапраекта дадуць удзель-
нічаць зацікаўленым суб’ектам 
грамадства». 

�ПАДРАБЯЗНАСЦІ

Вольга ХВОІН

Аляксандр Камароўскі 
— арганізатар руху па абароне 
правоў ветэранаў вайны 
ў Афганістане — атрымаў 
прэмію імя Юрыя Захаранкі 
ад заснавальнікаў руху 
«Абароны Айчыны». 

Прэмію ўручалі праваабарон-
ца Алег Волчак і палкоўнік запа-
су, блізкі сябра зніклага паліты-
ка — Уладзімір Барадач. 

Адзін з сябраў журы, якое вы-
значала прэтэндэнтаў на прэмію, 
праваабаронца Алег Волчак пад-
крэслівае, што Аляксандр Кама-
роўскі — годны лаўрэат прэміі. 
«Нягледзячы на тое, што ён на 
пенсіі і мог бы жыць спакойна, 
Аляксандр актыўна падтрым-
лівае дэмакратычны рух краі-
ны, не баіцца выказваць сваю 
пазіцыю па розных парушэннях 
правоў чалавека і называе рэчы 
сваімі імёнамі, — тлумачыць 
Волчак. — Сумленнасць, муж-
насць — усё гэта ёсць у ім».

Аляксандр Камароўскі — 
падпалкоўнік запасу, служыў 
у Афганістане, быў узнагарод-
жаны ордэнам трэцяй ступені 
за службу Радзіме. Пасля вяр-
тання ў Беларусь і звальнення 
з войска Аляксандр Камароўскі 

актыўна прымае ўдзел у дзей-
насці і кіраўніцтве грамадскага 
руху, што займаецца абаронай 
правоў ветэранаў вайны ў Аф-
ганістане, сем’яў афганцаў, 
ладзіць ваенна-патрыятычныя 
летнікі для падлеткаў. 

Дарэчы, на днях у Жодзіна 
адбылася тыповая для нашага 
часу гісторыя: у школе, дзе 
вучыўся Дзмітрый Лебядзеўскі 
— вайсковец,  які  загінуў у 
Афганістане, мусіла адбыцца 
сустрэча вучняў з Камароўскім 
і пісьменнікам Уладзімерам 
Някляевым. Нягледзячы на доб-
рыя стасункі з кіраўніцтвам на-
вучальнай установы, у апошні 
момант сустрэчу забаранілі. У 
свой час рух па абароне правоў 
ветэранаў вайны ў Афганістане 
дамогся, каб вуліцу, на якой 
меціцца гэта школа, з Камуніс-
тычнай перайменавалі ў Ле-
бядзеўскага. Цяпер з-за сваёй 
дзейнасці  Камароўскі  стаў 

непажаданым госцем у гэтай 
установе.

Цікавая сямейная гісторыя 
былога вайскоўца. Яго карані 
паходзяць з Польшчы. Пасля 
сем’і жылі ў Мінскай вобласці. 
Дзядоў і па кудзелі, і па мячы 
за Саветамі выслалі з Беларусі. 
Першага, вайскоўца — у Сала-
вецкія лагеры за антыкамуніс-
тычную дзейнасць, другога — як 
кулака на адмысловыя пасялен-
ні ў Пермскую губерню. Ужо 
там, у высылцы, і пазнаёміліся 
бацькі Камароўскага.

Аляксандр Камароўскі га-
ворыць, што для яго прэмія 
— знак маральнай падтрымкі. 
«Я ненавіджу самаўпраўнасць, 
таму для мяне такая адзнака 
— стымул не здавацца», — за-
значыў лаўрэат. 

Падчас цырымоніі ўзнага-
роды праваабаронца Раіса Мі-
хайлоўская ўзгадала і асобу, 
якая прэміі не атрымлівала, але 
падзяліла яе са сваім мужам 
ды і сама вартая была б такой 
узнагароды. Размова ідзе пра 
Ірыну Казуліну, якая пайшла 
з жыцця два гады таму — 23 
лютага. «Кожны раз, калі мы 
рыхтуемся да гэтай цырымоніі, 

я думаю, як багата нашая краіна 
на людзей прынцыповых, сме-
лых і мужных», — зазначыла 
праваабаронца.

Прэмію імя Юрыя Захаранкі 
ўручаюць штогод 23 лютага. 
Яе лаўрэатамі былі Валер Фра-
лоў, Гары Паганяйла, Мікалай 
Аўтуховіч, Аляксандр Казулін, 
Аляксандр Тамковіч.

* * *

Адзін з лаўрэатаў прэміі імя 
Юрыя Захаранкі Мікалай Аўту-
ховіч ужо другі год знаходзіцца 
ў следчым ізалятары. Яго і 
Уладзіміра Асіпенку абвінава-
чваюць у падрыхтоўцы замаху 
на губернатара Гродзенскай воб-
ласці. Справа цягнецца больш за 
год. Цягам гэтага часу Мікалай 
Аўтуховіч, які віны не прызнае, 
праводзіў галадоўку пратэсту, 
што доўжылася 91 дзень. Цяпер 
ідзе знаёмства суда з матэрыяла-
мі справы. Бліжэйшым часам 
мусіць быць прызначаная дата 
суда, які генпракурор абяцаў 
зрабіць адкрытым. Шэраг бела-
рускіх праваабаронцаў лічаць 
Аўтуховіча і Асіпенку вязнямі 
сумлення.

Прэс-сакратар Міністэрства абароны Вячаслаў Раменчык казаў, 

што Закон аб альтэрнатыўнай службе — 

па-за кампетэнцыяй Мінабароны

03.25 «Алімпійскія гульні. Ванкувер-2010». 
Цырымонія закрыцця. Прамая трансляцыя.
05.30 У чаканні Мундыаля.
06.00, 07.00, 08.00, 09.00, 12.00, 13.00, 14.00, 
15.00, 16.00, 17.00, 18.00, 19.00, 00.15 Навіны.
06.05, 07.10, 08.15 «Добрай раніцы, 
Беларусь!».
07.05, 08.10 Зона Х.
07.30, 08.25, 11.50 Дзелавое жыццё.
08.30 У свеце матораў.
09.05 Nota Bene.
09.35 «Зорныя танцы». Мужчынскі сезон. 
Перадача 3-я.
11.00 Серыял «Не нарадзіся прыгожай».
12.10 «Алімпійскія гульні. Ванкувер-2010». 
Дзённік Алімпіяды.
12.35 Камедыя «Лапухі» (Расія).
14.05 Жаночае ток-шоў «Жыццё як жыццё».
15.15, 19.15 Навіны рэгіёна.
15.25 Культурныя людзі.
15.55 Меладрама «Сёстры па крыві».
17.05 Серыял «Не нарадзіся прыгожай».
18.05 Відэафільм АТН «Кабякова Вольга» 
цыклу «Лёгка сказаць».
18.25 «Алімпійскія гульні. Ванкувер-2010». 
Дзённік Алімпіяды.
18.50, 00.20 «Зона Х».  Крымінальная 
хроніка.
19.25 «КЕНО».
19.30 «Арэна».
19.55 Ток-шоў «Ход у адказ».
21.00 Панарама.
21.55 Адмысловы рэпартаж АТН «Сіла 
прыцягнення».
22.05 «Алімпійскія гульні. Ванкувер-2010». 
Цырымонія закрыцця.
00.25 Дзень спорту.

06.00, 06.30, 07.00, 07.30, 08.00, 08.30, 09.00, 
11.00, 13.00, 16.00, 18.00, 20.30, 23.05, 00.40 
Нашы навіны.
06.05 АНТ прадстаўляе: «Наша раніца».
09.05 Контуры.

10.10 «Дыханне планеты».
10.45 «Цудоўная пяцёрка».
11.05 Навіны спорту.
11.10 «Цудоўная пяцёрка». Працяг.
12.00 «Малахаў+».
13.05 Навіны спорту.
13.10 «Зразумець. Прабачыць».
13.40 «Модны прысуд».
14.45 «Кантрольны закуп».
15.15 «Віёла Тараканава. У свеце злачын-
нага запалу». Шматсерыйны фільм.
16.10 Навіны спорту.
16.15 «Монтэкрыста». Шматсер.фільм.
18.15 Навіны спорту.
18.20 Серыял «Мая выдатная няня». 
19.00 Чакай мяне.
20.00 Час.
21.00 Навіны спорту.
21.05 Ток-шоў «Выбар».
22.00 АНТ прадстаўляе: «Нашы ў Осла. 
Група «3+2».
23.20 Навіны спорту.
23.25 «Злачынствы стагоддзя».
23.55 «Жанатыя... з дзецьмі». Шматсерый-
ны фільм.
00.55 Навіны спорту.

06.00, 07.30, 10.30, 13.30, 16.30, 19.30, 22.30 
«24 гадзіны».
06.10 «Міншчына».
06.20 «Раніца. Студыя добрага настрою».
07.40 «СТБ-спорт».
08.30 «Тыдзень». 
09.35 «Вялікі сняданак».
10.05 «Пяць гісторый».
10.40 «Анёл-захавальнік». Тэленавэла.
11.40 «Званая вячэра».
12.35 «Былая». Серыял.
13.50 «Зорны рынг».
15.00 «Вялікі горад».
15.30 «Гарачы лёд».
16.00 «Культурнае жыццё».
16.50 «Я - вандроўца».
17.10 «Наша справа».
17.20 «Міншчына».
17.30 «Званая вячэра».

18.30 «Былая». Серыял.
20.00 «Сталічныя падрабязнасці».
20.10 «СТБ-спорт».
20.20 «Добры вечар, маляня».
20.40 Фільм «А я кахаю жанатага». 2008 г.
22.55 «Сталічныя падрабязнасці».
23.00 «Сталічны футбол».
23.30 «Гучная справа».

07.00 ЛАДная раніца.
08.00 Моладзевы серыял «Універ» (Расія).
08.30 Гадзіна суду. Справы сямейныя.
09.30 У гэты дзень.
09.35 Серыял «Каханне як каханне» (Расія).
10.40 Мастацкі фільм «Пікавая дама» (СССР).
12.15 «Пра мастацтва».
12.40 Школа рамонту.
13.40 Мультфільм.
13.50 Мультсерыял «Галактычны футбол» 
(Францыя). 1-я серыя.
14.15 Пазакласная гадзіна.
14.30 Бухта капітанаў.
15.10 Тэлебарометр.
15.25 Дэтэктыўны серыял «Камісар Мегрэ».
16.20 Гадзіна суду. Справы сямейныя.
17.25 П р о с т ы я  п р а к т ы к а в а н н і  з 
Ю.Афанасьевым (Расія).
18.00 Серыял «Каханне як каханне» (Расія).
19.00 Шпіёнскі дэтэктыў «Канец аперацыі 
«Рэзідэнт» (СССР). 1-я серыя.
20.30 Калыханка.
20.45 Беларуская часіна.
21.50 Футбол. Чэмпіянат Англіі. Агляд тура.
22.45 Моладзевы серыял «Універ» (Расія).
23.15 Дэтэктыўны серыял «Камісар Мегрэ».

07.00 «Раніца Расіі».
09.20 Тэлесерыял «Аднойчы будзе каханне».
10.10 «Навука выжываць. Яўген Тарле». 
Дакументальны фільм.
11.00 Весткі.
11.25 «Ранішняя пошта».
11.55 Фільм «Выпадковы спадарожнік». 
Расія, 2006 г.

13.50 Навіны - Беларусь.
14.00 Весткі.
14.25 «Два бакі адной Ганны». Тэлесерыял. 
15.15 Фільм «З жыцця начальніка крымі-
нальнага вышуку».
16.50 Навіны - Беларусь.
17.00 Весткі.
17.15 «Кулагін і партнёры».
17.45 Прэм’ера. «Кармеліта. Цыганскі 
запал». Тэлесерыял. Расія, 2009 г.
18.50 Навіны - Беларусь.
19.00 Весткі.
19.30 Тэлесерыял «Аднойчы будзе каханне».
20.30 Тэлесерыял «Крэм». Расія, 2009 г.
22.25 Тэлесерыял «Панадворак».
23.00 «Два бакі адной Ганны». Тэлесерыял. 
23.50 «Нічога асабістага». 
00.05 Навіны - Беларусь.
00.15 «Вінаваціцца Чарльз Дарвін». Даку-
ментальны фільм.

07.00, 10.00, 13.00, 16.00, 19.00, 23.15 Сёння.
07.05 Канал «Сёння раніцай».
08.30 «Надзвычайнае здарэнне. Агляд за 
тыдзень».
09.00 «Праграма Максімум».
10.20 «Следства вялі…».
11.05 «Кулінарны паядынак».
12.05 Серыял «МУР ёсць МУР-2».
13.30 Серыял «Тэрыторыя прыгажосці».
15.05 «Сярэдні клас».
15.35 «Агляд. Надзвычайнае здарэнне».
16.30 Серыял «Вяртанне Мухтара-2».
18.35 «Агляд. Надзвычайнае здарэнне».
19.35 Дэтэктыўны серыял «Глушэц. Працяг».
21.35 Дэтэктыўны серыял «Турма адмыс-
ловага прызначэння».
23.40 «Сумленны панядзелак».
00.30 «Школа зласлоўя».

04.00 Цырымонія закрыцця. Зімовыя 
Алімпійскія гульні. Прамая трансляцыя.
09.30 Цырымонія закрыцця. Зімовыя 
Алімпійскія гульні (Ванкувер, Канада).

11.00 Суперспорт. Чэмпіянат свету ў Аўс-
траліі (Філіп Айленд).
11.30 Супербайк. Чэмпіянат свету ў Аўс-
траліі (Філіп Айленд). Заезд 1.
12.15 Супербайк. Чэмпіянат свету ў Аўс-
траліі (Філіп Айленд). Заезд 2.
13.00 Зімовыя Алімпійскія гульні. Фініш-
ная прамая. Лепшыя моманты. Часопіс.
14.00 Хакей на лёдзе. Мужчыны. Фінал. 
Зімовыя Алімпійскія гульні.
15.30 Фігурнае катанне. Паказальныя 
выступы. Зімовыя Алімпійскія гульні.
17.00 Цырымонія закрыцця. Зімовыя 
Алімпійскія гульні (Ванкувер, Канада).
18.00 Зімовыя Алімпійскія гульні. Фініш-
ная прамая. Лепшыя моманты. Часопіс.
19.00 Футбол. Еўрагалы. Часопіс.
19.45 Футбол. «Клуб чэмпіёнаў». Часопіс.
21.15 Футбол. Кубак свету-2010. Прэзен-
тацыя краін-удзельніц. Часопіс.
21.50 Вось дык так!!!
22.00 Пра рэстлінг. Агляд WWE.
22.30 Пра рэстлінг. Vintage Сolleсtion. ЗША.
23.30 Футбол. «Клуб чэмпіёнаў». Часопіс.
01.00 Хакей на лёдзе. Мужчыны. Фінал. 
Зімовыя Алімпійскія гульні.

17.00 Аб’ектыў (агляд падзеяў дня).
17.05 Еўропа сёння.
17.35 «Арол: крымінальная сага», серыял.
18.30 Госць «Белсату».
18.50 Анатоль Міхайлаў – філосаф у вы-
гнанні.
19.05 Прэс-экспрэс (агляд медыяў).
19.25 Англійская мова з Ліпі і Мэсі.
19.30 «Аблавушак», мультсерыял.
19.40 Моўнік (лінгвістычная праграма).
19.50 ПраСвет.
20.05 Невядомая Беларусь: «Першая 
катастрофа», дак. фільм, 2009 г., Польшча.
20.35 Прыватная калекцыя.
21.00 Аб’ектыў (галоўнае выданне).
21.25 Фільматэка майстроў: «Рухомы 
замак Гаўла», анімацыйны фільм, 2004 г., 
Японія.
23.20 Аб’ектыў.

1 САКАВIКА, ПАНЯДЗЕЛАК

06.00, 07.00, 08.00, 09.00, 12.00, 13.00, 14.00, 
15.00, 16.00, 17.00, 18.00, 19.00, 23.55 
Навіны.
06.05 Дзень спорту.
06.10, 07.10, 08.15 «Добрай раніцы, 
Беларусь!».
07.05, 08.10 Зона Х.
07.30, 08.30, 11.50 Дзелавое жыццё.
08.35 Арэна.
09.05 Дэтэктыўны серыял «Ліквідацыя».
10.00 Меладрама «Сёстры па крыві».
10.50 Серыял «Не нарадзіся прыгожай».
11.40 Адмысловы рэпартаж АТН «Сіла 
прыцягнення».
12.10 Рамантычная камедыя «Дом, мілы 
дом» (Расія - Украіна).
14.05 Ток-шоў «Ход у адказ».
15.15, 19.15 Навіны рэгіёна.
15.25 Здароўе.
15.50 Сямейная сага «Ярмолавы» (Расія).
16.50 Меладрама «Сёстры па крыві».
17.50 Серыял «Не нарадзіся прыгожай».
18.50, 00.00 «Зона Х».  Крымінальная 
хроніка.
19.25 «КЕНО».
19.30 Сфера інтэрасаў.
19.55 Дэтэктыўны серыял «Ліквідацыя».
21.00 Панарама.
21.55 Драматычны серыял «Доктар Хаўс. 
Чацвёрты сезон» (ЗША). 1-я серыя.
23.00 Прэм’ера. Фантастычны серыял 
«Героі-3» (ЗША). 1-я серыя.
00.05 Дзень спорту.

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.05 Чакай мяне.
10.05 «Слова жанчыне». Шматсер. фільм.
11.00 Нашы навіны.
11.05 Навіны спорту.
11.10 «Адзін супраць усіх».
12.00 «Малахаў+».
13.00 Нашы навіны.
13.05 Навіны спорту.

13.10 «Зразумець. Прабачыць».
13.40 «Модны прысуд».
14.40 «Дэтэктывы».
15.15 «Віёла Тараканава. У свеце злачын-
нага запалу». Шматсерыйны фільм.
16.00 Нашы навіны.
16.10 Навіны спорту.
16.15 «Монтэкрыста». Шматсер.фільм.
17.10 «Хай кажуць».
18.00 Нашы навіны.
18.15 Навіны спорту.
18.20 Серыял «Мая выдатная няня». 
18.55 «Слова жанчыне». Шматсер. фільм.
20.00 Час.
20.30 Нашы навіны.
21.00 Навіны спорту.
21.05 «Крэм». Шматсерыйны фільм.
22.05 Прэм’ера. «Спроба Веры». Шматсе-
рыйны фільм.
23.10 Нашы навіны.
23.25 Навіны спорту.
23.30 «Зваротны адлік».
00.00 «Жанатыя... з дзецьмі». Шматсерый-
ны фільм.
00.45 Нашы навіны.
01.00 Навіны спорту.

06.00, 07.30, 10.30, 13.30, 16.30, 19.30, 22.30 
«24 гадзіны».
06.10 «Міншчына».
06.20 «Раніца. Студыя добрага настрою».
07.40 «СТБ-спорт».
08.30 Фільм «А я кахаю жанатага». Расія 
- Украіна, 2008 г.
10.05 «Пяць гісторый».
10.40 «Анёл-захавальнік». Тэленавэла.
11.40 «Званая вячэра».
12.35 «Былая». Серыял.
13.50 «Крокі да поспеху».
14.40 Прэм’ера! «Свая каманда». Молад-
зевы серыял.
15.40 «Top Gear. Руская версія».
16.50 «Сталічны футбол».
17.20 «Міншчына».
17.30 «Званая вячэра».
18.30 «Былая». Серыял.
20.00 «Сталічныя падрабязнасці».
20.10 «СТБ-спорт».

20.20 «Добры вечар, маляня».
20.30 «Аўтапанарама».
20.55 «Выкраданне багіні». Серыял.
22.00 «Пяць гісторый».
22.55 «Сталічныя падрабязнасці».
23.00 «Надзвычайныя гісторыі».
23.45 «Інструктар». Серыял.

07.00 ЛАДная раніца.
08.00 Моладзевы серыял «Універ» (Расія).
08.30 Гадзіна суду. Справы сямейныя.
09.30 У гэты дзень.
09.35 Серыял «Каханне як каханне» (Расія).
10.35 Шпіёнскі дэтэктыў «Канец аперацыі 
«Рэзідэнт» (СССР). 1-я серыя.
11.45 «Запал па культуры».
12.30 Футбол. Чэмпіянат Англіі. Агляд тура.
13.20 Кінаспробы.
13.45 Мультсерыял «Галактычны футбол» 
(Францыя). 2-я і 3-я серыі.
14.35 Пазакласная гадзіна.
14.50 Свая кампанія.
15.30 Дэтэктыўны серыял «Камісар Мегрэ».
16.20 Гадзіна суду. Справы сямейныя.
17.25 П р о с т ы я  п р а к т ы к а в а н н і  з 
Ю.Афанасьевым (Расія).
18.00 Серыял «Каханне як каханне» (Расія).
19.00 Шпіёнскі дэтэктыў «Канец аперацыі 
«Рэзідэнт» (СССР). 2-я серыя.
20.35 Калыханка.
20.50 Беларуская часіна.
21.50 Спорт-кадр.
22.20 Моладзевы серыял «Універ» (Расія).
22.55 Дэтэктыўны серыял «Камісар Мегрэ».
23.45 Настольны тэніс. Еўрапейская ліга 
нацый. Жанчыны. Беларусь-Францыя.

07.00 «Раніца Расіі».
09.20 Тэлесерыял «Аднойчы будзе каханне».
10.10 «Вялікае-вялікае дзіця. Юры Багаты-
роў». Дакументальны фільм.
11.00 Весткі.
11.25 «Нічога асабістага». 
11.40 Тэлесерыял «Крэм». Расія, 2009 г.
13.20 «Кулагін і партнёры».
13.50 Навіны - Беларусь.

14.00 Весткі.
14.25 «Два бакі адной Ганны». Тэлесерыял. 
15.15 Тэлесерыял «Вакзал».
16.50 Навіны - Беларусь.
17.00 Весткі.
17.15 «Кулагін і партнёры».
17.45 Прэм’ера. «Кармеліта. Цыганскі 
запал». Тэлесерыял. Расія, 2009 г.
18.50 Навіны - Беларусь.
19.00 Весткі.
19.30 Тэлесерыял «Аднойчы будзе каханне».
20.30 Тэлесерыял «Крэм». Расія, 2009 г.
22.20 Тэлесерыял «Панадворак».
22.55 «Два бакі адной Ганны». Тэлесерыял. 
23.50 Навіны - Беларусь.
00.00 «Весткі+».
00.20 «Дзяжурны па краіне».

07.00, 10.00, 13.00, 16.00, 19.00, 23.15 Сёння.
07.05 Канал «Сёння раніцай».
08.25 «Чыстасардэчнае прызнанне».
08.55 «Асабліва небяспечны!».
09.25 «Іх норавы».
10.20 «Следства вялі…».
11.10 «Кватэрнае пытанне».
12.10 Серыял «МУР ёсць МУР-2».
13.30 Серыял «Тэрыторыя прыгажосці».
15.05 «Сярэдні клас».
15.35 «Агляд. Надзвычайнае здарэнне».
16.30 Серыял «Вяртанне Мухтара-2».
18.35 «Агляд. Надзвычайнае здарэнне».
19.35 Дэтэктыўны серыял «Глушэц. Працяг».
21.35 Дэтэктыўны серыял «Турма адмыс-
ловага прызначэння».
23.40 «Галоўны герой прадстаўляе».
00.20 «Фатальны дзень».

09.30 Футбол. Еўрагалы. Часопіс.
10.15 Футбол. Кубак свету-2010 у ПАР. 
Агляд груп. Група А.
10.30 Футбол. Кубак свету-2010 у ПАР. 
Агляд груп. Група В.
10.45 Футбол. Кубак свету-2010 у ПАР. 
Агляд груп. Група С.
11.00 Футбол. Кубак свету-2010 у ПАР. 
Агляд груп. Група D.

11.15 Зімовыя Алімпійскія гульні. Фініш-
ная прамая. Лепшыя моманты. Часопіс.
12.15 Хакей на лёдзе. Мужчыны. Фінал. 
Зімовыя Алімпійскія гульні.
13.30 Футбол. Еўрагалы. Часопіс.
14.15 Футбол. «Клуб чэмпіёнаў». Часопіс.
15.45 Футбол. Кубак свету-2010. Прэзен-
тацыя краін-удзельніц. Часопіс.
16.15 Футбол. Кубак свету-2010. Прэзен-
тацыя краін-удзельніц. Часопіс.
16.45 Футбол. Кубак свету-2010. Прэзен-
тацыя краін-удзельніц. Часопіс.
17.15 Футбол. Кубак свету-2010. Прэзен-
тацыя краін-удзельніц. Часопіс.
17.45 Футбол. Еўрагалы. Часопіс.
18.30 Футбол. «Клуб чэмпіёнаў». Часопіс.
20.00 Футбол. Еўрагалы. Навіны.
20.10 Футбол. Кубак свету-2010. Прэзен-
тацыя краін-удзельніц. Часопіс.
20.40 Футбол. Еўрагалы. Часопіс.
20.55 Бокс. Паядынак за тытул Чэмпіёна 
міру па версіі WBA у Канадзе.
22.00 Бокс.
00.00 Экстрэмальны спорт. Freeride Spirit.
00.15 Аўтаспорт. Чэмпіянат свету ў класе «Ту-
рынг» (Курытыба, Бразілія). Прэв’ю да сезону.
00.45 Супербайк. Чэмпіянат свету ў Аўс-
траліі (Філіп Айленд). Заезд 2.
01.30 Футбол. Еўрагалы. Часопіс.
02.15 Вось дык так!!!

17.00 Аб’ектыў (агляд падзеяў дня).
17.05 Праект «Будучыня».
17.30 «Гаспадар...», дак. фільм, Польшча.
18.00 Дакументальная гадзіна: «Урок 
беларускай мовы», дак. фільм,  Польшча.
18.55 Тыдзень з радыё «Свабода».
19.25 Англійская мова з Ліпі і Мэсі.
19.30 «Аблавушак», мультсерыял.
19.40 Моўнік (лінгвістычная праграма).
19.50 «Вяртанне Памяці», дак. фільм.
20.10 Акно ў Еўропу.
20.40 Сальда (эканамічная праграма).
21.00 Аб’ектыў (галоўнае выданне).
21.25 «Кансультацыя ў ружовым садзе», 
серыял.
22.20 Форум: «Нябачная вайна».
23.00 Аб’ектыў.

2 САКАВIКА, АЎТОРАК

06.00, 07.00, 08.00, 09.00, 12.00, 13.00, 14.00, 
15.00, 16.00, 17.00, 18.00, 19.00, 23.55 
Навіны.
06.05 Дзень спорту.
06.10, 07.10, 08.15 «Добрай раніцы, 
Беларусь!».
07.05, 08.10 Зона Х.
07.30, 08.30, 11.50 Дзелавое жыццё.
08.35 Зямельнае пытанне.
09.05 Дэтэктыўны серыял «Ліквідацыя» 
(Расія).
09.55 Меладрама «Сёстры па крыві».
10.50 Серыял «Не нарадзіся прыгожай».
11.40 Дзённік «Мінск - Вена -- 2010».
12.10 Меладрама «Сядзелка» (Расія).
14.05 Уласнай персонай.
14.30 «Эпоха». «Вынікі 60-га Берлінскага 
кінафэсту». Фільм 2-і.
15.15, 19.15 Навіны рэгіёна.
15.25 Відэафільм АТН «Беларускі fashion. 
Galeries Royales: на баку караля».
15.55 Сямейная сага «Ярмолавы» (Расія).
16.50 Меладрама «Сёстры па крыві».
17.50 Серыял «Не нарадзіся прыгожай».
18.50, 00.00 «Зона Х». Крымінальная хроніка.
19.25 «КЕНО».
19.30 Сфера інтэрасаў.
19.55 Дэтэктыўны серыял «Ліквідацыя» 
(Расія).
21.00 Панарама.
21.55 Актуальнае інтэрв’ю.
22.05 Драматычны серыял «Доктар Хаўс. 
Чацвёрты сезон»(ЗША). 3-я серыя.
23.05 Фантастычны серыял «Героі-3» 
(ЗША). 3-я серыя.
00.05 Дзень спорту.

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.05 «Слова жанчыне». Шматсер. фільм.
10.00 «Крэм». Шматсерыйны фільм.
11.00 Нашы навіны.
11.05 Навіны спорту.
11.10 «Дэтэктывы».
11.50 «Ералаш».
12.00 «Малахаў+».
13.00 Нашы навіны.

13.05 Навіны спорту.
13.10 «Зразумець. Прабачыць».
13.40 «Модны прысуд».
14.45 «Кантрольны закуп».
15.15 «Віёла Тараканава. У свеце злачын-
нага запалу». Шматсерыйны фільм.
16.00 Нашы навіны.
16.10 Навіны спорту.
16.15 «Монтэкрыста». Шматсер. фільм.
17.10 «Хай кажуць».
18.00 Нашы навіны.
18.15 Навіны спорту.
18.20 Серыял «Мая выдатная няня». 
19.00 «Слова жанчыне». Шматсер. фільм.
20.00 Час.
20.30 Нашы навіны.
21.00 Навіны спорту.
21.05 «Крэм». Шматсерыйны фільм.
22.05 Прэм’ера. «Спроба Веры». Шматсе-
рыйны фільм.
23.10 Нашы навіны.
23.25 Навіны спорту.
23.30 «Уладзіслаў Лісцьеў. Мы памятаем».
00.25 «Жанатыя... з дзецьмі». Шматсерый-
ны фільм.
01.10 Нашы навіны.
01.25 Навіны спорту.

06.00, 07.30, 10.30, 13.30, 16.30, 19.30, 22.30 
«24 гадзіны».
06.10 «Міншчына».
06.20 «Раніца. Студыя добрага настрою».
07.40 «СТБ-спорт».
07.45 «Раніца. Студыя добрага настрою».
08.30 «Дабро пажаліцца».
08.50 «Інструктар». Серыял.
10.00 «Пяць гісторый».
10.40 «Анёл-захавальнік». Тэленавэла.
11.30 «Далёкія сваякі».
11.40 «Званая вячэра».
12.35 «Былая». Серыял.
13.50 «Надзвычайныя гісторыі».
14.40 Прэм’ера! «Свая каманда». Молад-
зевы серыял.
15.40 «Выкраданне багіні». Серыял.
16.50 «Добры дзень, доктар!».
17.20 «Міншчына».
17.30 «Званая вячэра».
18.30 «Былая». Серыял.
20.00 «Сталічныя падрабязнасці».
20.10 «СТБ-спорт».

20.20 «Добры вечар, маляня».
20.30 «Аўтапанарама».
20.55 «Выкраданне багіні». Серыял. За-
ключная серыя.
22.00 «Асабісты інтэрас».
22.55 «Сталічныя падрабязнасці».
23.00 «Сакрэтныя гісторыі».
23.50 «Інструктар». Серыял.

07.00 ЛАДная раніца.
08.00 Моладзевы серыял «Універ» (Расія).
08.30 Гадзіна суду. Справы сямейныя.
09.25 У гэты дзень.
09.30 Серыял «Каханне як каханне» (Расія).
10.30 Дэтэктыў «Пятроўка, 38» (СССР).
12.00 Экспедыцыя.
12.30 Бітва экстрасэнсаў.
13.35 Мультфільм.
13.45 Мультсерыял «Галактычны футбол» 
(Францыя).
14.35 Пазакласная гадзіна.
14.50 Жывы гук.
15.30 Дэтэктыўны серыял «Камісар Мегрэ» 
(Францыя-Бельгія-Швейцарыя).
16.20 Гадзіна суду. Справы сямейныя.
17.25 П р о с т ы я  п р а к т ы к а в а н н і  з 
Ю.Афанасьевым (Расія).
18.00 Серыял «Каханне як каханне» (Расія).
19.00 Дэтэктыў «Пятроўка, 38» (СССР).
20.50 Калыханка.
21.05 Беларуская часіна.
22.05 Моладзевы серыял «Універ» (Расія).
22.35 Час футболу.
23.05 Дэтэктыўны серыял «Камісар Мегрэ» 
(Францыя-Бельгія-Швейцарыя).

07.00 «Раніца Расіі».
09.20 Тэлесерыял «Аднойчы будзе кахан-
не». Расія, 2009 г.
10.10 «Іншыя берагі Анастасіі Вярцінскай». 
Дакументальны фільм.
11.00 Весткі.
11.25 Тэлесерыял «Крэм». Расія, 2009 г.
13.15 «Кулагін і партнёры».
13.50 Навіны - Беларусь.
14.00 Весткі.
14.25 Прэм’ера. «Два бакі адной Ганны». 
Тэлесерыял. Расія, 2009 г.
15.15 Тэлесерыял «Вакзал».

16.50 Навіны - Беларусь.
17.00 Весткі.
17.15 «Кулагін і партнёры».
17.45 Прэм’ера. «Кармеліта. Цыганскі 
запал». Тэлесерыял. Расія, 2009 г.
18.50 Навіны - Беларусь.
19.00 Весткі.
19.30 Прэм’ера. Тэлесерыял «Аднойчы 
будзе каханне». Расія, 2009 г.
20.30 Тэлесерыял «Крэм». Расія, 2009 г.
22.20 Тэлесерыял «Панадворак». Расія, 
2009 г.
22.55 Прэм’ера. «Два бакі адной Ганны». 
Тэлесерыял. Расія, 2009 г.
23.50 Навіны - Беларусь.
00.00 «Весткі+».
00.20 Прэм’ера. «Ледасек для Троцкага. 
Хроніка адной помсты».
01.15 Заканчэнне эфіру.

07.00 Сёння.
07.05 Інфармацыйны канал «Сёння рані-
цай».
08.25 «Крамлёўская кухня».
09.10 «Згуба «Адмірала Нахімава».
10.00 Сёння.
10.20 «І зноў добры дзень!».
11.15 «Жаночы погляд».
12.05 Дэтэктыўны серыял «МУР ёсць МУР-
2».
13.00 Сёння.
13.30 Серыял «Тэрыторыя прыгажосці».
15.05 «Сярэдні клас».
15.35 «Агляд. Надзвычайнае здарэнне».
16.00 Сёння.
16.30 Дэтэктыўны серыял «Вяртанне Мух-
тара-2».
18.35 «Агляд. Надзвычайнае здарэнне».
19.00 Сёння.
19.35 Дэтэктыўны серыял «Глушэц. Пра-
цяг».
21.35 Дэтэктыўны серыял «Турма адмыс-
ловага прызначэння».
23.15 Сёння.
23.40 «Алтар Перамогі».
00.30 «Асабліва небяспечны!».

09.35 Футбол. Кубак свету-2010. Кваліфі-
кацыя. Таварыскія матчы. Агляд.

10.30 Футбол. Кубак свету-2010. Кваліфі-
кацыя. Таварыскі матч. Францыя - Іспанія.
11.30 Футбол. Кубак свету-2010. Кваліфі-
кацыя. Таварыскі матч.
12.30 Футбол. Кубак свету-2010. Кваліфі-
кацыя. Таварыскі матч.
13.15 Футбол. Кубак свету-2010. Кваліфі-
кацыя. Таварыскі матч.
14.00 Футбол. Кубак свету-2010. Кваліфі-
кацыя. Таварыскі матч.
15.00 Футбол. Кубак свету-2010. Кваліфі-
кацыя. Таварыскі матч. Францыя - Іспанія.
16.00 Футбол. Кубак свету-2010. Кваліфі-
кацыя. Таварыскі матч.
17.00 Футбол. Кубак свету-2010. Кваліфі-
кацыя. Таварыскі матч.
17.45 Футбол. Кубак свету-2010. Кваліфі-
кацыя. Таварыскі матч.
18.30 Снукер. Адкрыты чэмпіянат Уэльса 
(Ньюпорт, Вялікабрытанія). Фінал.
20.00 Футбол. Еўрагалы. Навіны.
20.10 Футбол. Кубак свету-2010. Кваліфі-
кацыя. Таварыскі матч.
21.00 Баявыя мастацтвы. Байцоўскі клуб.
00.00 Пра рэстлінг. Vintage Colleсtion. 
ЗША.
01.00 Пра рэстлінг. Агляд WWE (World 
Wrestling Entertainment).
01.30 Футбол. Кубак свету-2010. Кваліфі-
кацыя. Таварыскі матч.

17.00 Аб’ектыў (агляд падзеяў дня).
17. 05 Праект «Будучыня» (навукова-па-
пулярны тэлечасопіс каналу «Нямецкая 
хваля»).
17.35 «Вадаспады Грызлі», маст. фільм, 
1999 г., Канада.
19.05 Сальда (эканамічная праграма).
19.25 Англійская мова з Ліпі і Мэсі.
19.30 «Аблавушак», мультсерыял.
19.40 Мая калекцыя (агляд культурных 
падзеяў).
20.00 Хто ёсць кім?: Валянціна і Валянцін 
Нагорныя.
20.15 Форум (ток-шоу): «Уласнасць як 
аснова дэмакратыі».
21.00 Аб’ектыў (галоўнае выданне).
21.25 «Афіцэры», дэтэктыўны серыял.
22.15 Без рэтушы: «Атамны Астравец», дак. 
фільм, 2009 г. 
22.40 Аб’ектыў.

06.00, 07.00, 08.00, 09.00, 12.00, 13.00, 14.00, 
15.00, 16.00, 17.00, 18.00, 19.00, 23.55 Навіны.
06.05 Дзень спорту.
06.10, 07.10, 08.15 «Добрай раніцы, 
Беларусь!».
07.05, 08.10 Зона Х.
07.30, 11.50 Дзелавое жыццё.
08.35 Сфера інтэрасаў.
09.05 Дэтэктыўны серыял «Ліквідацыя».
09.55 Меладрама «Сёстры па крыві».
10.50 Серыял «Не нарадзіся прыгожай».
11.40 Відэафільм АТН «Буда-Кашалёўскія 
майстры» цыклу «Зямля беларуская».
12.10 Меладрама «Прыляціць раптам 
чараўнік» (Расія-Украіна).
14.05 «Альманах вандраванняў».
14.30 «Эпоха». «Вынікі 60-га Берлінскага 
кінафэсту». Фільм 1-ы.
15.15, 19.15 Навіны рэгіёна.
15.25 Сямейная сага «Ярмолавы» (Расія).
16.20 Меладрама «Сёстры па крыві».
17.15 Серыял «Не нарадзіся прыгожай».
18.10 Дзённік «Мінск - Вена -- 2010».
18.25 Відэафільм АТН «Альфа».
18.50, 00.00 «Зона Х».  Крымінальная 
хроніка.
19.25 «Спортлато 5 з 36». Забаўляльнае шоў.
19.30 «КЕНО».
19.35 «Зямельнае пытанне».
20.00 Дэтэктыўны серыял «Ліквідацыя».
21.00 Панарама.
21.55 Драматычны серыял «Доктар Хаўс. 
Чацвёрты сезон» (ЗША). 2-я серыя.
23.00 Фантастычны серыял «Героі-3» 
(ЗША). 2-я серыя.
00.05 Дзень спорту.

06.00, 06.30, 07.00, 07.30, 08.00, 08.30, 09.00, 
11.00, 13.00, 16.00, 18.00, 20.30, 23.10, 00.45 
Нашы навіны.
06.05 АНТ прадстаўляе: «Наша раніца».
09.05 «Слова жанчыне». Шматсер. фільм.
10.00 «Крэм». Шматсерыйны фільм.
11.05, 13.05, 16.10, 18.15, 21.00, 23.25, 01.00 
Навіны спорту.

11.10 «Дэтэктывы».
11.50 «Ералаш».
12.00 «Малахаў+».
13.10 «Зразумець. Прабачыць».
13.40 «Модны прысуд».
14.45 «Кантрольны закуп».
15.15 «Віёла Тараканава. У свеце злачын-
нага запалу». Шматсерыйны фільм.
16.15 «Монтэкрыста». Шматсер. фільм.
17.10 «Хай кажуць».
18.20 Серыял «Мая выдатная няня». 
19.00 «Слова жанчыне». Шматсер. фільм.
20.00 Час.
21.05 «Крэм». Шматсерыйны фільм.
22.05 «Спроба Веры». Шматсер. фільм.
23.30 «Дакументальны дэтэктыў».
00.00 «Жанатыя... з дзецьмі». Шматсерый-
ны фільм.

06.00, 07.30, 10.30, 13.30, 16.30, 19.30, 22.30 
«24 гадзіны».
06.10 «Міншчына».
06.20 «Раніца. Студыя добрага настрою».
07.40 «СТБ-спорт».
08.30 «Аўтапанарама».
08.50 «Інструктар». Серыял.
10.00 «Пяць гісторый».
10.40 «Анёл-захавальнік». Тэленавэла.
11.30 «Далёкія сваякі».
11.40 «Званая вячэра».
12.35 «Былая». Серыял.
13.50 «Ваенная таямніца».
14.40 Прэм’ера! «Свая каманда». Молад-
зевы серыял.
15.40 «Выкраданне багіні». Серыял.
16.50 «Новыя падарожжы дылетанта».
17.20 «Міншчына».
17.30 «Званая вячэра».
18.30 «Былая». Серыял.
20.00 «Сталічныя падрабязнасці».
20.10 «СТБ-спорт».
20.20 «Добры вечар, маляня».
20.30 «Дабро пажаліцца».
20.55 «Выкраданне багіні». Серыял.
22.00 «Мінск і мінчане».
22.55 «Сталічныя падрабязнасці».
23.00 «Дэтэктыўныя гісторыі».
23.50 «Інструктар». Серыял.

07.00 ЛАДная раніца.
08.00 Моладзевы серыял «Універ» (Расія).
08.30 Гадзіна суду. Справы сямейныя.
09.30 У гэты дзень.
09.35 Серыял «Каханне як каханне» (Расія).
10.35 Шпіёнскі дэтэктыў «Канец аперацыі 
«Рэзідэнт» (СССР). 2-я серыя.
11.50 Рэпарцёр «Беларускай часіны».
12.35 Спорт-кадр.
13.05 Дак. фільм «Вялікі лес».
13.35 Мультсерыял «Галактычны футбол».
14.25 Пазакласная гадзіна.
14.40 Лабірынты: Катранская пушча.
15.05 Медычныя таямніцы.
15.35 Дэтэктыўны серыял «Камісар Мегрэ».
16.20 Гадзіна суду. Справы сямейныя.
17.25 Простыя практыкаванні (Расія).
18.00 Серыял «Каханне як каханне» (Расія).
19.00 Хакей. КХЛ. Барыс (Астана)-Дынама 
(Мінск). У перапынку: «Калыханка».
21.25 Беларуская часіна.
22.25 Моладзевы серыял «Універ» (Расія).
23.00 Дэтэктыўны серыял «Камісар Мегрэ».

07.00 «Раніца Расіі».
09.20 Тэлесерыял «Аднойчы будзе каханне».
10.10 «Галоўная таямніца. Рэспубліка 
ШКІД». Дакументальны фільм.
11.00, 14.00, 17.00, 19.00 Весткі.
11.25 Тэлесерыял «Крэм». Расія, 2009 г.
13.20 «Кулагін і партнёры».
13.50 Навіны - Беларусь.
14.25 «Два бакі адной Ганны». Тэлесерыял. 
15.15 Тэлесерыял «Вакзал».
16.50, 18.50 Навіны - Беларусь.
17.15 «Кулагін і партнёры».
17.45 Прэм’ера. «Кармеліта. Цыганскі 
запал». Тэлесерыял. Расія, 2009 г.
19.30 Тэлесерыял «Аднойчы будзе каханне». 
20.30 Тэлесерыял «Крэм». Расія, 2009 г.
22.20 Тэлесерыял «Панадворак».
22.55 «Два бакі адной Ганны». Тэлесерыял. 
23.50 Навіны - Беларусь.
00.00 «Весткі+».
00.20 «Гістарычныя хронікі».

07.00, 10.00, 13.00, 16.00, 19.00, 23.15 Сёння.
07.05 Канал «Сёння раніцай».
08.25 «Асабліва небяспечны!».
09.35 «Фатальны дзень».
10.20 Алёна Свірыдава: «Сірэна, або 12 
гісторый, расказаных досвіткам».
11.35 «Жаночы погляд».
12.10 Серыял «МУР ёсць МУР-2».
13.30 Серыял «Тэрыторыя прыгажосці».
15.05 «Сярэдні клас».
15.35 «Агляд. Надзвычайнае здарэнне».
16.30 Серыял «Вяртанне Мухтара-2».
18.35 «Агляд. Надзвычайнае здарэнне».
19.35 Серыял «Глушэц. Працяг».
21.35 Дэтэктыўны серыял «Турма адмыс-
ловага прызначэння».
23.40 «Позняя гутарка».
00.20 «Першая кроў».

09.30 Экстрэмальны спорт. Freeride Spirit.
09.45 Футбол. «Клуб чэмпіёнаў». Часопіс.
10.15, 16.30 Футбол. Кубак свету-2010 у 
ПАР. Агляд груп. Група Е.
10.30 Футбол. Кубак свету-2010 у ПАР. 
Агляд груп. Група F.
10.45 Футбол. Кубак свету-2010 у ПАР. 
Агляд груп. Група G.
11.00 Футбол. Кубак свету-2010 у ПАР. 
Агляд груп. Група Н.
11.15, 15.30 Футбол. Кубак свету-2010 у 
ПАР. Агляд груп. Група А.
11.30, 16.15 Футбол. Кубак свету-2010 у 
ПАР. Агляд груп. Група D.
11.45 Футбол. Кубак Афрыканскіх нацый у 
Анголе. Гана. Егіпет. Фінал.
13.00 Снукер. Адкрыты чэмпіянат Уэльса 
(Ньюпорт, Вялікабрытанія). Фінал.
14.15 Футбол. Еўрагалы. Часопіс.
15.00 Футбол. «Клуб чэмпіёнаў». Часопіс.
15.45 Футбол. Кубак свету-2010 у ПАР. 
Агляд груп. Група В.
16.00 Футбол. Кубак свету-2010 у ПАР. 
Агляд груп. Група С.
16.45 Футбол. Кубак свету-2010 у ПАР. 
Агляд груп. Група F.

17.00 Футбол. Кубак свету-2010 у ПАР. 
Агляд груп. Група G.
17.15 Футбол. Кубак свету-2010 у ПАР. 
Агляд груп. Група Н.
17.30 Футбол. Кубак свету-2010. Прэзен-
тацыя краін-удзельніц. Часопіс.
18.00 Футбол. Кубак свету-2010. Прэзен-
тацыя краін-удзельніц. Часопіс.
18.30 Футбол. Кубак свету-2010. Прэзен-
тацыя краін-удзельніц. Часопіс.
19.00 Футбол. Кубак свету-2010. Прэзен-
тацыя краін-удзельніц. Часопіс.
19.30 «Алімпійскія гульні». Часопіс.
20.00 Футбол. Еўрагалы. Навіны.
20.10 Абранае па серадах.
20.20 Конны спорт. Кубак свету ў Швецыі 
(Гётенборг). Канкур.
21.20 Навіны коннага спорту.
21.25 Гольф. Тур PGA. Турнір «ФБР Оупэн» 
(Скотсдэйл, ЗША).
22.25 Гольф-клуб.
22.30 Яхт-клуб.
22.35 Абранае па серадах.
22.40 «Прыгоды». Абу-Дабі (ААЭ). Часопіс.
23.10 Зімовыя Алімпійскія гульні. Фініш-
ная прамая. Лепшыя моманты. Часопіс.
00.00 Футбол. Кубак свету-2010. Кваліфі-
кацыя. Таварыскія матчы. Агляд.
01.00 Фігурнае катанне. Паказальныя 
выступы. Зімовыя Алімпійскія гульні.

17.00 Аб’ектыў (агляд падзеяў дня).
17.05 На колах.
17.35 Гісторыя пад знакам Пагоні.
17.40 «Кансультацыя ў ружовым садзе», 
серыял.
18.40 Чалавек і вайна: «1945. год, які змяніў 
свет», дак. фільм, Вялікабрытанія: 5 серыя.
19.30 Англійская мова з Ліпі і Мэсі.
19.35 «Аблавушак», мультсерыял.
19.45 «Ваўчыная маці», дак. фільм, Польшча.
20.15 Маю права (прававая праграма).
20.35 Без рэтушы: «Атамны Астравец», дак. 
фільм, 2009 г.
21.00 Аб’ектыў (галоўнае выданне).
21.25 «Кароль падробак», камедыя, 1998 
г., ЗША.
22.50 Аб’ектыў.

3 САКАВIКА, СЕРАДА

ТЭЛЕТЫДЗЕНЬ

4 САКАВIКА, ЧАЦВЕР

Лявон БАРШЧЭЎСКІ

15 верасня 1937 года «бацька 
народаў» Іосіф Джугашвілі-
Сталін, «верны сталінец» 
Вячаслаў Скрабін-Молатаў і 
нехта начальнік 8-га аддзела 
Галоўнага ўпраўлення 
дзяржаўнай бяспекі СССР, 
камісар дзяржаўнай 
бяспекі В.Цесарскі паставілі 
ўласнаручныя подпісы пад 
чарговым расстрэльным 
спісам з назвай «Спіс асобаў, 
якія падлягаюць суду ваеннай 
калегіі Вярхоўнага суда 
Саюза ССР» пад шапкай 
«Беларуская ССР».

Гэта быў рэальны чарговы 
дакумент таго страшнага часу 
— яго фотакопію, захаваную ў 
архіве прэзідэнта Расійскай Фе-
дэрацыі, апублікаваў даследнік 
сталінскага тэрору, член Саюза 
беларускіх пісьменнікаў Леанід 
Маракоў. 

Характэрнасць  дакумента, 
аднак, заключаецца ў тым, што 
з 103-х пералічаных у ім чалавек, 
забойства якіх санкцыянавалася 
кіраўнікамі савецкай дзяржавы 
і ГБ, каля двух дзесяткаў былі 
вядомымі ў Беларусі паэтамі, 
празаікамі, перакладчыкамі, 
драматургамі, публіцыстамі. 
Усе яны належалі да створанага 
за тры гады да таго Саюза пісь-
меннікаў. 

У спісе, надрукаваным звычай-
най друкаванай машынкай, пад  
нумарам 1 называўся паэт Ана-
толь Вольны (Ажгірэй), пад № 18 
паэт, перакладчык «Жаніцьбы 
Фігара» Бамаршэ і Шылераўскага 
«Вільгельма Тэля» Алесь Дудар 
(Дайлідовіч), пад № 34 — паэт з 
Віцебшчыны Тодар Кляшторны, 
пад № 36 — адзін з лепшых бе-
ларускіх даваенных празаікаў, 
таксама народжаны на Віцебш-
чыне, Міхась Зарэцкі (Касянкоў), 
пад № 38 — паэт, драматург, 
шматгадовы камсамольскі і пар-
тыйны функцыянер Міхась Чарот 
(Кудзелька), пад № 64 — празаік, 
а таксама эканаміст (былы намес-
нік старшыні Дзяржплана БССР) 
Янка Нёманскі (Пятровіч), пад № 
87 — мабыць, самы адораны бела-
рускі паэт малодшага пакалення 
(яму ў той час было 26 гадоў, і ўжо 
чатыры з іх паспеў правесці ў тур-
мах і высылцы) Юлій Таўбін...

Залішне казаць, што ў той 
самы час былі арыштаваныя і 
вывезеныя ў Казахстан, на Поў-

нач або ў Сібір сем’і (жонкі, дзеці, 
а часам — і бацькі) людзей, усё 
«злачынства» якіх заключалася ў 
тым, што Сталін некалі ўсталяваў 
для сваіх карных органаў план 
«прарэджвання» творчай інтэ-
лігенцыі ў рэспубліках былога 
СССР. Адпаведныя дакументы ў 
апошнія гады таксама апубліка-
ваныя. Залішне нагадваць аб тым, 
што для беларускіх пісьменнікаў 
быў складзены не адзін падобны 
спіс: у пачатку 1939 года жывымі 
і на волі ў БССР заставалася не 
на многа больш дзесятка паэтаў 
і празаікаў…

3 лютага 2010 года ў Мінску 
на пазачарговае пасяджэнне 
сабралася Рада таго самага Саюза 
беларускіх пісьменнікаў (СБП) 
— Саюза Янкі Купалы, Якуба 
Коласа і тых пісьменнікаў, якіх 
расстралялі ў 1937-м.

СБП — грамадскае аб’яднанне, 
перарэгістраванае ва ўсталя-
ваным парадку міністэрствам 
юстыцыі Беларусі. Галоўнае 
пытанне позвы дня пасяджэння 
Рады: як абараніць амаль сотню 
цяперашніх членаў пісьменніц-
кага Саюза, якія працуюць у 
залежных ад дзяржаўных струк-
тур установах: часцей за ўсё 
выкладчыкамі ўніверсітэтаў, 
школьнымі настаўнікамі, супра-
цоўнікамі газет і часопісаў, му-
зейнымі работнікамі. Слава Богу, 
пакуль гэтыя асобы не патрапілі 
ў «расстрэльныя» спісы. Больш 
чым праз 60 гадоў пасля масавага 
фізічнага знішчэння беларускіх 

ПАЛЯВАННЕ НА ПІСЬМЕННІКАЎ

пісьменнікаў да падобнага, спа-
дзяюся, справа не дойдзе. 

Але… з прыходам новага 2010 
года практычна з кожным з на-
званых членаў СБП непасрэдныя 
начальнікі правялі гутаркі. Калі 
да 5 лютага адпаведны літаратар 
не выйдзе з Саюза беларускіх 
пісьменнікаў — страціць працу. 
Службовыя асобы недвухсэнсоў-
на намякалі, што падначаленых 
яны выклікаюць «на ковёр» не 
па сваёй ініцыятыве, а па рас-
параджэнні аднекуль «з самога 
верху»… 

Вось канкрэтная сітуацыя, 
якую я ведаю асабіста. Таленаві-
тая паэтка Л.Р. жыве ў адным з 
невялікіх мястэчкаў пацярпелага 
ад Чарнобыля рэгіёна, працуе ў 
адзіным у мястэчку музеі і адна 
гадуе двух малалетніх дзяцей. 
Страта сённяшняга (хай і вельмі 
малааплочванага) месца працы 
паставіць сям’ю перад праблемай 
фізічнага выжывання, таму што 
ў мястэчку, як кажуць, «усе ўсіх 
ведаюць» і шанцаў уладкавацца 
нават прыбіральніцай у Л.Р. бу-
дзе няшмат. 

Кажуць, што за інструкцыяй 
аб пераследзе членаў СБП стаіць 
кіраўнік нядаўна створанага (у 

2006 годзе) «альтэрнатыўнага» 
Саюза пісьменнікаў. Той самы, 
які не толькі даслужыўся да ге-
нерала міліцыі, але і ўславіўся 
цесным супрацоўніцтвам з улад-
нымі структурамі. Дык вось, у 
яго Саюз не ўступілі, застаўшыся 
ў старым, «купалаўскім» Саюзе: 
Рыгор Барадулін, Ніл Гілевіч, 
Алесь Разанаў, Уладзімір Няк-
ляеў, Віктар Казько, Святлана 
Алексіевіч, Анатоль Вярцінскі, 
Уладзімір Арлоў, Васіль Сёмуха, 
Васіль Зуёнак; тыя, хто заўчасна, 
на жаль, сыйшоў у лепшы свет: 

Янка Брыль, Іван Навуменка, 
Валянцін Тарас, Ніна Мацяш. Ды 
і абсалютная большасць іншых, 
па сапраўднаму вядомых у нашай 
краіне літаратараў засталася 
вернымі традыцыям і годнасці 
членаў СБП. 

Натуральна, генералы-чы-
ноўнікі не павінны былі б забы-
ваць, што існуе Канстытуцыя: 
(артыкул 36: «Кожны мае права 
на свабоду аб’яднанняў...») і За-
кон «Аб грамадскіх аб’яднаннях» 
(артыкул 6: «Дзяржава гарантуе 
абарону правоў і законных ін-
тарэсаў грамадскіх аб’яднанняў… 
Умяшанне дзяржаўных органаў 
і службовых асобаў у дзейнасць 

грамадскіх аб’яднанняў, саюзаў… 
не дапускаецца…», артыкул 20: 
«Грамадскія аб’яднанні з дня іх 
дзяржаўнай рэгістрацыі маюць 
права: ажыццяўляць дзейнасць, 
накіраваную на дасягненне ста-
тутных мэтаў; бесперашкодна 
атрымліваць і распаўсюджваць 
інфармацыю, якая тычыцца іх 
дзейнасці; карыстацца дзяржаў-
нымі сродкамі масай інфарма-
цыі; абараняць правы і закон-
ныя інтарэсы… сваіх членаў, 
падтрымліваць сувязі з іншымі 
грамадскімі аб’яднаннямі...»).

Але ж «дзержимордовские» 
інстынкты не даюць ні жыць, ні 
спакойна спаць… Якая Канстыту-
цыя? Якія законы?! Ёсць жа Яго 
Вялікасць Тэлефоннае Права! І 
яшчэ — беспамылковае пачуццё 
ўласнай беспакаранасці… 

Ветэран беларускага літаратур-
нага цэха, лаўрэат Дзяржаўнай 
прэміі Беларусі 1992 года, кавалер 
высокіх узнагародаў Латвіі і Ня-
меччыны Васіль Сёмуха — аўтар 
бліскучых перакладаў на беларус-
кую Старога і Новага Запаветаў, 
гётаўскага «Фаўста», інтэлектуаль-
най паэзіі Райнера Марыі Рыльке, 
Аляксандра Чака, прозы Ганса 
Ґрымельсгаўзэна, Томаса Мана, 
Германа Гессэ, Фрыдрыха Ніцшэ, 
Вітольда Ґамбровіча. Ён распавёў 
мне наступную гісторыю. 

Увесну мінулага года яму на 
хатні тэлефон патэлефанавала 
асоба, як яна паведаміла, «з сак-
ратарыята Саюза пісьменнікаў» 
(таго, «генеральскага» — Л.Б.). 
Асоба выявіла выдатную дасвед-
чанасць, нагадаўшы, што доўгія 
гады нявыдадзенымі застаюцца 
перакладзеныя Васілём Сёму-
хам раманы Патрыка Зюскінда, 
Фрыдрыха Дзюрэнмата, Штэфана 
Гайма, Густава Майрынка, іншыя 
творы сусветнай класікі. Дама 
падкрэсліла, што яе шэф гатовы 
дапамагчы пенсіянеру-літарата-
ру не толькі ў выданні перакла-
даў, але і ў лепшым уладкаванні 
(скажу па-праўдзе, нешыкоўнага) 
цяперашняга побыту. Адзіная 
ўмова гэтага «шчасця» — выхад 
з СБП і ўступленне ў новы Саюз 
пісьменнікаў. Васіль Сёмуха 
заўважыў, што не бачыць неаб-
ходнасці бегаць з Саюза ў саюз, 
што наогул не членства ў тым 
альбо іншым саюзе вызначае 
каштоўнасць літаратара, а тым 
больш не членства ў саюзе, куды 
вабяць «пугай і пернікам»… 

З абсалютным беззаконнем, 
калі яно пануе ў тваёй краіне, 
змірыцца цяжка… Калі ўлада 
імкнецца як мага балюча біць па 
годнасці нашай культуры і нацыі, 
чаго тады чакаць ад яе звычайна-
му чалавеку? Як ка жуць, «прый-
дуць і за ім».

На пазачарговае пасяджэнне сабралася Рада таго самага 

Саюза беларускіх пісьменнікаў (СБП) — Саюза Янкі Купалы, 

Якуба Коласа і тых пісьменнікаў, якіх расстралялі ў 1937-м

�ЗГАДКА

ПАКЛІКАНЫ ЧАСАМ 
Генрых ДАЛІДОВІЧ

...я ведаў Івана Шамякіна, бадай,  найбольш з усіх 
ягоных равеснікаў-франтавікоў.  Па працы ў часопісе 
«Полымя» (ён там быў пастаянным аўтарам,  сябрам 
рэдкалегіі, дык заходзіў  часта), па  шматлікіх 
пісьменніцкіх сходах, партбюро і сакратарыяце (быў 
я гадоў дзесяць намеснікам сакратара партбюро 
ажно трох нашых «генсекаў», дык па розных клопатах  
меў сотні сустрэч са старшынёй Саюза пісьменнікаў 
і яго намеснікамі, у тым ліку і з Іванам Пятровічам) 
і, канечне ж, па многіх агульных сустрэчах у Саюзе 
пісьменнікаў, у часопісе «Маладосць», на розных 
выступленнях перад чытачамі, у яго дома, па часамі 
выпадковых і не зусім такімі спатканнях-размовах 
у парку імя М.Горкага, па тэлефонных перамовах.

выклікаў вялікую цікавасць 
— кожнага па-свойму ўразіў. 
І на ранейшыя яго творы 
было нямала рэцэнзій, а на 
гэты літаральна пасыпаліся 
ў самых розных выданнях. 
Раман ухваліў і А.Адамовіч, 
якога тады пачыналі называ-
ць «дэгустатарам» беларус-
кай прозы. Мо і з «Крыніц»  
І.Шамякін становіцца ад-
ным з самых чытэльных 
пісьменнікаў. І не толькі 
ў нас. Хоць яму не выпала 
быць доўга ў прозе ў гордай 
адзіноце: пачынаюць набі-
раць творчую моц Я.Брыль, 
І.Мележ, В.Быкаў, а крыху 
пазней — і У.Караткевіч, 
яшчэ маладзейшыя. 

Набыты творчы поспех 
замацуе раман «Сэрца на  
далоні» (1963), у якім адбу-
дзецца яшчэ большае па-
глыбленне ў рэчаіснасць  і 
будзе ўдасканалена пісьмен-
ніцкае  майстэрства. Бывае, 
твор на сучасную тэму тут 
жа становіцца модным, але 
прачытваць яго другі раз 
не хочацца: яго пеністас-
ць так і засталася часовай,  
сплыла з вадою. «Сэрца на 
далоні», як і «Трывожнае 
шчасце», «Крыніцы» вабіць 
перачы таць і цяпер: і сёння 
не лішняя турбота за ма-
ральнае здароўе грамадства 
і кожнага чалавека паасобку, 
за здаровы лад жыцця, за 
шчырыя і сумленныя павод-
зіны і працу, за пазбаўленне 
ад абыякавасці і разліковага 
кар’ерызму, ад занядбання 
вялікіх народных каштоў-
насцяў і страху праявіць 
сваё сапраўднае Я дзеля іх 
абароны. А што датычыць лі-
таратурных здабыткаў, то ў 
«Сэрцы на далоні» І.Шамякін 
стаў сапраўдным майстрам 
сюжэту і кампазіцыі, у доб-
рым сэнсе інтрыгі, што не 
дасць чытачу жадання ад-
класці кнігу недачытанай. А 
разам з гэтым пачала шліфа-
вацца ягоная моўная палітра: 
калі раней мог дазваляць 
сабе нярэдка ўжываць кан-
цылярска-газетную лексіку, 
то цяпер пераадольваў гэтую 
спакусу, шукаў сярод лексіч-
най разнастастайнасці яркае 
моўна-выяўленчае, даючы 
слову мастацкую, псіхала-
гічную і эстэтычную моц. У 
гэтым сэнсе ён даў выдатны 
ўзор, які зусім не зашкодзіць 
вывучаць і цяпер маладым 
пісьменнікам: спасціжэн-
не рабочай лабараторнай 
школы асваення, падачы 
матэрыяла ў высокапра-
фесійным, вельмі цікавым, 
займальным выкананні.

Маючы шмат розных 
пасадаў і абавязкаў, удзель-
нічаючы ў розных патрэб-
ных і не зусім пасяджэн-
нях, І.Шамякін умеў і шмат 
пі саць. Як па-ранейшаму 
«тургенеўскае» (раманы 
«Снежныя зімы», «Атланты 
і карыятыды», «Вазьму твой 
боль», «Злая зорка» і інш.), 
так і, як у свой час гаварыла-
ся, на гісторыка-рэвалюцый-
ную тэму (аповесці «Пер-
шы генерал» і «Браняпоезд 
«Таварыш Ленін»» , раман 
«Петраград-Брэст»), на гіста-
рычную (раман «Вялікая 
княгіня»). А да гэтага колькі 
напісана п’ес, успамінаў і 
артыкулаў, сцэнарыяў!

Мне асабіста прыемна, 
што Іван Пятровіч у апошняе 

дзесяцігоддзе жыцця ўпада-
баў друкавацца ў «Маладос-
ці», дзе быў я намеснікам 
галоўнага рэдактара, а затым 
галоўным. Некаторыя калегі 
рабілі мне закіды, што пад-
трымліваю яго «настальгію 
па былым, уладкаваным 
жыцці, непрыйманне перабу-
довы» і г.д. Лічыў і лічу, што 
і новыя яго творы («Ахвяры», 
«Аповесці Івана Андрэевіча», 
«Падзенне» і інш.) таксама  
надзённыя, вострасюжэтныя 
і патрэбныя: у іх не толькі 
ўздыхі па слаўным мінулым, 
але і жывы боль за непачці-
васць да старэйшага пака-
лення і за многае зробленае 
ім годна, за страту высокай 
маралі, з-за чаго матэрыяль-
ныя каштоўнасці пераважа-
юць над духоўнасцю.

...Яшчэ  пра паходы Івана 
Пятровіча «наверх». Не варта 
лічыць, што  ён у савецкі час 
хадзіў  туды толькі для таго, 
каб нешта  займець найперш 
для сябе. Тое, што ён меў, 
натуральна дасталося яму 
па праве зробленага, што 
было дасягненнем і ўсёй 
беларускай літаратуры. Ён 
стукаўся ў дзверы высокіх 
цэкоўскіх і саўмінаўскіх ка-
бінетаў і з іншымі турботамі. 
Пра падтрымку дзейнасці 
Саюза пісьменнікаў і Дома 
літаратара, выдавецтваў 
«Мастацкая літаратура», 
«Юнацтва» і «Беларускай эн-
цыклапедыі», літаратурных 
часопісаў. А хто з нас можа 
заявіць, што Іван Пятровіч, 
быўшы адным з кіраўні-
коў Саюза пісьменнікаў, не 
паспрыяў нам, не аднаму 
дзесятку маладых, атры-
маць для жыцця і творчай 
працы кватэру?! Ці, могучы 
знацца з самымі вядомымі 
людзьмі краіны, каго яшчэ 
малазнанага пакрыўдзіў 
няўважлівасцю і нетактоў-
насцю?! А хіба не перажываў 
шчыра і занепакоена, што 
новае пакаленне чынавенс-
тва дазволіла сабе звысоку 
глядзець на літаратурную 
справу і на сапраўдных майс-
троў яе, а часамі і дапускаць 
пагарду і знявагу, прыгалуб-
ліваць нібыта надзейных 
шарачкоў, якія паімкнуліся 
не толькі падняць галовы, 
але і ўхапіць для сябе тое, 
што ім, шарачкам, не можа 
належыць?! 

На  жаль, у апошнія гады 
жыцця  Івана Шамякіна 
нашыя новыя  «гаспадары» 
з ім, Асобай, палічылі  за 
лепшае не лічыцца. А ён, 
ужо хворы, прытомлены, усё 
роўна  не мог не выяўляць 
лепшых  сваіх і грамадзян-
скіх якасцей,  намагаўся 
— найбольш праз прэсу, 
— хацеў дастукацца да іхніх 
кабінетаў, паразумецца. І не 
па дробязях. А як пажылы і 
вядомы чалавек — па турбо-
тах пра асноватворнае для 
нашай маладой незалежнай 
краіны. І ў гэтым аснова-
творным ён бачыў непера-
ходнае вялікае значэнне 
ролі менавіта беларускіх 
пісьменнікаў, за лёс якіх 
Ён, Класік, не мог не хваля-
вацца, клапоцячыся пра на-
шую агульную будучыню... 
Адпаведна, сярод шырокіх 
слаёў нашага грамадства 
ён не можа не ўспамінацца 
светла ды пачціва...

Ды вось сеў сказаць сваё  
шчырае слова пра час, у якім  
жыў і жыву, пра памерлых і  
сучаснікаў, пра яго, класіка, 
а яно, жаданае слова, не  
вельмі прарастае з думкі і  
гуку (бывае, перш чым на-
пісаць, тое-сёе прамаўляю). 
А не прарастае, мабыць, ад 
ужо сталай маёй горнасці: 
Божа мілы, колькі іх, яшчэ 
далёка не старых, маладжа-
вых і маладых, таленавітых, 
шчырых рупліўцаў і рыца-
раў беларускага духу і слова, 
пакінула нас літаральна 
раптам. За нейкі дзесятак 
гадоў ці за паўтара яго. Калі 
пачнеш пералічаць іх, зна-
ных, так патрэбных,  душа 
беларускага болю аніяк не 
адпускае, а толькі агортва-
ецца і агортваецца пачуццём 
велізарнай нашай страты. У 
сённяшніх нялёгкіх умовах 
гэтак жыццёва патрэбна 
нават іхняя такая годная і 
значная прысут насць, не 
кажучы ўжо пра іхнія не-
напісаныя творы: іх яшчэ 
змалку (каго ідэяй БНР, а 
каго ідэяй хоць марыяне-
тачнай БССР), заварожвала 
жаданне чалавечай і нашай 
дзяржаўнай незалежнасці 
ды магія роднай мовы... 

А ўвогуле сказаць грун-
тоўна пра Івана Шамякіна 
нялёгка: ён — вельмі няпро-
сты. Як пісьменнік розных 
жанраў са своеасаблівымі 
складам і  якасцямі, так і 
грамадска-дзяржаўны дзеяч, 
які мог на многае ў Беларусі 
ўплываць, меў вагу, шмат 
значыў ці, на жаль, услед 
за старэйшымі, К.Крапівой, 
П.Броўкам і М. Танкам, ча-
самі змоўчваў. Нам, мала-
дзейшым за іх, здавалася, 
што яны — народныя, на пра-
цягу не аднаго дзесяцігоддзя 
дэпутаты Вярхоўных Саве-
таў БССР і СССР, Героі Сацы-
ялістычнай Працы, а М.Танк 
і І.Шамякін — Старшыні 
Вярхоўнага Савета БССР з 
1963-га па 1985-ы — маглі і 
павінны былі больш зрабіць 
для Беларусі як грамадскія 
і дзяржаўныя дзеячы. Ды 
не ўсім з нас было добра 
вядома, што нават іхняму 
вялікаму папярэдніку, аб-
кружанаму славай і дастат-
кам Я. Коласу не ўсё было па 
сіле, а яго паход у ЦК КПБ з 
затурбаваным лістом пра 

стан роднай мовы ў гэты ж 
дзень закончыўся смерцю...  

Пра тое-сёе з тагачаснага 
я паспеў яшчэ  запытаць 
у самога Івана Пятровіча 
ў парку, што носіць не імя 
Якуба Коласа, які жыў там 
да вайны. Зразумела, най-
перш  пра ягонае дачынен-
не ў такой цяжкой справе, 
як  узаемаадносіны з ула-
даю. Усе ж ведалі: як раней 
П.Броўка, так пазней і ён 
мелі доступ «наверх», маглі 
штосьці «выбіць». Але пад 
моцным ідэалагічным назір-
кам займацца беларускай лі-
таратурай і пісаць сумленна, 
смела было вельмі складана. 
Гістарычную тэматыку ажно 
да гарбачоўскай перабудовы 
трэба было прабіваць з боем, 
ды і сучасная, асабліва з 
крытыкай ладу, трапляла 
на старонкі літвыданняў не 
без значных купюр. Амаль 
кожны паэтычны зборнік не 
толькі маладых, але і мэт-
раў павінен быў пачынацца 
«з вернасці» — з вершаў, 
прысвечаных Радзіме, пар-
тыі, Леніну альбо Вялікаму 
Кастрычніку. Мо і з-за гэтага 
многія нашыя выдатныя 
празаікі «заселі» на тэме 
«подзвігу савецкага народа 
ў Вялікай Айчыннай вайне» 
— праўда, і там шукаючы 
магчымасць сказаць вялікую 
праўду вялікай трагедыі...

І. Шамякін першага буй-
нага  прызнання таксама 
дабіўся за  твор пра вайну 
(«Глыбокая  плынь»; Сталін-
ская прэмія за 1951 год), пра 
тое будзе пісаць і  пазней, 
у 1950–1980-ыя, і якасна на 
новым узроўні (пентало-
гія «Трывожнае шчасце», 
аповесці «Шлюбная ноч», 
«Гандлярка і паэт», раман 
«Зеніт»), але ў свядомасці 
многіх чытачоў ён успры-
маецца найперш як пісь-
меннік  сучаснай тэматыкі. 
Як беларускі Тургенеў. Ён 
не аднойчы прызнаваўся, 
што на яго змалку велі-
зарны ўплыў зрабілі такія 
рэчы, як родная маляўнічая 
Гомельшчына, бацькава 
леснікоўская праца і тое, 
што калегі-леснікі ў іхнім 
доме вечарамі з вялікім за-
хапленнем чыталі, слухалі 
шэдэўр беларускай паэзіі і 
прозы «Новую зямлю» Яку-
ба Коласа. Сталенне ў сту-

дэнцтве прадоўжылі вайна, 
пасляваенная рэчаіснасць, 
калі ён адначасова некалькі 
гадоў настаўнічаў і завоч-
на вучыўся ў Гомельскім 
педінстытуце. Да сучаснай 
тэматыкі падступіўся спа-
чатку ў жанры апавядання, 
але пасля зразумеў: ягоны 
талент найбольш стасуецца 
да эпічнага жанру. Гэта і 
выявілася ў 1953 годзе, калі 
свет пабачыў ягоны раман 
«У добры час». Праўда, тут 
ён яшчэ не зусім «закруціць» 
сваё, шамякінскае, будзе ў 
рэчышчы «сацрэалізму», 
ухваліць у жыцці і тое, 
што было вартае рашучага 
асуджэння, але і ва ўмовах 
тагачаснага літаратурнага 
працэсу, калі ідэёлагамі ды 
іхніхі слугамі-крытыкамі 
дазваляўся толькі канфлікт 
«добрага з лепшым», дасць 
ужо яркія рэалістычныя 
карціны тагачаснай вёскі 
па прынцыпе «дазіроўкі».

Тое, што І. Шамякін змо-
ладу знаўся з «вышэйшымі 
сферамі» (вучоба ў партшко-
ле, сустрэчы з кіраўнікамі 
«сярэдняй рукі»), а пасля 
здолеў хадзіць і «наверх», 
трапіць у розныя высокія 

выбарныя савецкія і партый-
ныя органы, ён, безумоўна, 
спажыў удала. Гэта дало яму 
шанец спазнаць недаступ-
ную для простых смяротных 
«вышэйшую» думку, учуць 
подых свежых перамен і сво-
ечасова з’арыентавацца на 
новы твор, які можа выклі-
каць усеагульную ціка васць. 
Скажам, да 1956-га ўжо рэз-
ка скараціўся хваласпеў 
«бацьку ўсіх народаў», але 
яшчэ яго цараванне не было 
асуджана як праява «культу 
асобы» са страшэннымі вы-
нікамі. І вось менавіта ўжо 
ў 1956-м І.Шамякін знаёміць 
чытача з раманам «Крыні-
цы» (раман жа не пішацца 
за адну ноч, ствараўся мо не 
меней года), дзе аўтар пасля 
рамана «У добры час» не 
толькі паглыбіўся ў адлюс-
траванне стану тагачаснага 
грамадства, становішча і 
псіхалогію розных яго слаёў, 
але паказаў і рознабаковыя 
заганы сталінізму, калі сло-
ва разыходзіцца са справай, 
калі цэніцца не столькі ча-
лавечыя талент і годнасць, а 
ўгодлівае выкананне розных 
вульгарных пастаноў ды інс-
трукцый. Твор, мала сказаць, 

Душа

лязо ляжала ля труны, пус-
каючы люстэркавым бокам со-
нечнага «зайчыка» ў столь, і ён, 
як і любы зайчык, падрогваў, 
трымцеў ці то ад страху, ці мо 
ад таго, што недзе глыбока пад 
зямлёю час ад часу праносіліся 
цягнікі метро; святло падала 
з акна на лязо — сонца паціху 
рухалася ад абеду на вечар, на 
спачын, і разам з ім рухаўся 
«зайчык», пакуль святло вакна 
не саскочыла на падлогу — тады 
знік і «зайчык»… «усё, пачына-
ем…» — сказаў нехта, і пад дужы-
мі рукамі труна закоўзалася на 
зэдліках і скінула сваім целам 
лязо на падлогу, у асветлены 
простакутнік; «зайчык» ажыў, 
зноў скокнуў на столь і пачаў там 
таньчыць свой рытуальны танец 
— цяпер ужо так смела і разня-
волена, што падумалася — гэта 
таньчыць вызваленая нарэшце 
з няволі душа; пакой між тым 
апусцеў, засталіся толькі крэслы, 
засланыя тканымі рушнікамі, на 
якіх белы колер перамяжаўся з 
чырвоным і перамагаў бліжэй да 
сярэдзіны… у пустым пакоі «зай-
чык» перастаў здавацца жывым 
і патрэбным, рухавасць ягоная 
цяпер толькі назаляла і заміна-
ла адпачываць стомленаму ад 
людское мітусні маленькаму 
коціку, які раней, падобна, не 
заўважаў увогуле гэтага зайчы-
ка, што апусціўся ўжо са столі на 
сцяну і паступова набліжаўся да 
даступнай коціку вышыні; коцік 
ляжаў, хітра прыплюшчыўшы 
вочы — так, каб увесь час назі-
раць за зайчыкам, які і блізка 
ні пра што не здагадваўся, а 
проста падпарадкоўваўся сонцу, 
што ішло на адпачынак; і вось 
надышоў момант, калі зайчык 
апынуўся на патрэбнай коціку 
вышыні — імклівы скачок — і 
зайчыка не стала… але і ў лапах 
коціка нічога не было: коцік 
расчаравана вярнуўся на нагрэ-
тае раней месца і, ужо самотна 
заплюшчваючы вочы, убачыў, 
што зайчык зноў быў на той 
самай сцяне — імклівы скачок 
— і зноўку ў лапах нічога няма, і 
сцяна таксама пустая, бо зайчык 
апынуўся на коцікавым целе, але 
коцік яго не бачыў… гэтым разам 
коцік вырашыў не зыходзіць з 
месца, а дачакацца зайчыка; і, 
вядома ж, не дачакаўся, бо тут у 
пакой вярнуліся заклапочаныя 
нечым людзі, рассунулі зэдлікі, 
унеслі стол, селі вакол яго; лязо 
апынулася глыбока пад сталом, 
недасягальнае для сонца, і толь-
кі цяпер сталі заўважныя на ім 
плямкі — цені засохлай крыві…

Таемнасць

калі прыходзіць зіма — дрэвы 
распранаюцца, і нам, чалавекам, 
няўцям — навошта яны гэта ро-
бяць, бо мы якраз пачынаем ап-
ранацца цяплей: няўжо прырода 
здурэла?

калі мы кладземся спаць — мы 
распранаемся… няўжо ўсё так 
проста вытлумачваецца?

не веру… самому сабе не веру, 
тым болей — прыродзе: не можа 

яна быць такой прымітыўнай, як 
я, як мы  

за гэтым хаваецца нейкі та-
емны сэнс, да якога мне, нам не 
дамкнуць…

бо самае простае — насамрэч 
ёсць самае складанае, бо ўсё 
самае лагічнае — ёсць самае аб-
сурднае… і наадварот…

дрэвы распранаюцца ўвосень 
штогод, як мы перад сном, але 
і для іх урэшце ўсё скончыцца  
апошнім распрананнем… 

так робяць дрэвы
а мы прыходзім у гэты свет го-

лымі, а сыходзім апранутымі… 
нешта тут не так… ці правіль-

на гэта? ці разумна?..
не трэба саромецца свайго 

цела, не трэба саромецца самога 
сябе 

як не саромеюцца дрэвы, рас-
пранаючыся перад немінучым

як не саромеемся мы, прыход-
зячы ў гэты свет

Мора

людзі, якія маюць мора побач, 
нават і не ўяўляюць, як важна 
мець мора

людзі, якія маюць мора пры 
сваёй зямлі, нават і не задум-
ваюцца, як добра мець мора, бо 
не ўяўляюць, што яго можа не 
быць…

а мора — яно вось, яно лашчыц-
ца ля ног у ціхае надвор’е і цяжка 
варочаецца, грукае ў бераг, калі 
вецер раптам узбунтуецца

я люблю мора ціхае — як возера
але калі б яно было заўсёды 

ціхім — яно было б нецікавым, а 
можа, і… непатрэбным для пла-
вання, як не трэба балота

чалавек ад нараджэння паві-
нен баяцца вады, як баіцца агню, 
але чаму тады ён селіцца най-
перш каля рэк і азёраў, каля 
мораў — спачатку ля тых, якія 

ніколі не замярзаюць і не ўтвара-
юць мастоў і дарог 

замерзлая вада — ужо не вада, 
а лёд — які спакайней за любое 
балота

шляхі скарачаюцца, і па моры 
(па рацэ) прайсці можна, як па 
суху, адно хіба — не босымі на-
гамі

мора любіць смелых, горы 
любяць смелых… 

не паверыце, але і балота 
любіць смелых ды адчайных

аднак — мора смелых робіць 
смялейшымі, а балота забірае іх 
сабе і не адпускае

бяда нашая — мора, што стала 
балотам… 

Родная мова

мама спявала мне песню — не 
калыханку, а — пра мяцеліцу, 
што замяла ўсе дарожкі да міла-
га… так міла было, так соладка 
слухаць, што спаць зусім не 
хацелася…

мне чатыры гады, на вуліцы 
люты — студзёна, завіруха заві-
хаецца, сцелецца ўздоўж платоў, 
перамятае іерогліфы сняжынак з 
усходу на захад і з поўдня на поў-
нач, на шыбах мяккі аксамітны 
холад-шэрань шэрых малюнкаў 
Дзеда Мароза — усё больш экза-
тычныя: пальмы ды пальмы… 
можна пахукаць на іх і займець 
між шырокага лісця вакенца ў 
жыццё, дзе завіруха мяце, замя-
тае ўсе дарожкі дробнымі літар-
камі сняжынак…

хвіліна — і вакенца маё мут-
нее, заплывае лядком, і мне зноў 
робіцца цесна-цесна ў хаце; а 
ўчора ранкам мяне падвучылі 
лізнуць халодную клямку: язык 
мой прыліп да яе, і доўга стаяў 
я так, пакуль не адважыўся ірва-
нуць язык…

ружовая скурка скурчылася 
на клямцы і пасінела, а рот на-
поўніўся салёнай крывёй, і шчокі 
заірдзелі гарачымі слязьмі…

цяпер гарбаты нават не папіць 
— язык сцяўся ад болю, і песню 
за мамаю не падпець — балюча 
б’ецца язык аб зубы: словы ма-
міны патанаюць і патухаюць у 
галаве,

каб застацца ў памяці маёй 
назаўсёды

Сон-сну-сном…

сон працярушвае, працярэблі-
вае сабе дарогу з учора ў сёння, а 
ночы, як не было

сон-прабел, сон-адбіўка між 
тым, што было і што будзе

няспешны гэтакі сон, які пра-
лятае імгненна: здаецца, толькі 
прылёг сёння, а расплюшчыў 
вочы — ужо заўтра, альбо новае 
сёння

кожная хвіліна яшчэ памя-
таецца, жанчына, што побач, 
раскрылася ў сне; вось яна — не-
рухомая, як на фотаздымку, і 
можна любавацца кожным яе 

запаволеным уздыхам — як 
пашыраюцца ноздры, як пады-
маюцца грудзі 

няма нічога ў свеце прыгажэй за 
жанчыну, якая спіць — за ёю мож-
на назіраць бясконца, пакуль яна, 
нібыта адчуваючы твой погляд, не 
прачнецца… размружыць вочы і, 
яшчэ не ўцяміўшы, што робіць, 
пачне прыкрываць аголенае ў сне 

сорам прачынаецца раней за 
розум 

вось яно, чалавечае, што пера-
магло ў нас жывёльнае

сорам — першае, што страціць 
чалавек апошнім

розум — апошняе, што стра-
ціць чалавек першым

адзінае, што застанецца ча-
лавеку ад чалавека — толькі 
сны; яны будуць належыць нам 
вечна — нетаропкія сны з учора 
ў заўтра, няспешныя сны з сёння 
ў сёння

Малёк

выпнутае, поўнае, як вока, во-
зера моўчкі выцякала ў раку  

моўчкі — так здавалася здалё-
ку, а зблізку возера цурчэла 
струмянём, які падаў уніз тонкім 
вадаспадзікам: вада білася аб 
камяні на доле, і ейны крык і быў 
адзіным знакам пра тое, што ўсё 
вакол яшчэ жыве, нягледзячы на 
познюю, дрэваголую  восень 

я спыніўся ля вадаспадзіку, пе-
рад якім знешне спакойная вада 
раптам набірала адчайную хут-
касць, уцягваючы ў сваю плынь 
нябачныя раней парушынкі і 
трэсачкі, і стараючыся захапіць 
малька нейкае рыбінкі, што з усіх 
сваіх малых сілаў супраціўляўся 
цячэнню, трапятаў воблачкамі 
плаўнікоў, але не адплываў, а 
стаяў на месцы 

і тады я вырашыў дапамагчы 
яму — спалохаць малька і тым 
дадаць яму сілаў, каб ён адплыў 
адсюль, каб не ўцягнула яго ў сябе 
плынь і не скінула з небяспечнае 
вышыні на камяні… і толькі ха-
цеў зрабіць гэта, як падумаў рап-
там: а можа, яму акурат так тут 
і цяпер добра, можа, яму нічога 
не пагражае і ён у любы момант 
здольны сам адплыць, можа, ён 
проста гуляецца з плынню і рас-
кашуе ў шчасці існавання

і — змагання…

Самае простае — насамрэч ёсць самае складанае, 

бо ўсё самае лагічнае — ёсць самае абсурднае… 

і наадварот…

12 (4)ПАЭЗІЯ

�ВЕРШЫ

ГЕНАДЗЬ БУРАЎКІН

З КНІГІ «ЛІСТЫ ДА ЗАПАТРАБАВАННЯ»
* * *
Калі нянавісць просіцца ў радкі
І сэрца рвуць няўдачы і згрызоты,
Я пакідаю
Дом свой гарадскі, 
Шукаю цішыні і адзіноты.

І вось,
Здаецца,
Ад усіх уцёк,
Змог ад штодзённых звадаў зачыніцца…
Але ў вакно мне стукае 
Жыццё
Галінкай бэзу,
Дзюбкаю сініцы.

Яно мне не дае ў глухой цішы
Схавацца ў цемры
І на ўсё забыцца,
Знявераным самотнікам зрабіцца
І моўчкі бавіць дні свае,
Як быццам
На выспе ў першабытным шалашы.

Яно не адпускае ад сябе
Халодным ветрам
І дажджом краплістым,
Ядлоўцам і дубком зеленалістым,
Рыданнем кані
І шпачыным свістам,
І зоркамі,
Што свецяцца ў журбе.

І колькі б я аб шчасці не маліў,
Як з горкаю нудой не разлучаўся б — 
Жыць давядзецца ў гэтым смутным часе,
На гэтай неўладкованай зямлі…

* * *

Божа мой,
Як лёталі мы ў марах — 
Сёння і не ўспомніць ані блізка.
Хіба што ў журботных мемуарах
Рыпнуць,
Як вячэрняя калыска.

Выраслі даўно,
Працверазелі,
Памудрэлі,
Сталі асцярожныя.
Ад наіву вылечыла зелле — 
Палыны сівыя,
Прыдарожныя.

Толькі і цяпер
Начамі мучае
У гадоў бязлітаснай аблозе
Самае святое і балючае,
Што дагэтуль так і не збылося… 

* * *

Вось і неба раіцца са мною,
Сыпле зоркі ў прыгаршчы мае.
І ўздыхае глуха за спіною
Хвойнік,
Што сцяною паўстае.

Чым мне ад няшчасцяў засланіцца,
Дзе прычаліць лёсу карабель?
Адляцела ўжо мая сініца,
Затрымаўся недзе журавель.

Мару я аб прыстані далёкай,
Аб лагодным шуме чаратоў.
І шукаю
Невідушчым вокам
Сцежку да пахіленых жытоў…

Сонейка незакатнае
1

Ты прачынаешся — 
І для мяне ўзыходзіць сонейка,

Залатое,
Вясёлае,
Ласкавае.
І яно запаўняе сабою
Яшчэ сонны пакой
І маё трапяткое сэрца.
Русым вадаспадам промняў
На плечы твае абрынаюцца валасы,
Як ластаўчыны крылы,
Пад імі ўскідваюцца бровы — 
І ўсё вакол робіцца
Разняволеным,
Цёплым
І родным.

Я сцішана грэюся каля твайго 
загадкавага святла,

Пакуль ты
Заплятаеш косы
І фарбуеш вусны,
Выбіраеш сукенку,
Шукаеш чаравічкі.

Я не хачу цябе адпускаць,
Бо без цябе мне будзе
Холадна,
Сумна
І змрочна.

Але я ведаю,
Што сонца
Павінна свяціць усім,
Не толькі мне аднаму.
І я праводжу цябе да дзвярэй,
Цалую на развітанне
І доўга гляджу ўслед.

Я цяпер ведаю, 
Як пахне сонца –
Тваімі духамі і памадай,
Чым яно пазвоньвае ў цішыні — 
Тваімі ключамі,
Як таропка цокае па тратуары — 
Тваімі абцасікамі…
Ты — маё сонейка.

2

Божа мой, 
Колькі клопатаў сыплецца на мяне
з усіх бакоў — 
Паперы,
Тэлефонныя званкі,
Наведвальнікі,
Просьбы,
Загады,
Парады,
Даручэнні,
Паведамленні!..

І ўсё — 
Абавязковае,
Тэрміновае,
Неадкладнае,

Падрабязнае,
Дакладнае…
Ад сяброў,
Ад калег,
Ад начальства…
І я 
Кручуся,
Лаюся,
Махаю рукамі,
Хапаюся за сэрца,
Знясілена падаю на крэсла.
У мяне пагрозліва цямнее ў вачах.

І тут — 
Як збавенне,
Як голас неба,
Твой тэлефонны званок:
«А ці паабедаў ты?»

Сонейка,
Пра якое я забыўся,
Зноў выбліснула з-за хмар
І агарнула мяне ласкай,
І прагнала адчай,
І прамыла мне вочы святлом.

Ты ёсць!
Ты думаеш пра мяне!
Ты хвалюешся.
Ты — побач.

Сонейка маё…

3

Па ацішэлых вуліцах
Нясу дадому
Стомленасць,
Неадчэпныя клопаты,
Пакутлівую незадаволенасць сабой
І цяжкі ад недачытаных кніжак партфель.
Не звяртаю ўвагу
На паспешлівых мінакоў,
На перапоўненыя аўтобусы,
На пахаладнелы вецер
І лёгкае шэрае сутонне.

Хочацца як хутчэй
Трапіць дадому,
Скінуць чаравікі,
Адшпурнуць партфель
І ўлегчыся на канапу,
Аддаючыся спакою і прыцемку.

Але насустрач выходзіш ты,
Усмешлівая і прыгожая — 
І я забываюся на ўсё,
І хапаю цябе на рукі,
І, як на нашым першым спатканні,
Нясмела і нязграбна
Тулюся да цябе,
І не хачу апускаць на зямлю,
І слепну ад тваіх гарэзных вачэй,
Патанаю ў тваім гарачым дыханні…

За вокнамі — змрок,
На двары — вечар.
Але гэта — 
Для іншых,
Змарнелых і няшчасных,
Знявераных і адзінокіх.

А ў мяне на руках — 
Загадкавае і чаканае,
Захмеленае і праменнае 
Маё сонейка…

4

Твая галава — на маім плячы.
Твая далонька — пад маёй шчакою.
Ля маіх вуснаў — твая скроня
З ціхаю спалоханай жылкаю.

Я паволі адплываю ў сон,
У наша юнацтва — 
Пад нашы шапатлівыя бярозы,
Да нашых верасовых сцежак,
Да нашых наіўных клятваў,
У нашу веснавую памяць.

Ты таксама плывеш побач.
І даверліва працягваеш да мяне руку,
І дазваляеш акунуцца ў паводку
Тваіх духмяных валасоў
І вуснамі знайсці твае салодкія вусны…

І ўсё цямнее,
Знікае,
І зямля выплывае з-пад ног,
І ў грудзях ашалела грукае сэрца…

Ды раптам — 
Праз сон — 
Ты ўскрыкваеш.
І я ўсхопліваюся,
І мяне аблівае пяшчотай
І густой незямной цеплынёй…
Ты нікуды не падзелася.
Ты — ёсць,
Ты — побач,
Ты — са мной,
Сонейка маё незакатнае!..

* * *

Павуцінку
Сівізною ранняй
Скінулі нам з неба жураўлі.
Спадзяванняў
І расчараванняў
Столькі мы з табой перажылі!

Мы цяпер жывём у добрым ладзе.
Крыўды ўсе забыліся.
Але ж
Ні адной маршчынкі не разгладзіш,
Ні адной слязінкі не сатрэш…

* * *

Бурліць,
Шуміць,
Пяе юнацтва,
Як млын з вірліваю вадой…
Ах, як хацелася б угнацца
Мне за паводкай маладой!

Вядома,
Сілы ўжо не тыя,
Не той запал,
Не той імпэт.
І ў храме — новыя святыя,
І ў садзе — новых яблынь цвет.

Ды хай паможа мне Ўсявышні,
Каб у юнацкай гамане
Быў голас мой
Зусім не лішні
І свой пасад
Быў у мяне…

КАПЕШАЧКА
�АПАВЯДАННЕ

Уладзімір МІХНО

Капешачка прастаяла паўлета. 
Учарнела, збуцьвела, дзе-нідзе 
нават зверху сена пакрылася 
шэраю плесенню, а што рабіла-
ся ўсярэдзіне, ведаць адной ёй, 
бо ўжо не магла ўздыхнуць на 
поўныя грудзі. Ледзьве спраба-
вала захапіць паветра разам са 
свежым ветрыкам, які парывамі 
тузаў-казытаў яе, імкнучыся вяр-
нуць да жыцця, як раптам з сярэ-
дзіны вырываўся цэлы стаўпень 
перапрэлае трухі. Задыхаючыся, 
капешачка асядала яшчэ ніжай. 
Нехта звыш як бы дыктаваў ёй: 
сядзі і не рыпайся, ведай сваё 
месца на гэтым маленькім лапі-
ку зямлі. Страшна, балюча было 
глядзець на капешачку. Страшна 
і — няёмка. Гэтак часам глядзіш 
на безнадзейна хворага чалавека, 
у адначассе жахаючыся, спачува-
еш і адчуваеш нібы віну перад ім. 
Хаця хто ж вінаваты, што чалавек 
смяротна захварэў?

Клевярок касіў Геля яшчэ пе-
рад Сёмухай. Тройца сёлета хоць 
і позняя была, прыпадала недзе 
напрыканцы чэрвеня, ды, самі 
падумайце, зараз ужо заканчваў-
ся жнівень. За возерам ваўсю гру-
кацеў камбайн, можна сказаць, 
адзін жывы на ўсю гаспадарку. 
І дзень і ноч грукацеў. Камбайну 
было загадана «высочайшим 
указом» скончыць жніво да Пра-
чыстай, вось і стараўся. Дарэмна 
вылузваўся са скуры. Вышэй 
сябе не скочыш, хай нават табою 
ву-унь якія мудрыя начальнікі  
апякуюцца. Адзін у полі не воін. 
Жнівень пакуль што выстаяў у 
сухмені. Богу, пэўна, надакучыла 
паліваць зямельку — падаўся на 
вакацыі.  Ліло, дзе гусцей, дзе 
цішэй, чатыры месяцы запар. Як 
толькі снег сышоў напрадвесні, 
так неба і прасіцілася. Не маглі 
ўзлезці на ніву, пасеяць, дый 
касілі-сушылі, выкрадаючы ў 
Бога кожную сухую хвілінку, якіх 
сёлета можна на пальцы спячы. У 
жніўні апагодзілася і трэба было 
ірваць жылы, каб нешта ў пуню 
ўкінуць.

Трэба, але каму ірвацца? Геля 
нешта не заўважаў, каб у вёсцы 
хтосьці браў на пуп. Унукі вунь 
да паўдня адсыпаюцца, пас-
ля дасыта набіваюць шлунак, 
апантана пялешчуцца ў возеры, 
адмыцца не могуць, як бы хто 
з іх на малатарні за ноч запо-
каўся. Варушыцца пачынаюць 
толькі адвячоркам, абчапаўшыся 
бліскучымі мабільнымі тэлефо-
намі ды бессаромнымі дзеўкамі, 
якія самі прыстаюць  да штаноў, 

як сучкі ў дзядоўніку. І ночачку 
маладыя «малоцяць» — у паў-
пустых паветках ды на паўголых 
сенавалах. Аж трэтар ідзе. Ці 
блындаюць па вясковай вуліцы, 
было ўжо, заціхшай, ды зноў 
аджыў шай улетку. Дзе ж пасля 
той «малатарні» ўраніцы возь-
мешся за касу! Ды якая касьба?! 
Ці ведаюць гарадскія ўнукі, як да 
тае касы падступіцца? Не спяша-
юцца на поплаў і свае, вясковыя 
дзецюкі, каму гадоў па сорак. Трэ-
ба палечыць зранку галаву, вось і 
рупяцца, шчыруюць: калі хто ўна-
чы дошку якую не сцягнуў у кал-
гасе, не прадаў, то хоць бу тэльку 
пустую знайсці пад плотам, ды ў 
магазін — прасіцца, напрамілы 
бог, напавер, да крамшчыцы ў 
доўг, бо «трубы гараць». А там, 
глядзіш, «лячэнне» зацягваецца 
і да вечара, гледзячы якія ў каго 
«трубы» і як багата тых «лекаў»... 
Каровы ў вёсцы пазбывалі. Калі 
засталося штук пяць — на развод. 
Захацеўшы, у магазіне можна 
малака купіць, якога заўгодна. 
У вёсцы ж таксама не ўсе дурні, 
вось і пралічылі, не выгадна каро-
ва, бо не ты яе маеш, а яна цябе... 
Няма каму касіць, і няма каго 
карміць. Луг за возерам, каторае 
лета чакаючы, ды так і не пры-
чакаўшы касцоў, здзічэў. Дзіччу 
ж пазарастала і бальшыня сваіх 
агародаў. Людзі махнулі рукою і 
забыліся пра той клопат.

І толькі Геля ніяк не хоча, не жа-
дае змірыцца, што ў яго будзе пад 
вокнамі дзядоўнік расці. Мужык 
ён яшчэ, разабраўшыся, і не ста-
ры, крышачку за шэсцьдзесят 
натупаў, ды ногі перасталі цвёрда 
ступаць па зямлі, а рукі адмаўля-
юцца слухацца. І каб жа гарэлачку 
папіваў ды перагарэў, мо не так 
крыўдна было б, а то змалку нос 
ад яе вярнуў. Іншыя вунь чорныя, 
як галавешкі, лостам па зямельцы 
валяюцца, і холад іх не бярэ, і чорт 
ім не страшны. Праспіртаваліся, 
то і на тым свеце, мусіць, як муміі 
ляжаць будуць, век не сатлеюць. 
А тут, халера цябе ведае, не піў, 
не курыў ніколі і здароўя не меў, 
не меў і шчасця. Позна ажаніўся, 
рана аўдавеў, дый дзяцей Бог не 
даў. Мусіць, для кожнага ў жыцці 
сваю сцяжыну Бог прыпасае. А 
толькі ні разу Геля не паляжаў 
проці дня на канапе, лыткі пад 
столь задраўшы. То тут яму не 
так, то там не гэдак. Бачаць вочы 
няўходжанае-недагледжанае і 
гоняць чалавека ці на агарод, ці 
на падворак, ці ў дрывотнік, ці на 
пожаньку. Кароўку-карміцельку 
да апошняга Геля трымаў. Як 
жа без яе! Бывала, сноўдаюць 
з бабаю да цёмнага: косяць, су-
шаць, падграбаюць, у капешачкі 
складваюць, цягаюць у пуню. А 
сена далёка. Даўней жа на сваіх 
агародах травы мала сеялі, усё 
бульбу, каб і свінням на зіму ха-
піла, а сена імкнуліся настарацца 
так дзе. Крышачку ў калгасе на 
малако дадуць, недзе каля кус-
тоў адкрадзеш-адкосіш атавы 
ўперамешку з асокаю. Патрымаў 
яшчэ Геля кароўку і пасля, калі 
ўжо гаспадыні не стала. За тое ў 
вёсцы з яго латругі пацвельваліся: 
хто кулаком зваў, а хто і дурнем. 
Бо хіба толькі дурань сёння за 
кароўчын хвост трымаецца ды 
яшчэ й капітал на тым зрабіць 
імкнецца. Такі кулак, што грошай 
жменька...

З тога часу і яго агарод, хай 
сабе і невялічкі быў, таксама 
звёўся. Не было яму каго болей 
карміць. Бульбы Геля даўно ўжо 
сеяў дробны лапік, кату пад пяту, 
па-ранейшаму акуратна рабіў 
грады і стаўляў штогод парнічкі, 
без якіх бы, мусіць, змогся — і 
ногі выпруціў, і зубы паклаў на 
паліцу. Астатнія ж соткі запурыў 
клевярком — мо каму спатрэ-
біцца, мо хто возьме. Грады ён 
акуратна ўрабляў, кланяючыся 
кожнай травіначцы, кожнай 
сцябліначцы. З любоўю кланяўся, 
з павагаю. Зямля адчувала свайго 
гаспадара, хаця і здрабнелага, 
змяможанага, і па-ранейшаму 
радавала яго тымі маленькімі 
радасцямі, якія магла яму даць. 
Адным палохаў яго свой агарод 
— канюшынаю. Клевярок, штод-
ра паліты дажджамі, буяў сёлета, 
як ніколі. Рана пусціўся расці, 
добра перазімаваўшы, рана пачаў 
красаваць. Краскі горда паднялі 
галовы, зірнулі на свет Божы, 
парадаваліся сонейку, акрыялі, 
набраліся моцы і мядова запахлі. 
Хмель мядовы завабіў на Гелеў 
агарод працавітых пчолак, тыя 
радасна-рупліва закружылі над 
кветкамі, зараз жа ўзяліся за пра-
цу. Людзі любаваліся Гелевым 
клевярком. Зноў жа, хто любаваў-
ся, а хто і пацвельваўся: навошта 
ён бескароўнаму старому?

Рос клевярок, як на дражджах, 
адкрасаваў — край касіць трэба, 
бо паляжа не сёння-заўтра, пакру-
ціць яго бурамі, якія ўсё часцей 
сталі залётваць ды гуляць па 
агародах улетку. Сам чорт тады 
рады не дасць. Забегаў Геля, 
затурбоціўся, каму збыць пож-
ню? Не прадаць, не! Абы скасілі, 
высушылі, забралі, хай сабе і 
задарма, толькі вызвалілі месца 
для новай маладой травіцы...

Прадавалі пожні раней, калі 
вёска яшчэ дыхала, калі ў хля-
вах проці зімы раўлі галодныя 
каровы, як збавення чакаючы 
вясновае зялёнае пашы. Цяпер 
ці забярэ хто пожню дарма?.. 
Яшчэ каб высушыў, у капешач-
ку склаў ды добра папрасіў, 
бліснуўшы ў кішэні бутэлькаю. 
А скасіць як? Таксама бутэльку 
стаўляй нейкаму чорту з балота... 
Смех дый годзе, каб за сваё ды 
гэдак выжыльвацца, ды гэдак 
маркоціцца. Рынак... нехадавы 
тавар. Кідаўся Геля, кідаўся, ад-
наму сказаў, у другога запытаўся, 
трэцяга прасіў — ніхто яго травы 
не ўзяў. Што рабіць? Спляжыцца, 
збузуецца агарод. І аднаго ранку 
не вытрымаў дзед, дастаў з-пад 
страхі касу ды рушыў у пракос. 
Адвыкла каса ад працы, затупіла-
ся, заржавела, вісеўшы латругаю 
пад кроквамі. Лайдацтва нікога 
не скрашвае. Ледзьве даў рады 
гаспадар касе сваёй, і біў яе, і 
мянташыў.

Касілася цяжка, хоць клевярок 
яшчэ й не паспеў сабе пакруціцца, 
ды, мусіць, заржавелі і ў гаспа-
дара ўжо рукі без касы. Кожны 
ўзмах даваўся яму задушлівым 
потам, кожны пракос выходзіў 
з неймавернымі намаганнямі. 
Геля і хакаў, і курхукаў, і штораз 
адпачываў, знямогла абапёршы-
ся на касавільна. Думаў, ужо й 
канцы аддасць тут, у пракосах. 
Але ні разу не прыйшло яму ў 
голаў дакараць сябе за тое, што 
робіць нібыта марную, сізіфаву 
працу. Так трэба, бо іншага не 
дадзена. Бо калі ён дапусціцца 
да быльнягу, то ўчыніць вялікі 
гвалт над сабою і страшны грэх 
перад Богам. Хай сабе лайдачуць 
іншыя, хай пралічваюць, што ім 
выгадней ды як лацвей, хай збяга-

юць у горад, за мяжу з’язджаюць. 
То іхняе — і ў іх там, пэўна ўсё 
атрымаецца, ашчаслівеюць. А 
гэта во — яго: яго клевярок, яго 
зямелька, гэта яго крыж, які ён 
мусіць па жыцці несці. Плюнуць 
на крыж, растаптаць?!..

І — адолеў, скасіў... Дзівіліся 
людзі, як, узяўшы аграбелькі, 
рупна разбіваў ён пракосы. Пра-
ца гэта, даўно забытая, паты-
хала дзяцінствам, маладосцю і 
прыносіла старому сапраўднае 
задавальненне. Уяўляў, як гуш-
каецца ён, малы, паўзверх возу 
пахучага свежага сена, на які 
ўссадзіў яго бацька, каралём ад-
чувае сябе падшыванец-хлапчук, 
гаспадаром сапраўднага зямно-
га багацця. Спамінаў-адчуваў 
таксама Геля, як бы сёння было, 
слодыч першага, нясмелага, 
цнатлівага пацалунка ў густой 
пахучай цемры, на сенавале, дзе 
з’ехала дранічана і праз шчыліну 
ў даху цікаўна зазірала адзінокая 
зорка ды зрэдзьчас падміргвала-
падбадзёрвала юных закаханых 
рамантыкаў. Уяўляў, адчуваў, 
і лёгка працавалася старому на 
сакаўных зялёных пракосах. 
А потым сенца трэба было да-
сушыцца. І Божанька акурат на 
дзень ці на тры схаваў дажджы, 
а з-за хмараў выпусціў правет-
рыцца-пагуляць сонейка — ён 
таксама радаваўся за чалавека, 
які хаця і марную справу робіць, 
ды робіць яе па ягонаму, па-
Боску. Сенца высахла ўмомант, 
разы са два падвярнуў яго Геля, 
як настаў час складваць у капе-
шачку. О, гэта ён умее і любіць! 
Бывала, і стажкі стагаваў, а ўжо 
капешачку зробіць ён, як лялечку 
— не дачэпішся, не дакапаешся. 
Хоць ты яе на выстаўку вязі. 
Зразумела, пагана складзеную 
капешачку любы, нават лёгкі, 
вецярок набок паваліць, і дробны 
дожджык намочыць. А ўдалая 
капешка — як хата ўдалая, доўга 
прастаіць і людзям паслужыць. 
Напластаваць яе толькі як трэ-
ба, абгрэбці, не шкадуючы, ды 
спрытна завяршыць.

І скасіў, адзін, і высушыў, і на-
пластаваў, і завяршыў Геля свой 
твор, вось толькі прадаць яго год-
на, ці хаця б аддаць, каб карысць 
ад яго паймелі добрыя людзі, 
так і не здолеў стары руплівец. 
Несучасным, някідкім таварам 
аказалася яго капешачка, у якую 
ўклаў творца гэтулькі душы. Кі-
нуўся, зноў жа, па суседзях ён, па 
знаёмых. Ды хто накасіў ужо, хто 
паленаваўся ехаць па маленькую 
капешачку ды валэндацца з ёю. 
Адны адразу адмовілі, іншыя, па-
абяцаўшы, не забралі. Так і зача-
калася капешачка свайго прынца, 
які павінен быў з’явіцца на белым 
кані ды з кап’ём у выглядзе вілаў. 
Перастаяла-пераспела, як дзеўка-
векавуха. Сёння бяры — самы 
сок, а заўтра-паслязаўтра, калі 
абмыюць цябе халодныя дажджы 
ды абсівераюць ветравеі — каму 
ты патрэбен будзеш? Чаму так 
несправядліва ўладкаваны гэты 
свет: чаму ўсё прыгожае, сап-
раўднае, зямное аказаўшыся 
непатрэбным, лішнім, незапат-
рабаваным, мусіць гібець і гніць, 
скарыўшыся бязлітаснаму лёсу, 
а ўсё таннае, ненатуральнае, 
бліскучае ды пустое як порхаўка, 
і ў цане цяпер, і ў модзе, і баль 
правіць?! Дзе ж ёсць Бог!

Не ведаў адказаў на тыя пы-
танні і гаспадар, які нудзіўся 
з кожным днём усё болей, гле-
дзячы на той непрыкрыты гвалт, 
які ўчынілі над яго капешачкай 
суровыя вятры і дужыя дажджы. 
Нудзіўся і гніў Геля разам са 

сваёю капешачкай, пакуль тая 
бездапаможна прыгіналася да 
зямлі, урастаючы ў новае зялёнае 
пакаленне канюшыны. І аднойчы 
не вытрымаў. Гэдак і балота на 
агародзе развесці нядоўга. Пад 
капешкаю — трава не расце. А 
лета сыходзіць. Будзе пасярод 
яго клевярка наступным разам 
чорная пляма, як бяльмо на воку. 
Трэба, мусіць, спаліць, пакуль 
апагодзілася, бо далей болей, 
ужо й запалкі не падаткнеш — не 
загарыцца, хіба што пакідаць на 
кампосты. Ды як спаліць-спапя-
ліць дзіця сваё дарагое, хай яно 
сабе і слова не скажа, бо немаўля, 
ды глядзіць на цябе з нямым адча-
ем... Немаўля, а пагляд дарослы, 
дакорлівы. Што ж ты, супастат, 
сваю працу губіш, свайму твору, 
якому гэтулькі спрыяў ды столькі 
з ім няньчыўся, сам жа галаву ся-
чэш? А што рабіць, калі не куецца 
не плешчацца, а толькі век «вузка, 
цесна, мала». «Скуль узяць?»

І Геля, да чорта ў хаўрус запі-
саўшыся, рашуча схапіў запалкі. 
Было ў бутэлечцы крышачку 
газы, раптам не пакоціць збу-
цьвелае сена. Неслухмяныя, бы 
не свае, ногі цягнуліся да капе-
шачкі, быццам ён злодзей які, 
быццам і не на сваім агародзе, а 
на чужым тую прыкрую справу 
задумаў. Усё яшчэ ногі на нешта 
спадзяваліся: раптам адбудзецца 
цуд і зменіць, зыначыць усё. Але 
цуд не адбыўся...

А капешачка, хоць не ведала 
пра блізкі свой канец, ды пра неш-
та такое здагадвалася, прадчува-
ла. Прадчувала — але не баялася... 
Ат, чым так жыць... Згарыш — не 
згніеш. Не калацілася, не дрыжэ-
ла яна перад новым, нязведаным 
дасюль выпрабаваннем. Мо не 
засталося ўжо ў ёй анічога жыво-
га ўсярэдзіне, і не было там чаму 
калаціцца і дрыжэць? І, калі яшчэ 
заставаліся парэшткі душы, дык 
тымі парэшткамі яна... ухваліла 
намер гаспадара, ухваліла, бо 
гэта быў, як ёй здавалася, адзіна 
правільны і магчымы, а галоўнае, 
годны і рашучы ўчынак.

Геля не мог пачуць перажы-
ванні капешачкі, бо свае дасюль 
нязведаныя пачуцці перапоўнілі 
і аглушылі яго. Ці хопіць толькі 
рашучасці, ці раптам адумаец-
ца?  З жаркосці ды ў роспачы 
стары плёснуў газы, чыркануў 
запалкам ды — ходу. Толькі не 
глядзець, не бачыць, дабегчы да 
хаты і схавацца, перачакаць. А 
там — што будзе... Надзіва шпар-
ка хлюпаў ён старымі галёшамі, 
заблудзіўшыся ў вузкіх барознач-
ках між градамі, надзіва мужна 
трымаў раўнавагу, каб не ўпасці, 
не спатыкнуцца аб воглае камен-
не, што як на грэх кацілася пад 
ногі. Тым часам кволыя язычкі 
полымя за спіною, дужэючы, 
радасна нішчылі капешачку. 
Маленькія агеньчыкі неўзабаве 
зліліся ў адзін і паўсталі гроз-
ным вогненным слупам. Агонь, 
адчуўшы волю, расквітнеў, рас-
правіў плечы, зрабіўся вялікім і 
страшным у сваёй прыгажосці. 
Сапраўдны пажар, на здзіў су-
седзям, разгараўся на агародзе ў 
дзеда Геляра.

Цяпер — дабегчы дадому... Каб 
толькі не здрадзілі ногі, якія з 
кожным крокам станавіліся ўсё 
болей цяжкімі ды неслухмянымі, 
бы хто гіры да іх прывязаў. Каб 
толькі не выскачыла сэрца, што 
з адчаем зняволенай птушкі, як 
у клетцы, білася ў грудзях. Яшчэ 
адзін крок, яшчэ...  Пакутліва 
доўгаю здавалася яму дарога да 
свае хаты...

Друкуецца ў скароце

ЗДРАДНАЯ СВІННЯ
Павел ЛЯХНОВІЧ

Стаіць у Нарвегіі, непадалёк ад 
мяжы з Расіяй, высокая сопка. 
Ці то насупраць Печангі, ці то 
Ліінахамары, а можа Нікеля. 
Гэта цяпер не вельмі важна. 
Важна тое, што на сопцы гэтай 
вельмі магутны тэлескоп 
усталяваны, і калі няма 
дажджу або снегападу, праз 
гэты тэлескоп уся Кольская 
затока разам з Мотаўскай 
— як на далоні. А гэта ж амаль 
што ўвесь Паўночны флот. 
Бартавыя нумары караблёў, 
ды што там бартавыя 
— баявыя нумары на 
матроскіх галандках супастаты 
натаўскія чытаюць. Прынамсі 
так асабісты, то рэч «унукі» 
жалезнага Фэліка, земляка 
нашага, кажуць.

Прынеслі неяк начальніку 
супастацкаму здымкі. На іх 
стратэгічны падводны крэйсер 
з Сайда-губы ў мора выходзіць. 
Дакладваюць, так і так: на баявую 
службу выходзіць падводны крэй-
сер тыпу «Кальмар», праект 667 
БДР, шаснаццаць балістычных 
ракет, камандзір Іваноў… Ну, усе 
звесткі далажылі начальніку, 
што з розных выведных крыніц 
атрымалі. Толькі, кажуць, ёсць 
тут адна незвычайнасць. Што б 
гэта магло значыць, не можам 
расшыфраваць. Збіралі ўсіх ад-
мыслоўцаў, мазгавы штурм рабілі 
— не, ніякай прыстойнай версіі не 
выходзіць. Тут, сэр начальнік (бос 
па-іхняму), вось на чорнай спіне 
ракетна-ядзернага монстра расій-
скага, нешта белае. Гэта, у чорных 
бушлатах і аранжавых вырата-
вальных камізэльках — швартоў-
ныя каманды. Гэтыя, на мосціку, 
у скураных куртках з башлыкамі, 
група кіравання: камандзір, штур-
ман, вахценны афіцэр. З гэтымі ўсё 
зразумела. Нават прозвішчы веда-
ем. А вось на ракетнай палубе… 
вельмі свінню нагадвае. Можа, 
якія новыя сакрэтныя сродкі вы-
ратавальныя? Гідракасцюм невя-
домы? Тады чаму не вертыкальна, 
а гарызантальна? Можа, у стане 
алкагольнага ап’янення? Яны 
часам злоўжываюць — традыцыя 
такая нацыянальная — і часам не 
паспяваюць да выхаду ў мора пра-
цверазець… Ці сапраўды свіння? 
Падобна — так. Але навошта на 
стратэгічным ракетна-ядзерным 
караблі — свіння? 

Прыгледзеўся бос да здым-
ка, нават лупу ўзяў. Сапраўды 
— свіння.

— Думаю, — кажа, — гэта ней-
кая новая зброя расійская. На Чар-
наморскім флоце па маіх дадзеных 
яны баявых дэльфінаў рыхтуюць 
— смертнікаў, варожыя караблі 
падрываць. А тут, відаць — баявых 
свіней... Хоць… Ах, гэта таямні-
чая руская душа!... А выклічце 
мне майго асабістага сакрэтнага 
эксперта!

І выклікалі. Ці то эмігрант з 
«першай хвалі», ці то збеглы кэгэ-
бульнік. Вельмі сакрэтны.

Паглядзеў эксперт, адразу важ-
ны стаў:

— Паслугі мае, — цэдзіць праз 
губу, — эксклюзіўныя. Ніхто апроч 
мяне растлумачыць гэты факт не 
здолее. Таму гэта каштаваць вам 
будзе… — і лічбу называе такую, 
што падводніку расійскаму каб 
столькі хоць бы ў рублях савецкіх 
атрымаць, трэба гадоў семдзесят 
з «жалеза» не злазіць. — А экспер-
тнае заключэнне, што я вам даць 
маю, вельмі сур’ёзнае для забеспя-
чэння бяспекі…

— Ноў проблем, — кажа бос. 
— Дзеля бяспекі гэта дык зусім 
грошы невялікія… Ну, і што гэта 
за аб’ект на стратэгічным аб’екце 
(пшэпрашам за таўталогію, сэр 
эксперт)? 

— Гэта свіння, сэр бос.
— І я думаю, што свіння, сэр 

эксперт. Але якую небяспеку нясе 
гэтая свіння нашай нацыянальнай 
бяспецы? Мабыць — гэта баявая 
свіння-смертніца, накшталт ба-
явых дэльфінаў?

— Так, сэр бос, гэта свіння-смер-
тніца. А факт яе знаходжання на 
борце стратэгічнай падводнай 
адзінкі сведчыць аб знаходжанні 
на гэтым борце высокага началь-
ніка, што ў сваю чаргу сведчыць аб 
незвычайнай баявой службе гэтай 
адзінкі, можа, нават аб баявой 
службе, сумешчанай з перадысла-
кацыяй гэтай адзінкі на іншы 
акіянскі тэатр… Так што чакайце ў 
хуткім часе гэты крэйсер на Ціхім 
акіяне…

Як у ваду глядзеў!

Камандуючы флатыліяй пад-
водных лодак меў на кожным 
пагоне па дзве зоркі-«павукі» і 
вельмі хацеў яшчэ адну — на 
грудзі. Камандуючы, віцэ-адмірал, 
не быў яшчэ Героем Савецкага 
Саюза. А тут выпадала неблагая 
магчымасць: сябры з Галоўнага 
штаба ВМФ шапнулі, што калі 
ўсё пройдзе «ціп-топ», старшы на 
пераходзе атрымае зорку. Тую 
самую, залатую. Дык не аддаваць 
жа яе камандзіру лодкі! Хоць і 
рызыкоўна, але такога выпадку 
больш можа не здарыцца. Гады, 
ведаеце…

…Кожнаму, хто цікавіцца, 
вядома: самыя стратэгічныя ў 
свеце падводныя лодкі будуюць 
карабелы з Северадзвінску, што 
на Белым моры. І што з розных 
прычынаў гэтыя атамныя велі-

каны з ядзернай зброяй служаць 
толькі на Паўночным флоце і на 
Ціхаакіянскім. Зазвычай караб-
лі з Белага мора пераганялі на 
Камчатку амаль кругасветным 
шляхам — вакол Эўропы-Афрыкі-
Азіі. Памазгавалі ў Маскве людзі 
з дзяржаўнымі глуздамі і выра-
шылі паспрабаваць пераганяць 
іх кароткім шляхам: паўночным 
марскім, уздоўж эсэсэсэраўскага 
пабярэжжа. Здагадаліся — так 
больш выгадна. І выдзелілі на 
гэтую справу першаму камандзі-
ру, які лодку з Поўначы на Ціхі 
акіян перагоніць, залатую зорку. 
Ну, і яшчэ там ордэнаў колькі, 
медалёў — тым, на каго ў выпадку 
паспяховага пераходу зампаліт, 
прадстаўнік кіруючай партыі ў 
флоцкім целе, пакажа.

Дык што гэта будзе? Камандзір 
— Герой, а Камандуючы — не? 
Таму і прапанаваў сябе адмірал 
з двума «павукамі» на пагонах у 
старшыя на пераходзе. 

У Карабельным Статуце Ваен-
на-марскога флота СССР абавязкі 
распісаны ад камандзіра злучэння 
і ніжэй, флатылія ж падводных 
лодак з’яўляецца аб’яднаннем. 
Якія абавязкі ў Камандуючага 
аб’яднаннем? А-а… Вось! Няма іх 
у Статуце. Апрача таго, артыкул 
132 кажа так: «Прысутнасць на 
борце карабля старшых началь-
нікаў не здымае з камандзіра 
карабля адказнасці за карабель і 
выкананне сваіх абавязкаў». Так 
што калі пераход пройдзе ўдала 
— Камандуючы малойца і Герой, 
калі не — камандзір падлодкі чмо 
і праснак каровін.

Стратэгія, яцішкін бабай!..
…Пяць гадзінаў да выхаду. 

«Увага! На карабель прыбыў Ка-
мандуючы флатыліяй і афіцэры 
штаба!» Праз дзесяць хвілінаў: 
«Камандзірам падраздзялен-
няў сабрацца ў кают-кампаніі 
на даклад!»  «Бычкі» — так для 
сцісласці завуць падводнікі каман-
дзіраў баявых частак — ціха мацю-
каючыся, пасунуліся ў пяты «біс». 
Кают-кампанія забіта штабнымі. 
Пазаймалі ўсе крэслы. Стоўпіліся 
«бычкі» — хто дзе — у праходах 
між сталамі.

— Таварышы афіцэры!! — Гэта 
каманда такая. Матросам гарла-
юць «Смірна!», а афіцэрам — вось 
так.

Усталі, хто сядзеў. Камандую-
чы зайшоў. Сеў у камандзірскае 

крэсла. Морда чырвоная, як бурак. 
У яго заўсёды чырвоная. Каманд-
зір збоку прытуліўся.

— Таварышы афіцэры. — Такса-
ма каманда. Толькі больш лагод-
ная. Матросам кажуць «Вольна!».

Селі.
— Камандзір БЧ-1, ваш даклад.
— Камандзір БЧ-1, капітан 

трэцяга рангу Смыкаў. У штурман-
скай баявой частцы асабовы склад 
на борце цалкам, навігацыйны 
комплекс запушчаны, курсаўка-
зальнікі ў мерыдыяне, ЗІП укам-
плектаваны… Баявая частка да 
паходу гатовая.

— Камандзір БЧ-2…
— Командыр БЧ-2, капытан… 

— з моцным украінскім акцэнтам, 
— другого рангу Марцын. У ракэт-
ноі боэвоі часты особовы склад… 
готові.

— Камандзір БЧ-3…
— …
— Памочнік камандзіра!
— Памочнік камандзіра капітан 

трэцяга рангу Рулькевіч. Асабовы 
склад службы забеспячэння на 
борце цалкам…

— Кок добры?
— На «гражданцы» быў шэф-

поварам у рэстаране, таварыш 
Камандуючы (па статуце звяртац-
ца трэба па званні: «таварыш віцэ-
адмірал», але ўсе ведаюць, што ён 
вельмі любіць так — «таварыш 
Камандуючы». Амаль «таварыш 
Галоўнакамандуючы». Нават 
амаль «Вярхоўны Галоўнакаман-
дуючы»!…)

— Добра… Далей…
— Харчовыя запасы загружа-

ны…
— Свініну загрузіў?
— Свініны бербаза не дала, 

толькі ялавічына і кенгураціна, 
таварыш Камандуючы.

— Ды ты што!? Як жа ж без 
свініны? Я ж без свініны… — Па-
вярнуўся да камандзіра бербазы, 
«чырвонапёрага» палкоўніка (фор-
ма чорная, пагоны з чырвонымі 
«прасветамі»), — Ты што, Іван 
Нікіфаравіч, я ж табе за гэта анус 
парву, я ж без свініны… І не рабіце 
тут твар дамінантнага бабуіна, 
палкоўнік!

— Ёсць, таварыш Камандую-
чы! — (Аніякіх лішніх словаў, бо 
сапраўды парве.) І шэптам да па-
мочніка: — Дай паперку! Паперку 
дай! Запіску напішу — возьмеш на 
падсобнай гаспадарцы!

Чатыры гадзіны да выхаду. 
«Так, туша заважыць хай сто кілаг-
рамаў. — «Маракуваў» Рулькевіч. 
— Не, можа нават сто пяцьдзесят. 
Будзем сыходзіць з горшага. Да 
падсобнай гаспадаркі два з нечым 
кіламетры. Колькі трэба матросаў, 
каб перанесці свіную тушу ў сто-
сто пяцьдзесят кілаграмаў за два 
кіламетры? Задачка, туды-т яе ў 
цёціну пячорку! Хай па трыццаць 
кіль на рыла… Не, хілякі гэтыя па 
трыццаць доўга несці будуць. Па 
дваццаць… Краіне патрэбныя ге-
роі, а прысылаюць дыстрофікаў… 
Гэта значыць: сто пяцьдзесят кіль 
на дваццаць — трэба сем з паловай 
матросаў… Цьфу ты! Восем мат-
росаў. А як несці? Вяроўкамі абвя-
жам! ». — Боцмана ў цэнтральны!

— Боцман, тэрмінова метраў 
дваццаць-трыццаць якога ліня. 
Нятоўстага. Як няма? Што зна-
чыць — няма? Ты боцман, ці дзе? 
Ну, блін, выйдзем у мора, я табе 
адмасірую прастату! Давай пакуль 
два кідальных канцы. Не, тры! А-а! 
Чатыры давай!

Шмат анекдотаў складзена 
флоцкімі стваральнікамі фаль-
клёру пра берагавую базу ўвогуле 
і пра падсобную гаспадарку ў 
прыватнасці. Падсобная гаспа-

дарка — гэта папросту свінарнік, 
няштатнае ўтварэнне палітад-
дзельскай думкі і бербазаўскай 
дзеі. Каб аб’едкі з берагавога 
камбуза дарэмна не прападалі. 
Працаваць туды пасылаюць за-
звычай сыноў Цэнтральнай Азіі, 
паслядоўнікаў вучэння Прарока 
Магамеда, якія кепска ведаюць 
расійскую мову. Хоць якая ад іх 
карысць. І заадно — барацьба з 
рэлігійным дурманам.

…Матрос у свінарніку пакруціў 
у руках запіску, выпісаную каман-
дзірам бербазы, і падвёў Рулькеві-
ча да загародкі, дзе рохкаў вялізны 
— што гара — парсюк. — «Забірай, 
начальнік».

— Ты што! — Ажно захлынуўся 
Рулькевіч. — Што я з ім рабіць 
буду! Ты мне тушу давай!

— Бяры туша, начальнік!
— Ангідрыт-тваю міндалево-

кую маму… Мяса! Мяса давай! 
Свініну!

— Бяры свініна, начальнік. 
Зробіш чык-чык, мяса будзе.

— Ты! Ты сам зрабі «чык-чык»!
— Не, начальнік! Суюнбай кар-

міць — так, чык-чык — не!..

…Гадзіна да выхаду. Пры-
бралі канцы электрахарчавання 
з берага. Прыбралі дадатковыя 
швартовыя. Шматтысячатонны 
падводны волат ля пірса на двух 
нітках — насавым і кармавым 
швартовых. Камандзір на мосціку, 
нервуецца:

— Ну дзе гэты ёлуп! Паслаў, 
даруй Госпадзе, Ты мне памоч-
нічка! І матросаў звёў! Колькі з ім 
пайшло? Старпом! Колькі чалавек 
з памочнікам пайшло? А хто паві-
нен ведаць? Тэ-экс. А што гэта там? 
Сігнальшчык! Бінокль! О! Ідуць! А 
гэта што? Ну, вагіна кабылячая! Ён 
жывую свінню сюды валачэ!

Прывязаўшы да ног кідальныя 
канцы, матросы перастаўлялі 
парсюку ногі. Парсюк упіраўся. Да 
мосціка даносіўся ягоны асіплы 
віск. А вагі ў ім было, відаць, за 
дзвесце кэгэ.

— Мост — цэнтральнаму, — 
ажыў на мосціку «Каштан».

— Ёсць мосцік!
— Аператыўны перадаў: Ка-

мандуючы да нас выехаў. — На 
пірс упацелыя матросы зацягвалі 
парсюка. Той растапырваў ногі 
і адхіляўся ўсім тулавам назад. 
Рулькевіч піхаў яго ў круглыя 
кумпякі.

— Да кармы цягніце, ёхарны 
клітар! — Зароў у «мацюгаль-
нік» старпом. — Камандуючы на 
пад’ездзе! На ракетную палубу! 
Перакіньце пару латкоў ад элект-
рахарчавання! Па латках!

…«Волга» Камандуючага 
ўз’ехала на пірс. На ракетнай па-
лубе шчыльным шыхтом стаяла 
кармавая швартоўная каманда. 
За спінамі швартоўшчыкаў, пры-
сеўшы, Рулькевіч чухаў парсюку 
за вухам: «Дзюдзя. Дзюдзя. Ну 
дзюдзя, толькі не высоўвайся! Хай 
флатаводзец у «бітон» залезе». 
Абвіты канцамі, парсюк спробаў 
выскачыць з-за спінаў на адмі-
ральскія вочы не рабіў. Стаяў сабе, 
раскірачаны.

— Смірна! Таварыш Каманду-
ючы…

— Вольна! Аддаць кармавы! 
— Швартоўшчыкі рассыпаліся, 
пабеглі ў карму. 

— Аддаць насавы! Тры гудкі 
тыфонам! Правая — назад малы! 
Руль — лева дзесяць!

Паехалі. На чорным целе, як 
яечка на патэльні, свяцілася цела 
белае. Здраднае. От, які ён цяжкі 
— рэжым сакрэтнасці!

Франц СІЎКО

…Я гляджу на дзівосы 
замежнага жыцця і аналізую 
іх выключна з практычнага 
боку: зашмуляныя туфлі 
немаладой парыжанкі ў метро 
займаюць маё ўяўленне 
куды больш за багемную 
выключнасць Манмартра, 
а заношаная манжэта на 
рукаве кіроўцы ў аўтобусе 
на шляху з ускраіны Рыма 
да Ватыкана дае фантазіі 
куды больш спажывы, 
чым велічны выгляд усіх 
Калізеяў, разам узятых. Так 
было падчас паездкі ў Італію 
гадоў пятнаццаць таму, так 
было падчас выправы ў 
Парыж у 97-м, так было і ў 
час нядаўняй неспадзеўнай 
— з ласкі роднага творчага 
саюза — вандроўкі на шведскі 
Готланд.  

Мая выправа на Готланд па-
чалася задоўга да дня ад’езду. 
Месяцы за чатыры да яго, з тае 
хвіліны, як міжволі давялося 
засесці за падручнікі шведскай 
мовы. Вучыць якую я пачынаў ад 
нуля, але пачынаў, праўда, з такім 
запалам, што неаднойчы падчас 
курсу ўначы прачынаўся, ловячы 
сябе на тым, што ў дрэме паўта-
раю ў памяці шведскія словы... 

Я стаяў у Вісбю на набярэжнай, 
як раптам пачуў зусім побач 
такое гучнае «Sjö! Sjö!», што 
ажно знянацку скалануўся. Не-
калькі падлеткаў, заінтрыга-
ваныя, мусіць, утрапёнасцю 
майго скіраванага на порсткія 
балтыйскія хвалі пагляду, заха-
целі мне нагадаць, што гэта — шё 
(мора, возера). Вось бы, пэўна, 
здзівіліся яны, калі б пачулі ў 
адказ, што ў нас на мяжы трох 
раёнаў Віцебшчыны, у мясціне, 
якая продкаў іх, вікінгаў, памя-
тае, сваё Шо маецца. Акваторыя 
якога, дарэчы, да нядаўняга часу 
лічылася геаграфічным цэнтрам 
Еўропы. І што ў ваколіцах вёскі, 

дзе я вучыўся ў школе, значны ад-
сотак тутэйшых жыхароў носіць 
прозвішча Швед.  

Але найбольш цікавым пада-
лося мне ў шведскай мове слова 
by (вёска). З-за поўнага пада-
бенства да канцавога складніка 
нашых айчынных электронных 
(tut.by-еўскіх) адрасоў — трапней, 
каб і хацеў, наўрад прыдумаеш. 
Так і ўяўляецца мне яго шведскі 
сэнс, ледзь пачну адчыняць сваю 
паштовую скрыню… 

Я прачнуўся  ўранку ад нейка-
га галасу за рогам дома. Вызірнуў 
з вакна і не даў сабе веры: усю вул-
ку збоч дома акупавала працэсія 
з маладых бацькоў, якія везлі на 
драўляных самаробных павоз-
ках сваіх дзяцей у цэнтр горада. 
Усе як адзін, у тым ліку і дзеткі, 
былі апранутыя ў сярэднявечныя 
строі, некаторыя — пры цацачнай 
зброі. Я ведаў, што з гэтага дня 
ў Вісбю, сталіцы Готланда, мае 
пачынацца свята Сярэднявечча. 
Але што ажно гэткім будзе яно 
маляўнічым і шматлюдным, не 
ўяўляў. «А хто там ідзе?» — між-
волі ўсплыло ў памяці. «Маладыя 
шведскія бацькі вязуць малых 
шведзікаў паглядзець «на свет 
белы», — сам сабою склаўся ад-
каз. І так на працягу тыдня: дзеці, 
моладзь, старыя — усе на свяце, 
кожнаму яно дарагое, кожнаму 
абыходзіць. Такая, мабыць, іхняя 
ідэалогія: простая, даходлівая, 
уцямная. Якую не спяцы-ідэолагі 
будуюць метадам запалохвання.  

Што кінулася ў вочы ў Вісбю 
падчас тае святочнае сярэдня-
вечнае містэрыі, дык гэта поўная 
адсутнасць так характэрных для 
нашых айчынных дзеяў падобна-
га кшталту рэверансаў на адрас 
суседзяў. Мясцовая готландская 
прыгажуня здрадзіла роднаму 
гораду з-за сімпатыі да дацкага 
ваяра? У мора яе! Утапіць пад 
галёканне абураных нечуванаю 
здрадаю суайчыннікаў! Як непа-
добна ўсё тое на спалітызаванае, 
заідэалагізаванае адкрыццё ці 
сканчэнне нашага «Славянскага 
базару», калі што ні фраза, то — 
«братні народ», «вечнае сяброўс-
тва», «агульныя карані», агулам 
жа — любоў да знямогі…  

Шведская запалка, шведскі 
стол, шведская сценка, шведская 
сям’я — з усіх гэтых шырокавядо-
мых клішэ, што сімвалізуюць іхні 
лад жыцця ды ступень шведскага 
ўплыву ў свеце, канечне, апошні 
— самы пікантны і разам з тым 
беспадстаўны. Тое рашуча давод-
зяць складальнікі пачатковага 
курса шведскай мовы, разбіва-
ючы ўшчэнт нашае аблуднае 
ўяўленне аб шведскай сям’і як аб 
сужэнстве трох асобаў. І наогул 
шведы, як мне падалося, людзі 
цнатлівыя. І вытрыманыя: тут 
не спаткаеш звыклых для іншых 
шыротаў беспардонных заляца-
нак абарыгенаў да прыезджых 
жанчын ці сцэнаў прылюднага 
высвятлення сямейных адносі-
наў. І разам з тым і голае дарэшты 
цела на пляжы ў атачэнні людзей 
у пурытанскага выгляду шортах 
— таксама не рэдкасць. Дэманс-
труючы прыхільнасць да фунда-
ментальных сямейных каштоў-
насцяў, шведскае грамадства, 
падалося, ставіцца цярпіма да 

нетрадыцыйных поглядаў на 
каханне. Такое ўражанне, пры-
намсі, складваецца, калі гартаеш 
мясцовыя газеты з аб’явамі. Але 
гэта, мабыць, на меркаванне ста-
ронняга чалавека: у чужую скуру 
не ўлезеш.  

Што асабліва імпанавала і 
імпануе мне ў шведах, дык гэта 
іх абавязковасць і схільнасць 
усё загадзя планаваць. Рысы, 
безумоўна, выхаваныя стагод-
дзямі працы над сабой, якіх нам 
гэтак часта катастрафічна не 
хапае. Зрабіць якія сваім alter 
ego, часткай ладу жыцця, а тым 
больш менталітэту, між іншым, 
не вельмі і імкнёмся. «Плана-
ваць справы на паўгода наперад? 
Глупства!» — дружна абурыліся 
два маладзёны, калі распавёў 
ім пра практыку планавання 
справаў іх шведскімі аднагод-
камі на трэці, ці семнаццаты, ці 
дваццаць сёмы ад пачатку новага 
года тыдзень. «Што ты робіш на 
трыццаць другім тыдні?» — «Іду ў 
вандроўку з сябрамі». — «О, тады 
пазней сустрэнемся. На трыццаць 
чацвёртым, можа?».

Сімвал Готланда — авечка, 
сімвал Вісбю — вожык. Апош-
нія шпацыруюць па горадзе, як 
у Віцебску каты, адно што не 
ў гэткай колькасці, канечне. У 
родным маім Міжрэччы таксама 
вожыкаў было шмат. Але ўпер-
шыню пабачыць, як харчуецца 
гэтае жамяраеднае, давялося 
менавіта ў Вісбю, на пляцы перад 
галоўнаю готландскай шыркаю 
(кірхай). Жывёліна з’яўляецца 
з прыцемкам на лапіку пожні і 
пачынае ўтрапёна абшукваць яго 
на прадмет спажывы. Даследуе па 
дыяганалі траву, як свіння лычам 
зямлю, — метадычна, дзелавіта, 
па-гаспадарску, без боязі натык-
нуцца на знячэўную злосць істоты 
двухногае. Кінеш яму са сходаў 
на стыканую іголкамі спіну лёгкі 
кавалак друзу — нават не схамя-
нецца. І на вулцы яго спаткаеш 
на змярканні, калі шпацыруе 
няведама куды, пераходзячы па 
бруку ад двара да двара... 

Калі вожык  — сімвал Вісбю, то 
фірмовы знак горада, безумоўна, 
— ровар. Але не ў сэнсе характа-
рыстыкі ўзроўню дабрабыту ці 
чагосьці яшчэ са сферы матэры-
яльнага, а ў сэнсе вартасці ўзроў-
ню ўзаемаадносінаў між людзьмі. 
У прыватнасці, адносінаў паміж 
кіроўцам і пешаходам. Роварам у 
Вісбю, як і наогул у Швецыі, ніко-
га не здзівіш, іх тут так шмат, што 
стракаціць уваччу. А вось язда на 
ровары, асабліва пры перасячэнні 
шматлікіх пятлястых пераходаў, 
надоўга застаецца ў памяці. Дома 
я не садзіўся на ровар каля 40 га-
доў. А ў Вісбю гэта адбылося так 
проста і натуральна, быццам усё 
жыццё толькі гэткаю справаю і 
займаўся. Проста сеў і паехаў. І 
як не паехаць, калі ты на вуліцы 
— пан. Табе яшчэ пяць метраў 
да «зебры», а вадзіцелі аўто з 
абодвух бакоў ужо спыняюцца, 
каб саступіць дарогу. Цудоўнае 
адчуванне, але і небяспечнае, бо 
да добрага хутка прывыкаеш. 
Апошняе на сабе зведаў, ледзь не 
трапіўшы па вяртанні ў Віцебск, 
залюляны памяццю аб простасці 
язды па вулках Вісбю, пад машы-
ну на адным з нашых пераходаў. 

Пры знаёмстве  з чужым гора-
дам важна пабачыць яго ваколі-
цы. Прыгарадны ландшафт, рэль-
еф мясцовасці, нават моц ветру, 
што ў кожным закутку розная, 
— усё гэта спрыяе больш поўнаму 
ўяўленню аб самім горадзе, дае 
адчуванне яго прасторавай пер-
спектывы. Так я зразумеў у свой 
час, ужо ладна пажыўшы ў го-
радзе над Дзвіною, свой Віцебск. 
Так раблю кожны раз, трапляючы 
ў незнаёмую дагэтуль мясціну. 
Тым болей калі мясціна такая 
пярэстая, як Готланд, дзе што ні 
дзесятак вёрстаў, то новы віда-
рыс, новае ўражанне, адметная 
візуальная карціна.  

Чым здзіўляе сельскі  Готланд, 
дык гэта нераўнавагаю паміж 
«непрычасанасцю» прыроды і 
цывілізаванасцю сядзібаў. Дзі-
кая, нейкая нават часам, здаецца, 
агрэсіўная ў сваёй першароднай 
дзікасці натура — і дагледжаныя, 
блісь ды ясь, будынкі. Жытло і ад-
цяняе неўтаймоўнасць прыроды 
і разам з тым быццам суцішвае 
яе, падвысакароджвае, ці што. 
Так што нават пабудовы кштал-
ту абораў для падкормлівання 
авечак, што раз-пораз узнікаюць 
сям і там усцяж складзеных з 
горнай пароды загародак, не зда-
юцца на Готландзе рудыментамі 
прамінулага часу. Наш ватыка-
нападобны Мосар у параўнанні з 
выспавымі готландскімі краяві-
дамі — наадварот, аазіс хараства 
на тле ўбоства. Памятаю першае 
сваё, неспадзеўнае, па дарозе 
аднекуль, знаёмства з Мосарам. 
Быццам у казку ўехаў. А выехалі 
з таго парадызу: хаты пахілыя, 
шэрыя наўкола — і быццам і не 
было ніякага цуду…

Хоць канец ліпеня і пачатак 
жніўня і цёплыя на Готландзе, 
і Гальфстрым дае аб сабе знаць 
падчас купання ў моры, і сонца 
на пяшчоту не сказаць каб скупое, 
усё адно адчуванне, што гэта краі-
на паўночная, не пакідае ні на 
хвіліну. То вецер падзьме раптам 
з Балтыкі, вокамгненна зменіць 
краявід ды спупырышыць скуру 
на руках-нагах, то крывенькія 
хвоі ды іншыя прадстаўнікі 
мясцовай флоры ўсцяж дарогі па-
цямнеюць пад завесаю наплылых 
няведама адкуль хмараў, то трава 
збоч сцяжыны пахінецца долу 
пад ціскам дажджавых кропляў. 
Едзеш на ровары ўздоўж узбярэж-
жа і чамусьці міжволі ўяўляеш, 
як яно ўсё выглядае тут узімку: 
сцішна, самотна, маўкліва.  

Здаецца, і невялікі Готланд, 
усяго крыху больш за 3 тысячы 
квадратаў займае разам з прылег-
лаю выспай Форё, а прыбярэжная 
марская паласа так адрозніва-
ецца ў процілеглых яго кутках, 
быццам у розных кліматычных 
шыротах размешчаная. У Вісбю 
бераг камяністы, адно пільнуйся, 
каб ногі не парэзаць, а на Форё 
— такая роўнядзь пясчаная пры 
вадзе, што, здаецца, без парашу-
та можна на яе прызямляцца. І 
пляжы адпаведна розняцца, як 
неба і зямля. Затое расліннасць 
пры берагах усюды падобная — 
калматая, дзікая, шматкамі. Ды 
яшчэ пах аднолькавы — вострай 
гаючай гнілі водарасцяў, што 
працінае кожную тваю клетку, а 
ўсё яго мала.  

Дзве загадзя планаваныя рэчы 
не зрабіў я на Готландзе. Першае 
— не паспытаў расхваленай аўта-
рамі турыстычных праспектаў як 
ледзь не галоўнае шведскае мяс-
ное стравы пад назовам шётбуля 
(köttbulla). Другое — не пабачыў 

тамтэйшага верасу. Шётбулю 
да апошняга спадзяваўся з’есці 
ў Стакгольме на шляху дадому, 
ды на той дзень яе акурат у меню 
рэстарацыі, куды павялі падма-
цавацца супрацоўнік Шведскага 
саюза пісьменнікаў Хенрык Эн-
бом, паэт Зміцер Плакс і калега-
перакладчыца Ан, не аказалася. 
Што да верасу, то ён стаўся ах-
вяраю ўласнае мае забыўлівасці. 
Быў момант, калі можна было тое 
зрабіць па дарозе на Форё, пап-
расіўшы кіроўцу на колькі хвілін 
прыпыніцца ў ляску. Але выска-
чыла з галавы назва па-шведску, 
а слоўніка, каб патлумачыць, што 
дзядзьку з Беларусі абыходзіць у 
гэным лесе, як на тое, пры сабе не 
аказалася…

Праз тыдзень па вяртанні з 
Готланда — тэлефонны званок 
увечары пад тытры па-шведску 
на канале «History». Віля Швед, 
аднакласніца з малой радзімы:

— Ну, як з’ездзіў? Кавы, віна, 
мабыць, папіў смачных? Было? 
Хваліся. 

Было — галоўным чынам пад-
час выправаў за межы горада ды 
ў сталоўцы дома творчасці пад  
сіпенне грамадскае кававаркі. 
Хапала, вядома, хоць, канечне, 
не з каптуром: думка пра тое, што 
вось вернешся дадому і павінен 
будзеш круціцца на менш як 200-
даляравы выкладчыцкі заробак 
у месяц, не надта пусціць раска-
шаваць.

Яшчэ праз тыдзень па справе 
да біскупа Уладзіслава Бліна 
пайшоў, а ў яго на стале — дай 
веры! — вазон з галінкамі вера-
су. Нашага, мясцовага, вядома: 
хтосьці прэзентаваў. І вось стаіць 
букет у гасцёўні, радуе гаспадара 
сакаўною квеценню ды быццам 
адмыслова, каб страту готланд-
скую кампенсаваць, майго пры-
ходу чакае. Не прыгажэйшы, 
мабыць, за готландскі, ды, пэўна 
ж, і не горшы. Свой. 

Сваё — тое, што належыць нам 
паводле закону спадчыннасці. 
Альбо набытае ва ўласнасць 
працаю, намаганнямі, і часам 
немалымі. Калі ж нешта чужое 
нас прываблівае, і займець яго ў 
якасці свайго надта хочацца, тады 
адзіны шлях да задавальнення 
такога неадольнага свербу — ска-
рыстаць узор жаданага чужога 
дзеля стварэння гэткага ж свайго. 
Прыкладна так мне думалася ў 
цягніку з Вільні на Мінск падчас 
вяртання з Готланда. Ззаду за-
сталіся пералёты з Вісбю ў Стак-
гольм і са Стакгольма ў Вільню, 
яшчэ зусім свежыя былі ўражанні 
ад выспы і гасцінных, зычлівых 
гаспадароў Baltic Centre, а мне 
хацелася як хутчэй апынуцца ў 
Беларусі. Канечне, такую мясці-
ну, як Готланд, не палюбіць не-
магчыма. Ды, надзіва, асаблівага 
смутку ад расстання з зямным 
раем не было — толькі стома ды 
жаданне адасобіцца ад не ў меру 
схільных да размоваў суседзяў па 
купэ. Апошнім штрыхам утом-
нага ваяжу сталі тры піражкі ў 
будынку мінскага вакзала, якімі 
я не даў рады не спакусіцца з-за 
неймавернай іх (у параўнанні са 
шведскімі коштамі на прадукцыю 
падобнага кшталту) таннасці. 
Якія тут жа, нягледзячы, што былі 
тыя піражкі каляныя, бы глыжы, 
похапкам і праглынуў: дома, вя-
дома, і салома ядома.

* Пасля раю (шведск.). 

Друкуецца ў скароце. Цалкам эсэ 
будзе апублікавана ў часопісе 
«Дзеяслоў»

Дыялог двух літаратараў
 Старшыня Cаюза беларускіх пісьмен-

нікаў Алесь Пашкевіч расказаў радыё 
«Свабода» аб атрыманні ліста з «высокай 
установы», у якім старэйшая творчая 
арганізацыя Беларусі названая «дэструк-
тыўнай арганізацыяй, членства ў якой 
несумяшчальнае з працай у дзяржаўных 
установах і ведамствах». «Ва ўльтыматыў-
най форме дзесяткам членаў СБП было 
выказана наступнае патрабаванне: або 
вы пішаце заяву аб выхадзе з грамадскага 
аб’яднання, або вы працаваць не будзеце… 
СБП патрабуе тэрмінова спыніць пе-
раслед пісьменнікаў, членаў грамадскага 
аб’яднання «СБП» і даць належную ацэнку 
дэструктыўнай дзейнасці кіраўніцтва но-
вастворанага Саюза пісьменнікаў Беларусі 
(СПБ) на чале з Мікалаем Чаргінцом...»

Аратыя
Літаратурнай нівы
Сустрэліся.
Купілі піва гляк.
Адзін пісаў «крутыя» дэтэктывы,
Другі паэзію надзейна зацугляў.
Сказаў паэт:
— Згнаіла мову ўлада,
Яе спрадвечны голас не чуцён.
— Няхай і так.
Затое ёсць парадак, —
Парыраваў пісьменнік-«пінкертон».
— А як жа я 
Без любай, роднай мовы
Здалею ў вершах выкласці душу?
— Дык і маўчы,
Калі ты безгаловы.
Вось я па-руску, прыкладам, пішу.
— Чаму па-руску
Я пісаць павінен?
З дзяцінства мова
У мяне ў крыві.
Чаму мне рваць патрэбна пупавіну?
— А ты прасцей,
Прасцей, паэт, жыві.
Прызнаюся:
І я таксама з вёскі.
Калісь і я казаў не «да», а «так».
Ды скінуў тыя моўныя абноскі,
Як лахманы адкідвае жабрак.
— Дык мова —
Гэта ёсць народ, Радзіма.
Ці будзе беларусам беларус?
— Гайня нацдэмаў баек напладзіла
Пра шавінізм расійскі, пра аншлюс...
А нам Расія падсабляе газам
І нафту нам з ільготамі дае.
Мы змушаны
З Расіяй мецца разам
І «языком» прывабліваць яе.
Ну, словам, мове
Адпяём хаўтуры...
У нас, паэт,
Нямала іншых тэм...
— Цяпер народ жыве пры дыктатуры!
А кожны беларус «і глух, і нем».
— Ты языком, паэт,
Дарма не пляцкай
І пачапі, як кажуць, на ланцуг.
Калі, крый бог,
Цябе пачуе Бацька,
Дык сапраўды ты станеш «нем і глух».
— Ва ўсе часы
Пісьменнікі да волі
Узнёслым словам
Клікалі народ!
— Спыні сваю рыторыку.
Даволі,
Як кажуць, бегчы бацькі папярод.
Твой вольны верш
Нікому не патрэбны,
Яго не ўчуюць людзі ў чарадзе.
Займі пасад пры ўладзе —
Ён жа хлебны.
Магчыма, што й табе перападзе.
Інакш пасадзяць

Ці пазбавяць працы —
Сабе, «змагар», запішаш у актыў.
А я затым —
Заўсёды рад старацца! —
Накрэмзаю з інтрыгай дэтэктыў.

* * *
Адным — пагрозы.
Брудных слоў нямала,
Другіх улада ўзносіць да нябёс.
Скажы, як жыць,
Скажы, пясняр Купала:
Няўжо твой паўтарыць
Трагічны лёс?..

«Дыпламаваны баран»

Як паведаміла «Народная Воля», жыхар 
Стаўбцоўскага раёна Андрэй Сакольнікаў 
паскардзіўся старшыні аблвыканкама на 
раённае кіраўніцтва. Пры гэтым дадаў, 
што «для павышэння ўзроўню Вашых 
падначаленых прашу арганізаваць курсы 
па вывучэнні байкі Кандрата Крапівы «Ды-
пламаваны баран»». Раённае кіраўніцтва 
пакрыўдзілася і падало на Сакольнікава за-
яву ў суд — за знявагу гонару і годнасці...

А тую байку мы вучылі ў школе...
Яна для ўсіх —
На клёк звычайны тэст. 
Для недасведчаных 
З нагоды вось такое
Перакажу той байкі
Сціслы змест: 
Дурны Баран
Адчайна-адрачона
У новыя вароты біў ілбом.
Яму на шыю
(Быццам ён вучоны)
З насмешкаю павесілі «дыплом».
Дадаткам жа —
І два радкі маралі
Пра тое, што Баран ні «мэ», ні «бэ».
Няўжо яны, чыноўнікі, пазналі
У гэтым Баране 
Саміх сябе?
І на сваю мараль
Я маю права,
І выкажу сентэнцыю адну:
Падаць за параўнанне ў суд заяву —
Па праўдзе ўпадабацца Барану.

КАЛЕЙДАСКОП

Кіраўнік праекта «ЛІТАРАТУРНАЯ БЕЛАРУСЬ» Алесь ПАШКЕВІЧ. Рэдактар Барыс САЧАНКА. Тэлефон для даведак: (8-017) 280-17-91. Мінск-25, а/с 91. 
Адрас электроннай пошты: sbp@tut.by

Рыгор Барадулін. Перакуленае/
Опрокинутое; укл. Сяргей Шапран. 
— Москва: «Время», 2010. 
— 512 стар.: іл. — Наклад 1500 ас. 
— (Поэтическая библиотека)

Гэтая ўнікальная кніга — спроба выдавец-
тва, Саюза беларускіх пісьменнікаў, сяброў і 
калегаў народнага паэта Беларусі напярэдадні 
ягонага юбілею падвесці творчыя вынікі пра-
жытага і перадуманага нацыянальным Арфе-
ем. У шыкоўна выдадзеным зборніку арыгіна-
лы вершаў Р.Барадуліна падаюцца паралельна 
з іх лепшымі перакладамі на расійскую мову 
— і пад адной вокладкай гучаць словы яшчэ 
і Якава Хелемскага, Ігара Шклярэўскага, Аляк-
сандра Дракахруста, Навума Кісліка, Валянці-
на Тараса, Івана Бурсава, Фёдара Яфімава ды 
маладзейшых Марыны Наталіч і Вікторыі Са-
лаўёвай. «Святам шамана» назваў тую дзею — і 
сваю прадмову да кнігі — Уладзімір Някляеў.

Ніл Гілевіч. Замова ад страху: новая 
кніга паэзіі. — Мінск: «Медысонт», 
2009. — 96 с. — (Бібліятэчка 
часопіса «Дзеяслоў»; вып. 12) 

Новую кнігу Народнага паэта Беларусі Ніла 
Гілевіча «Замова ад страху» склалі лірычныя і 
ліра-эпічныя творы рознага кшталту і роз-
ных, не толькі самых апошніх, гадоў. Усе яны 
друкаваліся, па меры напісання, у часопісах 
і газетах, але ў ранейшыя зборнікі аўтара не 
ўваходзілі. Кніга стала калядным падарункам 
ад выдаўцоў — Нілу Гілевічу, а ад патрыярха 
беларускай літаратуры — беларускім чыта-
чам. Але падобныя падарункі не маюць «пры-
вязкі» да пэўнага часу: «Замова ад страху» з 
тых кніг, што называюць вечнымі…  

Дар’я Ліс. Вясновы jazz: вершы, 
апавяданні. — Гародня: 
«Гарадзенская бібліятэка», 2009. 
— 60 стар. Наклад 200 ас.

Прадстаўляючы сябе, Дар’я Ліс піша пра 
свае мары: «1. пабачыць Парыж (і жыць далей) 
ды папіць кавы ў кавярнях, дзе бываў Хемінгу-
эй, пахадзіць вулачкамі Вільні, пабачыць Бал-
тыку; 2. праца, што дапаможа ажыццявіць п.1 і 
быць фінансава незалежнай — у першую чар-
гу ад сваіх фізічных абмежаванняў...». Шчырая 
і непасрэдная Дар’я не толькі ў гэтых радках, 
але і ў сваіх творах. «Героі яе апавяданняў ма-
ральна прыгожыя, духоўна багатыя, выхава-
ныя і адукаваныя... — піша ў прадмове Данута 
Бічэль, — у творчасці Дар’я перажывае паў-
нату жыцця, сваіх дзявочых мараў, перадае 

пасланне і прывітанне добрым людзям, каб 
даведаліся пра яе перажыванні...». Дада дзім 
з прыемнасцю, што вершы і проза Дар’і Ліс 
добра вядомыя чытачам па адметных, заўва-
жаных і адзначаных, публікацыях у «Дзеясло-
ве». Аднак, сабраныя ў кнігу, яны, як гэта часта 
бывае, «загучалі» зусім па-новаму. 

Геннадий Лопатин. Увидеть дерево: 
книга поэзии. — Москва: ЧеРо, 2008. 
— 52 стар. Наклад не пазначаны

Генадзь Лапацін жыве ў Ветцы, што на Го-
мельшчыне. Піша вершы па-беларуску і па-рус-
ку. Але найперш — па-руску. Піша так, як ніхто 
ў нашай немалой краіне. І застаецца «невядо-
мым правінцыйным паэтам»... Гучыць крыўдна. 
Але не для Генадзя, а для нас, што прывыклі 
раскідвацца талентамі, і не заўважаць іх, па-
куль яны побач з намі... Аднак — ёсць надзея, і 
нават упэўненасць, што ўзлёт Генадзя і ягоная 
вядомасць — яшчэ наперадзе. І будуць ягоны-
мі вершамі зачытвацца не толькі ў Мінску ці 
Маскве... Вучыць на памяць і цытаваць... 

Дзмітры Плакс. Трыццаць тэкстаў. 
Мінск, «Медысонт», 2009. — 64 с. 
— Бібліятэчка часопіса «Дзеяслоў»

Адзін з першых водгукаў на гэтую кнігу напі-
сала Аляксандра Дынько. Свае ўражанні ад пра-
чытання яна выказала так: «Унікальны прыклад 
тэкстаў, у якіх голас і інтанацыя ёсць вызначэн-
нем і ўмоваю гранічна важных паняткаў: жыцця 
і смерці, любові і кахання, дзеяння і не-дзеяння. 
Выдатны камертон для чытачоў: няверна ўзятая 
нота, мінімальны фальш, няшчырасць, ці ў па-
чуццях, ці ў думках, — і вершы ўнікаюць цябе, 
распадаючыся на чорныя друкарскія значкі: 

«Тлусты ліст ляціць віхор круціць пяць хвілін 
пачакаю яшчэ ўчора ня трэба нам мора ні сьлёз 
ні шчасьця абы ня ўпасьці толькі б утрымацца 
дакрануцца памацаць яшчэ раз адчуць і адбіц-
ца адлаяцца не ўкляпацца ў зямлю цалкам»

�ДЗЕЯПІС

�УВАГА: КОНКУРС!

АЛЕСЬ НЯЎВЕСЬ

Паважаныя сябры!
З 1 студзеня 2010 года Саюз бела-

рускіх пісьменнікаў абвесціў новы 
конкурс на лепшы літаратурны твор, 
у якім асвятляецца вобраз жанчыны 
ў сучасным грамадстве і асэнсоў-
ваюцца актуальныя гендэрныя 
праблемы.

На конкурс прымаюцца тэксты 
ўсемагчымых жанраў: паэзія, про-
за, драматургія, крытыка. Аўтарамі 
конкурсных твораў могуць быць і 
мужчыны, і жанчыны, і пачаткоўцы, 
і прафесіяналы.

Лаўрэатаў літаратурнага конкурса 
«Жанчына ў сучасным грамадстве», які 
будзе доўжыцца да 1 кастрычніка 2010 
года, чакаюць прэміі, прызы і падарун-
кі, а пераможца атрымае магчымасць 
выдаць свой тэкст асобнай кнігай!

Калі ласка, дасылайце свае творы 
на адрасы: паштовы — 220025, Мінск-
25, а/с 91; электронны — sbp@tut.by.

Сакратарыят Саюза беларускіх 
пісьменнікаў

06.00, 07.00, 08.00, 09.00, 12.00, 13.00, 14.00, 
15.00, 16.00, 17.00, 18.00, 19.00, 00.15 
Навіны.
06.05 Дзень спорту.
06.10, 07.10, 08.15 «Добрай раніцы, 
Беларусь!».
07.05, 08.10 Зона Х.
07.30, 11.50 Дзелавое жыццё.
08.35 Сфера інтэрасаў.
09.05 Дэтэктыўны серыял «Ліквідацыя» 
(Расія).
10.00 Меладрама «Сёстры па крыві» (Расія-
Украіна).
10.50 Камедыйная меладрама «Не нарад-
зіся прыгожай» (Расія).
11.40 Актуальнае інтэрв’ю.
12.10 Меладрама «Вакацыі кахання» (Расія 
- Украіна).
14.05 «Шпілька».
14.30 «Эпоха». «Вынікі 60-га Берлінскага 
кінафэсту». Фільм 3-і.
15.15, 19.15 Навіны рэгіёна.
15.25 Відэафільм АТН «Беларускі fashion. 
Галерэя Kaufhof».
15.55 Сямейная сага «Ярмолавы» (Расія).
16.50 Жаночае ток-шоў «Жыццё як жыццё».
18.05 Камедыйная меладрама «Не нарад-
зіся прыгожай» (Расія).
19.25 «КЕНО».
19.30 «Зона Х». Вынікі тыдня.
19.55 Дэтэктыўны серыял «Ліквідацыя» 
(Расія).
21.00 Панарама.
21.55 Святочны канцэрт, прысвечаны Дню 
міліцыі.
00.20 Эксцэнтрычная камедыя «Цяжкае 
жыццё дваяжэнца» (Італія).
02.00 Дзень спорту.

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: «Наша раніца».
09.05 «Слова жанчыне». Шматсерыйны 
фільм.
10.00 «Крэм». Шматсерыйны фільм.
11.00 Нашы навіны.
11.05 Навіны спорту.
11.10 АНТ прадстаўляе: «Чакай мяне». 
Беларусь.
11.50 «Ералаш».
12.00 «Малахаў+».
13.00 Нашы навіны.

13.05 Навіны спорту.
13.10 «Зразумець. Прабачыць».
13.40 «Модны прысуд».
14.45 «Кантрольны закуп».
15.15 «Віёла Тараканава. У свеце злачын-
нага запалу». Шматсерыйны фільм.
16.00 Нашы навіны.
16.10 Навіны спорту.
16.15 «Монтэкрыста». Шматсер. фільм.
17.10 «Хай кажуць».
18.00 Нашы навіны.
18.15 Навіны спорту.
18.20 «Зваротны адлік».
18.55 «Поле цудаў».
20.00 Час.
20.30 Нашы навіны.
21.00 Навіны спорту.
21.05 АНТ прадстаўляе: «Што?Дзе?Калі?».
22.25 Фільм «Каханне ў вялікім горадзе».
00.05 Наша «Белараша».
00.35 Драма «Псіхааналіз».
02.05 Нашы навіны.
02.20 Навіны спорту да 02.30.

06.00 «24 гадзіны».
06.10 «Міншчына».
06.20 «Раніца. Студыя добрага настрою».
07.30 «24 гадзіны».
07.40 «СТБ-спорт».
07.45 «Раніца. Студыя добрага настрою».
08.30 «Аўтапанарама».
08.50 «Інструктар». Серыял.
10.00 «Пяць гісторый».
10.30 «24 гадзіны».
10.40 «Анёл-захавальнік». Тэленавэла.
11.30 «Далёкія сваякі».
11.40 «Званая вячэра».
12.35 «Былая». Серыял.
13.30 «24 гадзіны».
13.50 «Сакрэтныя гісторыі».
14.40 Прэм’ера! «Свая каманда». Молад-
зевы серыял.
15.40 «Выкраданне багіні». Серыял. За-
ключная серыя.
16.30 «24 гадзіны».
16.50 «Асабісты інтэрас».
17.20 «Міншчына».
17.30 «Званая вячэра».
18.30 «Былая». Серыял.
19.30 «24 гадзіны».
20.00 «Сталічныя падрабязнасці».
20.10 «СТБ-спорт».
20.20 «Добры вечар, маляня».
20.40 Фільм «Ажанюся з першай сустрэч-
най «. ЗША, 2006г.

22.30 «24 гадзіны».
22.55 «Сталічныя падрабязнасці».
23.00 «Гарачы лёд».
23.30 «Відзьмо-невідзьмо». Агляд міжна-
роднага шоў-бізнэсу.
00.10 Фільм «Адно каханне на мільён «. 
Расія, 2007г.
01.55 «Сакрэтныя матэрыялы». Серыял.

07.00 ЛАДная раніца.
08.00 Час футболу.
08.30 Гадзіна суду. Справы сямейныя.
09.30 У гэты дзень.
09.35 Жансавет.
10.05 Серыял «Каханне як каханне» 
(Расія).
11.05 Меладрама «Справа была ў Пянько-
ве» (СССР).
12.45 Гаспадар.
13.15 Рамантычная камедыя «Споведзь 
ілгуна» (Францыя).
14.50 Мультсерыял «Галактычны футбол» 
(Францыя).
15.15 Свая музыка. Працяг.
15.40 Дэтэктыўны серыял «Камісар Мегрэ» 
(Францыя-Бельгія-Швейцарыя).
16.25 Гадзіна суду. Справы сямейныя.
17.30 Усё аб бяспецы.
18.00 Серыял «Каханне як каханне» 
(Расія).
19.00 Хакей. КХЛ. Салават Юлаеў (Уфа)-Ды-
нама (Мінск). У перапынку: «Калыханка».
21.25 Рэпарцёр «Беларускай часіны».
22.10 Бітва экстрасэнсаў.
23.15 Пра мастацтва.
23.45 Рамантычная камедыя «Хлеб і цюль-
паны» (Італія-Швейцарыя).
01.35 Тэлепорт.

07.00 «Раніца Расіі».
09.20 Тэлесерыял «Аднойчы будзе кахан-
не». Расія, 2009 г.
10.10 «Мой срэбны шар».
11.00 Весткі.
11.25 Тэлесерыял «Крэм». Расія, 2009 г.
13.15 «Кулагін і партнёры».
13.50 Навіны - Беларусь.
14.00 Весткі.
14.25 Пакой смеху.
15.15 Тэлесерыял «Вакзал».
16.50 Навіны - Беларусь.
17.00 Весткі.
17.15 «Кулагін і партнёры».

17.45 Прэм’ера. «Кармеліта. Цыганскі 
запал». Тэлесерыял. Расія, 2009 г.
18.50 Навіны - Беларусь.
19.00 Весткі.
19.30 Прэм’ера. Тэлесерыял «Аднойчы 
будзе каханне». Расія, 2009 г.
20.30 Тэлесерыял «Крэм». Расія, 2009 г.
22.20 Тэлесерыял «Панадворак».
22.55 Навіны - Беларусь.
23.05 Прэм’ера. «Крывое люстэрка».
01.20 Заканчэнне эфіру.

07.00 Сёння.
07.05 Інфармацыйны канал «Сёння рані-
цай».
08.25 «Алтар Перамогі».
09.15 «Збегчы з ГУЛАГА».
10.00 Сёння.
10.20 «І зноў добры дзень!».
11.10 «Галоўны герой прадстаўляе».
11.50 «Надзвычайнае здарэнне. Расследа-
ванне».
12.10 Дэтэктыўны серыял «МУР ёсць МУР-
2».
13.00 Сёння.
13.30 Серыял «Тэрыторыя прыгажосці».
15.05 «Сярэдні клас».
15.35 «Агляд. Надзвычайнае здарэнне».
16.00 Сёння.
16.30 Прэм’ера. Дэтэктыўны серыял «Вяр-
танне Мухтара-2».
18.35 «Агляд. Надзвычайнае здарэнне».
19.00 Сёння.
19.35 «Следства вялі…».
20.30 «Надзвычайнае здарэнне. Расследа-
ванне».
20.55 Прэм’ера. «Суперстар» прадстаўляе: 
«Аляксандр Сяроў. Я кахаю цябе да слёз».
22.55 Крымінальная драма «Майкл Клей-
тан».
01.00 Прэм’ера. Трылер «Выйсце на пасад-
ку».

09.30 Футбол. «Клуб чэмпіёнаў». Часопіс.
10.00 Футбол. Кубак свету-2010. Кваліфі-
кацыя. Таварыскі матч.
11.00 Горныя лыжы. Кубак свету ў Швей-
царыі (Кран-Мантана) Жанчыны. Хуткасны 
спуск. Камбінацыя. Прамая трансляцыя.
12.15 Футбол. Кубак свету-2010. Кваліфі-
кацыя. Таварыскі матч.
13.15 Футбол. Кубак свету-2010. Кваліфі-
кацыя. Таварыскі матч.

14.00 Горныя лыжы. Кубак свету ў Швей-
царыі (Кран-Мантана) Жанчыны. Слалам. 
Камбінацыя. Прамая трансляцыя.
15.00 Зімовыя Алімпійскія гульні. Фініш-
ная прамая. Лепшыя моманты. Часопіс.
16.00 Лыжнае дваяборства. Кубак свету ў 
Фінляндыі (Лахці). HS 130.
16.30 Лыжнае дваяборства. Кубак свету ў 
Фінляндыі (Лахці). Гонка па сістэме Гундэ-
рсена. Прамая трансляцыя.
17.15 Футбол. Кубак свету-2010. Кваліфі-
кацыя. Таварыскі матч.
18.00 Футбол. Кубак свету-2010. Кваліфі-
кацыя. Таварыскі матч.
19.00 Скачкі на лыжах з трампліна. Кубак 
свету ў Фінляндыі (Лахці). HS 130. Прамая 
трансляцыя.
20.00 Футбол. Еўрагалы. Навіны.
20.10 Цімберспорт. Чэмпіянат свету ў 
Швейцарыі.
20.35 Цімберспорт. Чэмпіянат свету ў 
Швейцарыі.
21.00 Пра рэстлінг. Vintage Сolleсtion. 
ЗША.
22.00 Самыя моцныя людзі планеты. Гран-
пры суперсерый у ЗША.
23.00 Самыя моцныя людзі планеты. «Гі-
ганты ЗША».
00.00 Скачкі на лыжах з трампліна. Кубак 
свету ў Фінляндыі (Лахці). HS 130.
01.00 Ралі. Ралійная серыя IRС у Бразіліі 
(Курытыба). Дзень 1-ы.
01.30 Аўтаспорт. Чэмпіянат свету ў класе 
«Турынг» (Курытыба, Бразілія). Прэв’ю да 
сезону.
02.00 Экстрэмальны спорт. Freeride Spirit.
02.15 Футбол. Еўрагалы. Навіны.

17.00 Аб’ектыў (агляд падзеяў дня).
17.10 На колах.
17.35 «Элі Макбіл», тэлесерыял.
18.20 Форум (ток-шоу): «Уласнасць як 
аснова дэмакратыі».
19.05 Маю права (прававая праграма).
19.20 Англійская мова з Ліпі і Мэсі.
19.25 «Аблавушак», мультсерыял.
19.35 Блізкая гісторыя. Іншы погляд: 
«Бялінскага, 6», дак. фільм, 2009 г., Поль-
шча–Расія.
20.05 Жаўтуха (сатырычная праграма).
20.35 Госць «Белсату».
21.00 Аб’ектыў (галоўнае выданне).
21.25 «Імперыя ваўкоў», крымінальны 
трылер, 2005 г., Францыя. 
23.30 Аб’ектыў.

06.35 Дакументальна-пазнавальны серы-
ял «Афрыка. Магічны кантынент» (Фран-
цыя). Заключная серыя.
07.05 Існасць.
07.30 Дзень спорту.
07.40 Дзённік «Мінск - Вена - 2010».
07.55 «Добрай раніцы, Беларусь!».
09.00, 12.00, 15.00, 19.00 Навіны.
09.05 Здароўе.
09.40 Дэтэктыўны серыял «Шпікі раённага 
маштабу-2» (Расія).
10.30 Шпілька.
11.05 Ранішняя хваля.
11.45 «OFF STAGE LIFE».
12.10 Меладрама «Яшчэ кахаю, яшчэ 
спадзяюся...» (СССР).
13.50 Хакей для ўсіх.
14.30 Відэафільм АТН «Беларускі fashion. 
Галерэя Lafayette».
15.10 Навіны рэгіёна.
15.30 Вакол планеты.
16.10 Дак. цыкл «Зорнае жыццё» (Украіна).
17.10 Відэафільм АТН «Зэльвенскія пацер-
кі» цыклу «Зямля беларуская».
17.25 Відэафільм АТН «Крыжаноўская 
Ганна» цыклу «Лёгка сказаць».
18.00 «Ваша лато».
18.50 Латарэя «Пяцёрачка».
19.25 «КЕНО».
19.30 Зорныя танцы. Мужчынскі сезон. 
Перадача 4-я.
21.00 Панарама.
21.40 Прэм’ера. Крымінальная меладрама 
«Нулявы кіламетр» (Расія).
23.25 Уласнай персонай.

07.00 АНТ прадстаўляе: «Суботняя раніца».
08.00, 09.00 Нашы навіны.
09.05 Камедыйны серыял «Хто ў хаце 
гаспадар?» (Расія), 2005 год.
09.45 «Здароўе».
10.30 Прэм’ера «Шчасце ёсць!».

11.20 «Тагер-Джып, які жадаў лётаць». 
Анімацыйны фільм.
12.20 АНТ прадстаўляе: Тэлечасопіс «Звяз».
12.50 Прэм’ера. «Рыма Маркава. Характар 
не цукар, душа-рафінад».
13.50 «Кінаметры вайны».
14.25 Мастацкія фільм «Братушка».
16.00 Нашы навіны.
16.15 Навіны спорту.
16.20 Прэм’ера. «Аднойчы ў Парыжы. 
Даліда і Дасэн».
17.15 Сямейная камедыя «Рэальны тата».
18.55 «Адзін супраць усіх».
19.55 АНТ прадстаўляе: «Чакай мяне». 
Беларусь.
20.30 Нашы навіны.
21.00 Навіны спорту.
21.05 АНТ прадстаўляе: «Цудоўная пяцёрка».
22.15 «Хвіліна славы».
00.30 Меладрама «Свята кахання».

07.35 «Агенцтва 2». Камедыйны серыял.
08.25 Фільм «Буланчык». СССР, 1989г.
09.30 «Культурнае жыццё».
10.00 «Крокі да поспеху».
10.55 «Мінск і мінчане».
11.30 «Салдаты. Залатыя серыі».
13.15 «Новыя падарожжы дылетанта».
13.45 «Дарагая перадача».
14.05 Фільм «Мой пяшчотна каханы дэтэк-
тыў». СССР, 1986г.
15.45 «Відзьмо-невідзьмо». Агляд міжна-
роднага шоў-бізнэсу.
16.30 «24 гадзіны».
16.45 «Наша справа».
17.00 «Вялікі горад».
17.45 Фільм «Мужчына для жыцця або на 
шлюб не прэтэндую». Расія - Украіна, 2008 г.
19.30 «24 гадзіны».
20.00 «СТБ-спорт».
20.10 «Зорны рынг».
21.25 Фільм «Давайце патанчым».ЗША, 
2004 г.
23.20 «Тэніс. Міжнародны жаночы турнір-
2010. Фінал парнага разраду».

00.35 Фільм «Вада». Канада - Індыя, 2005г.
02.30 «Сакрэтныя матэрыялы». Серыял.

07.15 Кулінарная праграма «Смачна з 
Барысам Бурдой».
07.45 Усё аб бяспецы.
08.10 Тэлепорт.
08.35 Нашы тэсты.
09.10 Музычная казка «Горад майстроў».
10.30 Жансавет.
11.10 Свая кампанія.
11.55 Лабірынты: зачараваныя замкі пан-
наў Горват.
12.25 «Запал па культуры».
13.10 Моладзевая меладрама «Шпацыр» 
(Расія).
14.55 Музычная камедыя «Дон Сезар дэ 
Базан» (СССР). 1-я і 2-я серыі.
17.40 Біяграфічная драма «Георг. Аповяд 
жонкі барытону» (Расія-Эстонія-Фінляндыя).
17.45 «З жыцця Мінскіх губернатараў». 
Дак. фільм (Беларускае тэлебачанне).
19.50 «Зоркі гумару». Гумарыстычная 
праграма (Расія).
20.55 Прэм’ера. Камедыя «Матулі» (ЗША).
22.40 Жывы гук.
23.25 Казанова.

07.00 Весткі.
07.10 «Крывое люстэрка».
08.45 Дэтэктыў «Падарункі па тэлефоне».
10.25 «Ранішняя пошта».
11.00 Весткі.
11.10 «Суботнік».
11.50 «Хто ў хаце гаспадар».
12.20 Музычны фільм «Трэмбіта».
14.00 Весткі.
14.15 «Пакой смеху».
15.20 Фільм «Шосты».
17.00 «Суботні вечар».
19.00 Весткі ў суботу.
19.45 «Гарадок». Дайджэст. 
20.20 Фільм «Знойдзены». Расія, 2010 г.

22.20 Фільм «Ніколі не размаўляйце з 
невядомымі». Расія, 2006 г.
23.50 Фільм «Маладая жонка».

05.40 Крымінальная драма «Майкл Клей-
тан».
07.35 «Казкі Бажэнава».
08.00 Сёння.
08.25 «Авіятары».
08.55 «Агляд».
09.25 «Без рэцэпту».
10.00 Сёння.
10.25 «Галоўная дарога».
10.55 «Кулінарны паядынак».
11.55 «Кватэрнае пытанне».
13.00 Сёння.
13.25 «Жаночы погляд».
14.00 Моладзевая меладрама «Крок напе-
рад».
16.00 Сёння.
16.20 Прэм’ера. Дэтэктыўны серыял 
«Адвакат».
17.25 «Вочная стаўка».
18.25 «Агляд. Надзвычайнае здарэнне».
19.00 Сёння.
19.30 «Прафесія-рэпарцёр».
20.05 «Праграма Максімум».
21.15 «Рускія сенсацыі».
22.10 «Ты не паверыш!».
23.10 Драма «Малая на мільён».
01.25 Трылер «Бывай, каханая».

09.30 Аўтаспорт. Чэмпіянат свету ў класе 
«Турынг» (Курытыба, Бразілія). Прэв’ю да 
сезону.
10.00 Скачкі на лыжах з трампліна. Кубак 
свету ў Фінляндыі (Лахці). HS 130.
10.30 Біятлон. Чэмпіянат Еўропы ў Эстоніі 
(Отэпяа). Мужчыны. Спрынт. Прамая транс-
ляцыя.
11.45 Лыжныя гонкі. Кубак свету ў Фін-
ляндыі (Лахці). Жанчыны. Гонка пераследу. 
Прамая трансляцыя.

12.30 Горныя лыжы. Кубак свету ў Нарвегіі 
(Квітфьель). Мужчыны. Хуткасны спуск. 
Прамая трансляцыя.
13.45 Біятлон. Чэмпіянат Еўропы ў Эстоніі. 
Жанчыны. Спрынт. Прамая трансляцыя.
14.45 Лыжныя гонкі. Кубак свету ў Фінлян-
дыі (Лахці). Мужчыны. Гонка пераследу. 
Прамая трансляцыя.
16.15 Лыжнае дваяборства. Кубак свету ў 
Фінляндыі (Лахці). Гонка па сістэме Гундэ-
рсена. Прамая трансляцыя.
17.15 Скачкі на лыжах з трампліна. Кубак 
свету ў Фінляндыі (Лахці). HS 130. Каманды. 
Прамая трансляцыя.
18.55 Снежны выходны. Агляд. Часопіс.
19.00 Снукер. Сусветная серыя (Джыда, 
Саудаўская Аравія). Дзень 1-ы. Прамая 
трансляцыя.
21.00 Аўтаспорт. Чэмпіянат свету ў класе 
«Турынг» (Курытыба, Бразілія). Кваліфіка-
цыя. Прамая трансляцыя.
21.45 Снукер. Сусветная серыя (Саудаўская 
Аравія). Дзень 1-ы. Прамая трансляцыя.
00.00 Баявыя мастацтвы. Байцоўскі клуб.
01.00 Ралі. Ралійная серыя IRС у Бразіліі 
(Курытыба). Дзень 2-і.
01.30 Скачкі на лыжах з трампліна. Кубак 
свету ў фінляндыі (Лахці). HS 130. Каманды.

17.00 Аб’ектыў (агляд падзеяў дня).
17.05 Еўропа сёння.
17.35 «Элі Макбіл», тэлесерыял.
18.20 «Бульбаны», мультсерыял.
18.30 Чалавек і вайна: «Ваенны фатограф», 
дак. фільм, 2001 г., Швейцарыя.
19.20 Англійская мова з Ліпі і Мэсі.
19.30 «Аблавушак», мультсерыял.
19.40 ПраСвет.
19.55 «Дзень «Ч». Версія», дак. фільм, 2009 
г., Беларусь, ч. 2.
20.25 Тыдзень з радыё «Свабода».
21.00 Аб’ектыў (галоўнае выданне).
21.15 Суботні сеанс: «Ідэальны жыхар», 
трылер, 1999 г., ЗША.
22.45 Аб’ектыў.

5 САКАВIКА, ПЯТНІЦА

6 САКАВIКА, СУБОТА

07.35 Фільм-казка «Іван ды Мар’я» (СССР).
09.00, 12.00, 15.00, 19.00 Навіны.
09.05 «Арсенал». Праграма аб войску.
09.35 «Зброя». Цыкл дакументальных 
фільмаў (Беларусь).
09.50 Альманах вандраванняў.
10.15 Культурныя людзі.
10.55 У свеце матораў.
11.25 Nota Bene.
12.10 Камедыя «Паласаты рэйс» (СССР).
14.00 Хранікальна-дакументальны цыкл 
«Гарачыя кропкі» (Беларусь).
14.30 Футбол. Ліга чэмпіёнаў. Відэачасо-
піс.
15.10 Навіны рэгіёна.
15.30 Відэафільм АТН «Беларускі fashion. 
Венскія вакацыі».
15.55 «OFF STAGE LIFE».
16.10 Меладрама «Вяселле» (Расія).
18.00 Суперлато.
19.15 Дакументальна-біяграфічны цыкл 
«Мая праўда» (Украіна).
20.30 «Спортлато 5 з 36». Забаўляльнае 
шоў.
20.50 «КЕНО».
21.00 «У цэнтры ўвагі».
22.10 Прэм’ера. Камедыйная драма «Жан-
чыны» (ЗША).
00.15 Біяграфічная драма «Авіятар» (ЗША- 
Японія-Нямеччына).
03.00 Уласнай персонай.
03.30 82-я цырымонія ўручэння прэміі 
«Оскар». Прамая трансляцыя.

07.00 АНТ прадстаўляе: «Нядзельная 
раніца».
08.00, 09.00 Нашы навіны.
09.05 Нядзельная пропаведзь.
09.20 Камедыйны серыял «Хто ў хаце 
гаспадар?» (Расія), 2005 год.
09.55 «Шалапутныя нататкі».
10.15 Смак.
10.55 «Мой радавод».

11.55 А Н Т  п р а д с таў л я е :  « Ра н і ш н я я 
пошта».
12.30 «Разумніцы і разумнікі».
13.15 «Песні Перамогі».
13.45 Нядзельны «Ералаш».
14.00 Фільм «Жанчыны».
16.00 Нашы навіны.
16.15 Навіны спорту.
16.20 «Аляксандр Міхайлаў. Трэба заста-
вацца мужыком».
17.30 «Клуб Вясёлых і Знаходлівых». Вы-
шэйшая ліга.
20.00 Контуры.
21.05 АНТ прадстаўляе: «Дыханне пла-
неты».
21.40 Драма «Георг». Расія-Эстонія, 2008.
23.40 «Пражэктарпэрысхілтан» да 00.25.

07.10 «Агенцтва 2». Камедыйны серыял.
08.00 Фільм «Ажанюся з першай сустрэч-
най «. ЗША, 2006г.
09.30 «Аўтапанарама».
10.00 «Відавочнік прадстаўляе: самае 
смешнае».
10.55 «Вялікі сняданак».
11.30 «Салдаты. Залатыя серыі».
13.15 «Добры дзень, доктар!».
13.45 «Дарагая перадача».
14.00 Фільм «Беражыце жанчын «. СССР, 
1981г.
16.30 «24 гадзіны».
16.50 Фільм «Самая прыгожая». Расія, 
2005г.
19.00 «Аўтапанарама».
19.30 «Тыдзень». Інфармацыйна-аналітыч-
ная праграма.
20.40 Фільм «Дзённікі няні». ЗША, 2007г.
22.40 «Тэніс. Міжнародны жаночы турнір-
2010. Фінал».
23.55 Фільм «Ежа і жанчыны на хуткую 
руку». ЗША - Францыя - Італія, 2000г.
01.35 «Сакрэтныя матэрыялы». Серыял.

07.05 Дабравест.

07.30 Мір вашай хаце.
07.40 Кулінарная праграма «Смачна з 
Барысам Бурдой».
08.05 Камедыйны баявік «Беглякі» (Фран-
цыя).
09.50 Школа рамонту.
10.55 Медычныя таямніцы.
11.40 Кінаспробы.
12.00 Бухта капітанаў.
12.40 «Правы чалавека».
12.55 Дакументальна-біяграфічны фільм 
«Ж.Бінош» (Францыя).
13.55 Хакей. КХЛ. Авангард (Омск)-Дынама 
(Мінск). Прамая трансляцыя.
16.20 Жаночая ліга.
16.55 Футбол. Чэмпіянат Англіі. Манчэстэр 
Сіці-Тотэнхем. Прамая трансляцыя.
18.55 Нашы тэсты.
19.30 Экспедыцыя.
19.55 Пасоўванне+.
20.15 Тэлебарометр.
20.35 Смешная часіна.
21.10 Вестэрн «Бандыткі» (ЗША-Францыя-
Мексіка).
22.55 Свая музыка. Працяг.

07.00 «Здабытак рэспублікі».
07.15 «ХА». Маленькія камедыі.
07.25 Фільм «Маладая жонка».
09.05 Фільм «Знойдзены». Расія, 2010 г.
11.00 Весткі.
11.10 «Сам сабе рэжысёр».
12.00 Фільм «Сёння - новы атракцыён».
13.35 «Смехапанарама Яўгенія Петрасяна».
14.00 Весткі.
14.15 «Гарадок». Дайджэст. Забаўляльная 
праграма.
14.45 «Чаго жадаць? Пра што тужыць?..». 
Галіна Анісімава.
15.30 Фільм «Мама выйшла замуж».
17.05 Прэм’ера. Гумарыстычная праграма 
«Чырвоная бурда і яе сябры».
19.00 Весткі тыдня.
20.05 «Сумленны дэтэктыў».
20.40 Прэм’ера. «Танцы з Зоркамі». Сезон 
- 2010.

23.10 Расійскі адборачны конкурс выка-
наўцаў эстраднай песні «Еўрабачанне- 
2010».
01.45 Заканчэнне эфіру.

05.40 Драма «Малая на мільён».
07.50 Мультфільм.
08.00 Сёння.
08.20 «Дзікі свет».
08.45 «Іх норавы».
09.20 «Ямо дома!».
10.00 Сёння.
10.20 «Выратавальнікі».
10.50 «Асабліва небяспечны!».
11.25 «Першая кроў».
11.55 «Дачны адказ».
13.00 Сёння.
13.25 «Крамлёўская кухня». Элітныя сіро-
ты.
14.10 Прэм’ера. Моладзевая меладрама 
«Крок наперад-2: Вуліцы».
16.00 Сёння.
16.25 Прэм’ера. Дэтэктыўны серыял 
«Адвакат».
17.25 «І зноў добры дзень!».
18.25 «Надзвычайнае здарэнне. Агляд за 
тыдзень».
19.00 Сёння. Выніковая праграма.
19.55 «Чыстасардэчнае прызнанне».
20.35 Дэтэктыўны серыял «УГРО».
00.20 «Авіятары».

09.30 Снежны выходны. Агляд. Часопіс.
09.35 Скачкі  на лыжах з трампліна. 
Кубак свету ў Фінляндыі (Лахці). HS 130. 
Каманды.
10.30 Біятлон. Чэмпіянат Еўропы ў Эс-
тоніі (Отэпяа). Мужчыны. Гонка перасле-
ду. Прамая трансляцыя.
11.15 Лыжныя гонкі .  Ку бак свет у ў 
Фінляндыі (Лахці). Жанчыны. 4х5 км 
класічным і вольным стылямі. Прамая 
трансляцыя.
12.30 Горныя лыжы. Кубак свету ў Нар-

вегіі (Квітфьель). Мужчыны. Супергігант. 
Прамая трансляцыя.
13.15 Лыжныя гонкі .  Ку бак свет у ў 
Фінляндыі (Лахці). Мужчыны. 4х10 км 
класічным і вольным стылямі. Прамая 
трансляцыя.
14.45 Скачкі на лыжах з трампліна. Кубак 
свету ў Фінляндыі (Лахці). HS 130. Прамая 
трансляцыя.
16.40 Снежны выходны. Агляд. Часопіс.
16.45 Снукер. Сусветная серыя (Джыда, 
Саудаўская Аравія). Дзень 2-і. Прамая 
трансляцыя.
19.00 Веласпорт. Велагонка Парыж-Ніца 
(Францыя). Пралог.
20.30 Аўтаспорт. Чэмпіянат свету ў класе 
«Турынг» (Курытыба, Бразілія) 1-я гонка. 
Прамая трансляцыя.
21.30 Аўтаспорт. Чэмпіянат свету ў класе 
«Турынг» (Курытыба, Бразілія) 2-я гонка. 
Прамая трансляцыя.
22.30 Снукер. Сусветная серыя (Джыда, 
Саудаўская Аравія). Дзень 2-і. Прамая 
трансляцыя.
00.00 Ралі. Ралійная серыя IRС у Бразіліі 
(Курытыба). Агляд.
00.30 Скачкі на лыжах з трампліна. Кубак 
свету ў Фінляндыі (Лахці). HS 130.
01.45 Веласпорт. Велагонка Парыж-Ніца 
(Францыя). Пралог.

17.00 Прэс-экспрэс (агляд медыяў).
17.20 «Арол: крымінальная сага», се-
рыял.
18.20 Дакументальная гадзіна: «Вароніна 
возера», дак. фільм, 2007 г., Літва.
19.25 Англійская мова з Ліпі і Мэсі.
19.30 «Аблавушак», мультсерыял.
19.40 Беспрацоўныя, дак. фільм, 2009 г., 
Польшча.
20.05 Жаўтуха (сатырычная праграма).
20.30 Акно ў Еўропу (інфармацыйная 
праграма).
21.00 Аб’ектыў (вынікі тыдня).
21.30 Фільматэка майстроў: «Перапісанае 
жыццё», маст. фільм, 2006 г., ЗША.

Шаноўныя чытачы!
Газета «Новы час» працягвае падпіску. 
Падпісацца на выданне можна на перыяд 
ад 1 месяца да 1 года праз пошту 
або праз банк.

Падпіска на «Новы час» праз пошту
1. Выразаем купон.
2. На ПАШТОВЫМ ПЕРАВОДЗЕ пішам суму 
грашовага пераводу ў лічбах і пропісам.
3. У графе «Ад каго» пішам прозвішча, імя, імя 
па бацьку.
4. Ніжэй указваем адрас.
5. Ідзем на бліжэйшае паштовае аддзяленне і 
здзяйсняем паштовы перавод.
6. Ксеракопію плацёжнага дакумента, атры-
манага вамі, з указаннем тэрміну падпіскі і 
адрасам дастаўкі накіроўваем у рэдакцыю.
7. Кошт падпіскі за адзін нумар — 500 рублёў 
(на адзін месяц — 2000 рублёў).

Падпіска на «Новы час» праз банк
1. Выразаем купон.
2. Пішам прозвішча, імя, імя па бацьку і адрас.
3. Указваем суму аплаты.
4. Ідзем у адзяленне банка і здзяйсняем пералік грошай.
5. Ксеракопію плацёжнага дакумента, атрыманага вамі, з указаннем тэрміну 
падпіскі і адрасам дастаўкі накіроўваем у рэдакцыю.
6. Кошт падпіскі за адзін нумар — 500 рублёў (на адзін месяц — 2000 рублёў).

Для тых, хто прымае рашэнні!

www.novychas.org

Хутчэй за ўсё, плануючы развязаць канфлікт 
вакол непрызнанага Саюза палякаў Бела-

русі, Польшча павінна была справакаваць рост 
напружанасці на еўрапейскай прасторы адразу 
па некалькіх кірунках: Беларусь — структуры 
Еўрасаюза, а затым і Расія — ЕС (Расія ўсту-
паецца за Беларусь, ЕС — за Польшчу), Расія 
— Польшча. Пасля чаго Польшча зноў становіц-
ца важным фактарам у адносінах паміж Расіяй і 
вядучымі еўрапейскімі краінамі, а ЗША на гэтым 
накірунку ўзмацняюць сваю функцыю мадэра-
тара агульнаеўрапейскага дыялогу.

«Regnum» (Расія) 

Дык чаго ж хоча Лукашэнка? Каб адказаць 
на гэта пытанне, варта прыглядзецца, з кім 

цяпер «гуляе» беларускі дыктатар. Пасля нека-
торай адлігі ў кантактах з Бруселем, Лукашэнка, 
як звычайна, сфальсіфікаваў парламенцкія 

выбары, гэта дало яму гарантыю, што ён і далей 
будзе кіраваць без усякіх клопатаў, і ў той жа час 
аддаліла ад Захаду. А калі так — то Лукашэнка 
зноў стаў з сімпатыяй паглядаць на Крэмль. Не 
выпадкова ўвосень мінулага года бравыя бе-
ларускія салдаты разам з расійскім войскам на 
мяжы з Польшчай правялі вучэнні. Цяпер Лука-
шэнка папросту ставіць на тандэм Пуцін—Мяд-
зведзяў. Так што пытанне не ў тым, што трэба 
Лукашэнку, але ў тым, якая карысць Крамлю ад 
ціску на жменьку палякаў у Беларусі. А карысць 
гэта здаецца відавочнай. Масква ў чарговы раз 
правярае Еўрасаюз на трываласць.

«Wprost» (Польшча) 

Еўропе даюць зразумець: любыя сумесныя іні-
цыятывы па лініі Мінск—Брусель не павінны 

выходзіць за рамкі праектаў у галіне эканомікі і 
культуры. Еўрасаюз, і асабліва Польшча, ускладае 

вялікія надзеі на праграму «Усходняга партнёрс-
тва», якая заклікана эканамічна і палітычна мац-
ней прывязаць да Бруселю памежныя з ЕС краіны, 
у першую чаргу, для падрыву расійскага ўплыву. 
Праект «Усходняга партнёрства» рэалізуецца з 
2008 года, і варта адзначыць, што часткова сябе 
апраўдаў. На фоне крызісу беларуска-расійскіх ад-
носін гатоўнасць Захаду да рэалізацыі сумесных з 
Мінскам праектаў у сферы энергетыкі і эканомікі 
была вельмі своечасовай. Не выключана, што 
сваімі дзеяннямі беларускае кіраўніцтва імкнецца 
выбіць глебу з-пад ног Варшавы, пазбавіўшы яе 
ролі галоўнага ініцыятара агульнаеўрапейскай 
палітыкі ў адносінах з Беларуссю. 

«Сегодня» (Расія) 

Не ультыматум, а некаторыя абмежаванні, 
уведзеныя на адрас Беларусі, павінны 

схіліць Мінск спыніць рэпрэсіі ў дачыненні да 

палякаў у гэтай краіне. Ультыматум можа пры-
весці да зваротнага эфекту. Лукашэнка можа 
абвастрыць рэпрэсіі. Гэта сіндром абложанай 
крэпасці. Акрамя таго, у МЗС лічаць, што заліш-
ні ціск — тое ж самае, што «хадзіць па тонкім 
лёдзе». Гаворка ідзе пра тое, каб, прымушаючы 
Мінск да саступак, не пазбавіць беларускае 
грамадства кантактаў і падтрымкі ЕС.

«Gazeta Wyborcza» (Польшча) 

Ёсць, як заўсёды, нюансы. Напрыклад, вы-
ключна чалавечай псіхікі. Калі ўжо каго па-

раўноўваць з Лукашэнкам, то гэта, хутчэй, Юлію 
Цімашэнка. Тая ж імправізацыя з легкадумствам 
пазіцый, той жа парыў і невычэрпны драйв… 
Януковіч ніколі не стане ўкраінскім Лукашэнкам. 
Украіна Януковіча — прадказальная. Беларусь 
Лукашэнкі — не. 

«Комментарии» (Украіна)

� ЯНЫ ПРА НАС: ЗАМЕЖНАЯ ПРЭСА ПРА БЕЛАРУСЬ

Увогуле, першапачатковая ідэя «Берлінале» — даслаць ясны 

палітычны сігнал Сталіну па берлінскаму пытанню

�КІНО

Іван БІЧ

У Берліне завяршыўся 
юбілейны шасцідзесяты 
фестываль «Берлінале». 
«Берлінале», між тым, — гэта 
не толькі фільмы і зоркі, а 
таксама шмат палітыкі.

Палітыка і фестывалі кіно 
— больш блізкія рэчы, чым зда-
ецца на першы погляд. Славуты 
венецыянскі фестываль быў 
задуманы Мусаліні ў 1932 годзе 
як сродак культурнага супра-
цьстаяння экспансіі прадукцыі 
Галівуда. Прагрэсіўная грамад-
скасць Еўропы, у сваю чаргу, 
прыдумала ў 1939-м фестываль у 
Канах як альтэрнатыву «карыч-
невай» Венецыі. 

Тое ж самае і з фестывалем у 
Берліне. Увогуле, першапачатко-
вая ідэя «Берлінале» — даслаць 
ясны палітычны сігнал Сталіну 
па берлінскаму пытанню. На-
гадаем, што па выніках Патс-
дамскай канферэнцыі сталіца 
Германіі была падзелена на 4 
сектары. Пасля стварэння Гер-
манскай Дэмакратычнай Рэс-
публікі (ГДР) сектары, якія былі 
пад кантролем заходніх дзяржаў, 
сталі востравам капіталізму ў 
самым сэрцы сацыялізму. Мас-
ква на той час яшчэ не страціла 
ілюзій уключыць анклаў з трох 
сектараў заходніх дзяржаў у 
склад ГДР. У сваю чаргу, для 
ЗША і іх саюзнікаў было важна 
адстаяць Заходні Берлін. Першы 
берлінскі фестываль 1951 года 
адбыўся толькі праз два гады 
пасля славутай блакады Заход-
няга Берліна з боку СССР. 

ЗША, арганізуючы тут фесты-
валь, быццам давалі рускім зра-
зумець: мы не аддадзім Заходні 
Берлін. Нездарма сам праект 
правядзення штогадовага фес-
тывалю быў прыняты на ўзроўні 
кіраўніцтва Вышэйшага каміса-
рыята амерыканскіх акупацый-
ных войск у Германіі. Больш 
таго, менавіта янкі дабіліся, каб 
фестываль атрымаў катэгорыю 
А. Для гэтага амерыканская 
адміністрацыя ў Германіі не 
шкадавала грошай, прывозячы 
ў Берлін зорак. У 1950-я гады тут 
пабывалі Уолт Дысней, Гары 

Купер, Джына Лалабрыджыда, 
Сафі Ларэн.

Кіно мела выключна важны 
характар для прапаганды за-
ходняга ладу жыцця. Да лета 
1961 года, калі была пабудавана 
сцяна, напярэдадні кожнага 
фестывалю ўздоўж мяжы паміж 
заходнім і савецкім сектарамі 
размяшчалася больш за 400 вя-
лікіх афішаў. Пасля пабудовы 
сцяны інтарэс амерыканцаў да 
Берліна і фестывалю значна 
зменшыўся: стала зразумела, 
што Крэмль махнуў рукой на За-
ходні Берлін. Гэта, аднак, спры-
яла ператварэнню «Берлінале» 
ў пляцоўку для больш элітнага і 
авангарднага кіно, стваральнікі 
якога ў 1960-я гады амаль цалкам 
сышлі ў лагер адэптаў левых 
радыкальных тэорый. 

Напрыканцы 1960-х гадоў 
«Берлінале» меў ужо імідж фес-
тывалю прагрэсіўнага кіно. 
Можа таму фестываль 1968 года 
прайшоў без вялікіх эксцэсаў. У 
тым годзе ўся Еўропа была ахоп-
лена студэнцкай рэвалюцыяй, 
якая не пашкадавала і вядомыя 
культурныя мерапрыемствы. У 
Францыі гурт кінематаграфістаў 
— прыхільнікаў авангардных на-
кірункаў разам са студэнтамі сар-
валі фестываль у Канах. У Італіі 
з-за акцый левых радыкалаў не 
адбыўся музычны фестываль у 
Сан-Рэма. Чагосьці падобнага, 
здавалася, трэба было чакаць і 
ў Заходнім Берліне, які лічыўся 
цэнтрам моладзевых пратэстаў 
у ФРГ. Аднак абышлося. 

Адсутнасць скандалаў у 1968-м 
поўнасцю кампенсаваў 1970 год. 
Тады ў праграму трапіў фільм 
«ОК» амерыканскага рэжысёра 
Верховена. Стужка была прысве-
чана злачынствам амерыканскіх 
салдат. Фішка карціны заклю-
чалася ў тым, што дэкарацыямі 
служылі не індакітайскія джун-
глі, а баварскі лес. Такім чынам, 
аўтары відавочна хацелі працяг-
нуць паралель паміж нацыстамі 
і амерыканцамі. 

Джордж Стывенс, старшыня 
журы, пагражаючы пакінуць 
пасаду, патрабаваў зняць фільм з 
праграмы. Пікантнасці сітуацыі 
дадаваў той факт, што Стывенс 
падчас вайны быў вязнем нацысц-
кага канцлагера Дахау. На гэта 
шмат маладых рэжысёраў, карці-
ны якіх таксама былі на афішах 
«Берлінале», заявілі, што калі на 
«Берлінале» не будзе «ОК», яны на 
знак салідарнасці з Верховенам 
здымаюць свае стужкі. Апошняе 
слова мусіла сказаць журы, сябры 
якога хутка перасварыліся, а ў 
выніку структура ўвогуле заявіла 
пра самароспуск. Паколькі журы 
не было, то фестываль прайшоў 
без раздачы прызоў. 

Закранула фестываль і сек-
суальная рэвалюцыя, якая ад-
былася на Захадзе ў 1970-я гады. 
2 ліпеня 1976 года паліцыя па 
загаду зямельнага суда канфіс-
кавала ў арганізатараў «Берліна-
ле» стужку японскага рэжысёра 
Нагіса Асіма «У царстве граху». 
«У царстве граху» павінен быў 
дэманстравацца ў рамках фесты-

валю, аднак суддзі знайшлі, што 
ў ім занадта шмат брутальных 
сексуальных сцэн. Пратэсты і 
судовыя апеляцыі не дапамаглі. 
Усё, што заставалася вытворчай 
групе, — кантрабандай правезці 
ў ФРГ дзве копіі сваёй стужкі і 
падчас фестывалю паказваць яе 
на канспіратыўных сеансах. 

У гэты час да ўлады ў ФРГ упер-
шыню прыйшлі сацыял-дэмакра-
ты. Пачалася так званая Ostpolitik 
— дыялог з Усходнім блокам. На 
«Берлінале» з’яўлялася ўсё больш 
фільмаў, створаных па той бок 
жалезнай заслоны. У 1975 годзе на 
«Берлінале» ўпершыню перамог 
фільм з СССР. На наступны год 
— стужка з Венгрыі. Паступова 
з’явілася сапраўдная замова за-
ходняй аўдыторыі на савецкую 
кінапрадукцыю. Гэта прывя-
ло да таго, што Саветы пачалі 
спрабаваць дыктаваць праграму 
фестывалю. Так, напярэдадні ад-
наго з фестываляў 1970-х яны пат-
рабавалі выключэння карціны, 
зробленай у Паўднёвай Афрыцы, 
дзе панаваў рэжым апартэіду. У 
выніку перамоваў быў дасягнуты 
кампраміс: фільм паказалі, аднак 
без цітраў. 

Самы вялікі скандал з савец-
кай дэлегацыяй выбухнуў у 1979 
годзе. Спрэчка ўзнікла з-за філь-
ма пра В’етнам. На гэты раз з-за 
славутай стужкі Майкла Чыміна 
«Паляўнічы на аленяў», якая ў 
тым жа годзе атрымала «Оскар». 
Фільм вельмі не спадабаўся Мас-
кве. Савецкі друк рэзка крытыка-
ваў стужку за ўзнятую ў ім тэму 
рускай эміграцыі, а таксама за 
кадры, на якіх в’етнамскія пар-
тызаны выглядаюць жорсткімі 
садыстамі. Кіраўнікі савецкай 

дэлегацыі патрабавалі зняць 
карціну. Арганізатары адмовілі, і 
ў выніку савецкая група пакінула 
зал падчас прагляду. А следам за 
ёй, як і трэба было чакаць, пацяг-
нуліся ўсе дэлегацыі з Усходняй 
Еўропы. 

Наступным скандальным го-
дам стаў 1986-ы. «Срэбранага мяд-
зведзя» тады атрымаў нямецкі 
«Stammheim». Фільм распавядае 
пра апошнія дні тэрарыстаў з RAF. 
Яны памерлі ў турме Stammheim 
пад Штутгартам у 1977 годзе. Ёсць 
версія, што іх забілі па замове 
ўраду. Менавіта такую версію 
прапануюць стваральнікі фільма. 
Такая трактоўка і яўныя сімпатыі 
рэжысёра на адрас тэрарыстаў 
выклікала палеміку і пратэсты 
з боку паліцэйскіх прафсаюзаў, 
родзічаў ахвяр RAF. Ствараль-
нікам карціны пагражалі пра-
выя экстрэмісты. Тым не менш, 
журы прагаласавала за тое, каб 
аддаць першую прэмію менавіта 
«Stammheim». 

Скандал вакол фільмаў пра 
RAF паўтарыўся ў 2002 годзе, калі 
ў праграму трапіла стужка «Ком-
плекс Баадэр-Майнхоф», прысве-
чаная заснавальніку арганізацыі 
Андрэасу Баадэру. 

Нарэшце, цяперашні «Берлі-
нале» таксама можна лічыць 
вельмі палітызаваным. Галоў-
ную ўзнагароду атрымаў Раман 
Паланскі, які з-за канфлікту з 
амерыканскай Фемідай стаў куль-
тавай персонай у колах еўрапей-
скіх інтэлектуалаў і праціўнікаў 
амерыканізацыі. Сваю карціну 
«Пісьменнік — прывід» рэжысёр 
заканчваў спачатку ў турэмнай 
камеры, а пасля ва ўмовах хат-
няга арышту.

«БЕРЛІНАЛЕ» І ПАЛІТЫКА

ІСПАНІЯ. НЕПРЫСТОЙНЫ ЖЭСТ ЭКС-
ПРЭМ’ЕРА

Былы прэм’ер Іспаніі Хасэ Ма-
рыя Аснар падчас лекцыі ва 

універсітэце горада Аўеда па-
казаў сваім апанентам вядомы 
непрыстойны жэст з сярэднім 
пальцам. Жэст адрасаваўся групе 
пацыфістаў, якія галосна прыгадалі 
Аснару яго рашэнне адправіць 
іспанскія войскі ў Ірак. Рэакцыя 
на той жэст у іспанскім грамадс-
тве вельмі рэзанансная. Асабліва 
нервуюцца канкурэнты кансер-
ватараў з Партыі сацыялістаў, 
якая сёння фармуе іспанскі ўрад. 
Намеснік старшыні ўраду заявіла, 
што такога кшталту жэсты «не 

дапамагаюць утрымліваць ідэю павагі да ўлады». Блізкая да левых прэса 
ўвогуле заявіла, што іспанцам павінна быць сорамна за тое, што краінай 
калісьці кіравала такая асоба, як Аснар. А вось прадстаўнікі аснараўскай 
Народнай партыі ў сваю чаргу кажуць, што сацыялісты, падняўшы гвалт 
з-за нейкага пальцу, наносяць іміджу краіны куды большыя страты, чым 
Аснар са сваімі выбрыкамі. 

Па матэрыялах «El Publico» (Іспанія) 

КАНАДА. ВАЙНА З-ЗА КРЭВЕТАК

Пачынаючы з 15 
лютага канадс-

кія парты зачыненыя 
для караблёў,  якія 
плаваюць пад дац-
кім сцягам. Рашэнне 
пра забарону прыняў 
Гэйл Шэа, міністр Ка-
нады па праблемах 
рыбалоўства. Такім 
чынам краіна кляно-
вага ліста пратэстуе 
супраць парушэння 
датчанамі  квот на 
вылаў крэветак.  У 
мінулым годзе міжу-
радавая Рыбалоўная 

арганізацыя паўночнай Атлантыкі дазволіла датчанам вылавіць 344 
тоны. Між тым, Капенгаген выдаў дазвол сваім рыбакам вылавіць аж 
3100 тон. Як правіла, крэветак ловяць каля канадскага берагу, што і 
выклікала гнеў Атавы. Дарэчы, канадцы з’яўляюцца сусветным мана-
палістам у гэтай галіне. Яны пастаўляюць на рынак штогод 30 тысяч тон 
крэветак. Пакуль не вядома, чым Капенгаген адкажа на крокі канадцаў. 
Застаецца дадаць, што гэта не першая вайна з-за крэветак. У 2004 годзе 
канадскія парты з-за таго самага пытання таксама былі на нейкі час 
зачыненыя для датчан.

Па матэрыялах «Le Monde» (Францыя) 

РАСІЯ. ТАТАРСКІЯ КАМУНІСТЫ 

ПЕРАСВАРЫЛІСЯ

Прычынай спрэчкі 
ў стане татарскіх 

камуністаў стала пы-
танне, як ставіцца 
да Рустама Міннаха-
нава, які замяніў на 
пасадзе прэзідэнта 
Татарстана Шайміе-
ва? Першы сакратар 
рэспубліканскага ка-
мітэта Кампартыі Расіі 
Хафіз Міргалімаў ад-
крытым тэкстам пад-
трымаў кандыдатуру 
Рустама. Аднак гэта 
супярэчыць рашэнню 
снежаньскіх збораў 
татарскіх камуністаў, 
якія назвалі сітуацыю 
ў рэспубліцы «зла-
чынным буржуазным 
рэжымам». З-за заяў 
Міргалімава ў пар-
тыі і пачаўся раскол. 

Некалькі секцыі патрабавалі адстаўкі партыйнага фюрэра. Той, у сваю 
чаргу, кажа, што Рустам Міннаханаў — адэкватны палітык, эканаміст, 
з якім можна канструктыўна працаваць. Сваіх крытыкаў ён называе 
нігілістамі. Так ці інакш, нігілісты, здаецца, сапраўды маюць рэсурс пад-
трымкі, інакш бы Цэнтр не накіраваў у Казань спецыяльную камісію для 
вырашэння канфлікту.

Па матэрыялах расійскай прэсы

ІНДЗЕЙЦЫ 
РАТУЮЦЬ КЛІМАТ 

Алег ПЯТРОЎ

Як вядома, снежаньскі 
кліматычны саміт у 
Капенгагене закончыўся 
правалам. Што далей? 
Прапануем аналіз цяперашняй 
глабальнай дыскусіі па 
праблемах змены клімату. 

Галоўны вынік Капенгаге-
на: відавочная няздольнасць 
правячых палітычных эліт да-
сягнуць кампрамісу па цэламу 
шэрагу пытанняў прывяла да 
росту цікавасці да радыкаль-
ных тэорый, прысвечаных клі-
матычнай тэматыцы. Гаворка 
вядзецца пра частку левых, якія 
гіпербалізуюць праблему кліма-
тычных змен, і кансерватараў, 
якія, наадварот, кажуць, што 
ніякага глабальнага пацяплен-
ня няма. 

Першымі ў атаку перайшлі 
кансерватары. Ужо праз некаль-
кі дзён пасля заканчэння шоу 
ў Капенгагене кансерватыўная 
прэса выдала сенсацыю. Група 
вучоных выявіла, што ледавікі 
на Гімалаях растаюць не такімі 
хуткімі тэмпамі, як прагна-
завалася раней у дакументах 
Сусветнага кліматычнага самі-
ту 2007 года — так званыя ма-
тэрыялы IPCC. Распутваючы 
загадку, кліматычныя скептыкі 
заявілі, што канадскія вучоныя, 
якія рыхтавалі прагнозы IPCC, 
наўмысна падкруцілі лічбы. У 
артыкул расійскага вучонага 
Катлякова за 1996 год, дзе ён 
пісаў пра магчымае раставанне 
льдоў Гімалаяў, былі ўнесеныя 
папраўкі. Напрыклад, Катлякоў 
пісаў пра тое, што ледавікі рас-
таюць у 2350 годзе, а ў канадскім 
варыянце на выхадзе фігураваў 
2035 год. Такім чынам, сама 
праблема глабальнага пацяп-
лення была зведзеная да ўзроў-
ню персанальнай містыфікацыі 
вучоных. 

Цікавасці да падобных тэо-
рый таксама спрыяла халодная 
зіма. Вось што пісала ўкраінская 
газета «Сегодня» на пачатку 
студзеня. «На Украіне чакаецца 
да 30 градусаў ніжэй за нуль. А 
казалі, што ў свеце — глабальнае 
пацяпленне. Памятаецца, у 2007 
годзе былы віцэ-прэзідэнт ЗША 
Альберт Гор нават Нобелеўс-
кую прэмію атрымаў за кнігу-
страшылку пра тое, што чакае 
Зямлю з-за пацяпленні клімату. 
Зноў нахлусілі амерыканцы! За-
раз канчаткова стала зразумела, 
што мана Гора і яму падобных 
— чарговая піяр-качка, запушча-
ная з мэтай выдурыць грошай у 
даверлівага абывацеля».

Аднак эколагі хутка далі 
варты адказ. Яны спасылаюцца 
на самыя апошнія даследаванні 
тэмпаў раставання леднікоў, 
апублікаваныя ў лістападаўскім 
часопісе «Geological Survey of  
India». Калі ім верыць, працэс 
пацяплення ідзе яшчэ хутчэй, 

чым прагназаваўся ў паперах 
IPCC. Прычым індусы таксама 
пішуць, што лічбам IPCC нель-
га верыць. Аднак, на іх думку, 
канадцы наўмысна пераблыталі 
лічбы, каб не так моцна палоха-
ць аўдыторыю. Сапраўды, пер-
шыя публікацыі IPCC выклікалі 
гучныя блізкіх да экалагічнага 
лагеру вучоных. 

Цяжка сказаць, хто мае рацыю, 
паколькі хутка палеміка набыла 
выключна вузкі навуковы фар-
мат. Дзякуючы гэтаму, тэма 
прагнозаў IPCC хутка сышла са 
старонак папулярных СМІ.

Цяпер тон у кліматычнай 
дыскусіі задаюць левыя. Яшчэ ў 
Капенгагене Левая партыя Еўро-
пы вітала стварэнне блоку краін 
Трэцяга свету, які пад кіраўніц-
твам кітайцаў патрабаваў шука-
ць рашэнне пацяплення клімату 
праз змену мадэлі пераразмер-
каванне прыбыткаў. 

Зялёны колер слаба пасуе 
Кітаю. Як вядома, Кітай — адзін 
з лідэраў вугальнай прамысло-
васці. Нават той факт, што КНР 
— сусветны лідэр у развіцці вет-
равай энергетыкі, не робіць яго 
прывабным для эколагаў. Усе 
плюсы анулюе факт масавых 
парушэнняў правоў чалавека. 

Аднак кандыдатура лідэра не 
доўга заставалася вакантнай. 
У апошнія дні саміту ў сталіцу 
Даніі прыляцелі Уга Чавес і Эва 
Маралес. Было ясна, што яны 
едуць не для таго, каб раздаваць 
кампліменты Бараку Абаме і 
Ангеле Меркель. Маралес — пер-
шы індзейскі прэзідэнт Балівіі 
— пайшоў далей за ўсіх. У Ка-
пенгагене, не чакаючы вынікаў 
канферэнцыі ААН, ён заклікаў 
усіх зямлян, якія заклапочаныя 
кліматычнымі зменамі, саб-
рацца ў Балівіі на Глабальны 
народны кліматычны форум. 
Па выніках форума павінен па-
чацца глабальны грамадзянскі 
супраціў зменам клімату. 

Вось некаторыя патрабаванні 
Маралеса. Высветліць структур-
ныя фактары змены клімату. 
Пакуль мы не зменім капіталіс-
тычную сістэму на сістэму, 
заснаваную на салідарнасці і 
гармоніі паміж людзьмі і пры-
родай, рэформы будуць мець 

абмежаваны і сумнеўны харак-
тар. Развітыя краіны павінны 
змяніць стандарты спажывання. 
Новыя мінімальныя абавязанні 
для развітых краін — скара-
чэнне эмісіі парніковых газаў 
у памерах 40 працэнтаў да 2020 
года і 90 працэнтаў да 2050-га, 
зыходзячы з таго, што адпраў-
ная кропка — 1990 год. Краіны 
ў стадыі развіцця, не адказныя 
за гістарычнае знішчэнне пры-
роды, павінны захаваць права 
будаваць альтэрнатыўную неін-
дустрыяльную мадэль развіцця. 
Прызнанне Захадам гістарычна-
га абавязку, што ён вінен усёй 
планеце. Стварэнне механізму 
бясплатнай перадачы Трэцяму 
свету тэхналогій. Адзін працэнт 
ВУП развітых краін павінен ісці 
на абарону клімату і г.д. 

Месцам правядзення форума 
стане горад Качабамба. Тэрміны 
правядзення мерапрыемства 
— 19–22 красавіка. У прынцыпе, 
у Балівію запрашаюцца ўсе жа-
даючыя. Аднак шмат людзей, 
асабліва з Усходняй Еўропы, там 
наўрад ці будзе. Ехаць трэба за 
свае грошы, а білет каштуе 1500 
долараў. 

Намеры Маралеса добрыя, ад-
нак як іх рэалізаваць? Гэта і вы-
клікае падазрэнні. Маралес за-
хапіўся кліматычнай праблемай 
на фоне крызісу антыглабалісц-
кага руху. Антыглабалісцкі рух, 
з якім доўга сябравалі левыя 
камандантэ, праз дзесяцігоддзе 
існавання апынуўся ў крызісе. 
Антыглабалісты не здолелі 
прапанаваць нічога канкрэтнага 
нават у часы рэцэсіі.

У мінулым лістападзе адбыў-
ся чарговы Глабальны сацыяль-
ны форум у Порту-Алегры. Пяць 
гадоў таму гэта была падзея 
сусветнага маштабу. Урад Фран-
цыі нават фінансаваў тыя зборы 
анархістаў з нейкай нікому не-
вядомай мэтай. Пра цяперашні 
форум нават не згадалі. 

Калі Глабальны народны 
форум не навучыцца весці канс-
труктыўную размову з палітыч-
ным істэблішментам, кліматыч-
ны рух можа праз 10 гадоў апы-
нуцца ў падобным стане. Аднак 
тут шмат таксама залежыць і ад 
заходніх палітыкаў. 

АЛЕГ ВАРОНІН

Сын былога прэзідэнта Малдо-
вы Уладзіміра Вароніна, які 

яшчэ да таго ж з’яўляецца лідэрам 
малдоўскай кампартыі, трапіў пад 
увагу новай дэмакратычнай ула-
ды Малдовы. Цэнтр па барацьбе 
з эканамічнымі злачынствамі і 
карупцыяй Малдовы ініцыяваў 
расследаванне крыніц прыбыткаў 
Алега Вароніна. Нагодай для выклі-
ку на допыт Вароніна-малодшага 
сталі раздрукоўкі аперацый з яго банкаўскімі карткамі, паводле якіх 
за паўгода ён патраціў 8 мільёнаў долараў. У тым ліку ў Бадэн-Бадэне, 
на Кіпры, у Вене, Франкфурце, Гамбургу, Мюнхене, Парыжы, Маскве, 
Лондане, Жэневе, Осла, Грэцыі, Адэсе, Рыме і Дубаі. Алег Уладзіміравіч 
на допыт у паліцыю, аднак, не з’явіўся, але патэлефанаваў следчаму са 
Швейцарыі. Прыхільнікі Вароніна не сумняваюцца, што Алега перасле-
дуюць з-за палітыкі і версію пра незаконнае паходжанне яго капіталу 
прымаць не жадаюць. Між тым, у краіне даўно гуляе анекдот: «Ідзе 
стары Варонін з жонкай па Кішынёве і кажа: «Бачыш банк? Гэта нашага 
Алежкі. Бачыш дом — Алежкі. Бачыш тэлевізійны канал? Таксама нашага 
Алежкі». Жонка пытае: «А што, у краіне больш ніхто не працуе, акрамя 
нашага Алежкі?»

СІЛЬВІА БЕРЛУСКОНІ

Прэм’ер-міністр Італіі яшчэ не зусім разблытаўся з нядаўнімі сексуаль-
нымі скандаламі, як рызыкуе трапіць у новы. У спіс кандыдатаў яго 

партыі на мясцовыя выбары ўнесена жанчына, якая не мае палітычнага 
досведу. Маецца на ўвазе Ніколь Мінэцці, былая балерына, а цяпер 
супрацоўніца адной з клінік. Журналісты падазраюць, што сваёй палі-
тычнай кар’ерай Ніколь абавязаная інтымным кантактам з дырэктарам 
Кабміну. Тры месяцы таму Сільвіа пазнаёміўся з ёй у міланскім шпіталі, 
дзе праходзіў абследаванне. Як толькі Берлусконі выйшаў са шпіталя, 
жыццё Ніколь пачало змяняцца. Мала таго, што яе ўключылі ў выбарчы 
спіс. Адзін з тэлевізійных каналаў, які належыць палітыку, прапанаваў 
жанчыне весці асабістую праграму. Усё гэта стварыла падставы для 
чутак пра тое, што ў прэм’ера новая каханка. Дзіўна, як ён адважыўся 
на такі адкрыты раман, з улікам таго, што нядаўнія скандалы каштавалі 
яму падзення рэйтынгу з 53 працэнтаў (пачатак восені 2009 года) да 46 
(пачатак гэтага года). Між тым, шмат хто кажа, што чуткі наконт рамана 
Ніколь і Сільвіа — абсалютная лухта. У выбарчым спісе партыі «Народ 
Свабоды» і без таго зашмат маладых жанчын. Наўрад ці Берлусконі змог 
надаць кожнай з іх дастатковую порцыю асабістай увагі.

АРЛАНДА САПАТА 
ТАМАЙЯ

Кубінскі дысідэнт спрабаваў 
адстойваць свае правы з 

дапамогай галадоўкі. Аднак га-
ладоўка закончылася трагедыяй. 
На 86-м дні пратэсту Арланда 
памёр. Апошнія дні ён знаход-
зіўся ў шпіталі, куды яго перавялі 
з турэмнай камеры. Нябожчык 
належаў да групы з 75 дысідэн-
таў, якіх арыштавалі ў 2003 годзе. 
Суд прыгаварыў яго да 28 гадоў 
турмы за непадпарадкаванне 
органам бяспекі. Хаця Арланда 
яшчэ пашанцавала: пракурор 
патрабаваў 36 гадоў пакарання. Прыкладна паўгода таму Арланда пат-
рабаваў палепшыць умовы ўтрымання ў камеры і дазволіць яго маці 
часцей яго наведваць (ёй дазвалялі візіт раз на тры месяцы). Пасля таго, 
як яму адмовілі, ён абвясціў галадоўку. Каментатары, дарэчы, маюць 
вялікі сумнеў, што маці нябожчыка дапусцяць на пахаванне. Арланда 
стаў другім кубінскім дысідэнтам, які памёр у выніку галадоўкі. Застаецца 
дадаць, што навіна пра смерць Арланда выклікала вялікі рэзананс у колах 
эміграцыі. Усе радыёстанцыі, якія працуюць для кубінскай аўдыторыі ў 
Маямі, перапынілі трансляцыі, каб паведаміць пра смерць дысідэнта. 
Лінкальн Дзіяс-Баларт, сенатар ЗША кубінскага паходжання, выказаў 
афіцыйнае спачуванне родным Арланда і назваў яго смерць «злачынс-
твам тырана Кастра».

ЗМЕНА ГУБЕРНАТАРАЎ: 
ПОГЛЯД З МАРДОВІІ 

Прэзідэнт Расіі Мядзведзеў 
актыўна здымае старых 
губернатараў: ужо паляцелі 
галовы Роселя (Екацерынбург), 
«па сваёй волі» сышоў у 
адстаўку Шайміеў (Татарстан). 
На чарзе, калі верыць чуткам, 
Лужкоў (Масква) і Рахімаў 
(Башкірыя). Як ставяцца да 
такіх чыстак жыхары расійскіх 
глыбінак? На гэтую і іншыя 
тэмы журналіст «НЧ» Алег 
Новікаў размаўляе з Сяргеем 
Крываносам, грамадзянскім 
актывістам з Саранску 
(Рэспубліка Мардовія). 

— Мядзведзеў заўзята зды-

мае старую губернатарскую 

гвардыю. Адна з самых папу-

лярных версій: цэнтр тасуе 

мясцовую эліту, паколькі не 

жадае стварэння моцных кан-

салідаваных кланаў на месцах, 

здольных дыктаваць сваю 

волю метраполіі. Мардовія 

належыць менавіта да такіх 

рэгіёнаў. З 1995 года тут кіруе 

Мікола Меркушкін. Ці сапраў-

ды пасля змены Меркушкіна 

новая слабейшая эліта будзе 

ставіцца да цэнтру больш 

лаяльна?

— Маю вялікі сумнеў на гэты 
конт. Сапраўды, праблема феа-
далізацыі вельмі актуальная для 
Расіі. За часы Ельцына і Пуціна 
шмат абласцей ператварыліся 
ў асабістыя вотчыны. Старыя 
губернатары кантралююць тут 
амаль усе сферы гаспадаркі. Як 
ні парадаксальна, аднак князькі 
яшчэ больш узмацніліся дзякую-
чы праекту дзяржаўнай партыі 
«Адзіная Расія». Лідэрамі «мяд-
зведзяў» на месцах, натуральна, 
сталі або губернатары, або іх 
«шасцёркі». Каб сапраўды разбу-
рыць старую мафію, трэба зруй-
наваць эканамічную структуру і 
паздымаць усю вертыкаль улады. 
Ніхто на гэта не пойдзе. У цэнтры 
папросту няма на гэта рэсурсаў. 

Добры прыклад — Татарстан: 
Шайміеў пайшоў, аднак пераем-
нікам стаў ягоны ж кандыдат. 
Пакуль рэцэпту супраць феадалі-
зацыі я не бачу. 

— Вядома, што многія 

кіраўнікі аўтаномных рэспуб-

лік выкарыстоўваюць лакаль-

ны нацыяналізм як прыём для 

сваёй легітымнасці. А што 

адбываецца ў Мардовіі? 

— Тут стан рэчаў больш скла-
даны. Справа ў тым, што як 
мінімум палова насельніцтва 
краю — этнічныя рускія, а самі 
мардоўцы падзяляюцца аж на 
5 кланаў. Толькі тры працэнты 
тубыльцаў лічаць сябе мард-
вінамі. Дамінуючыя групоўкі: 
мокша і эрзі, якія вельмі раўніва 
ставяцца адна да адной. Таму 

ў нас тры афіцыйныя мовы: 
руская, мокша, эрзі. Палітыка 
цяперашняй улады заключаецца 
ў тым, каб стаяць над кланавымі 
канфліктамі. Магчыма таму 
ў якасці эрзацу раскручваюць 
тэму прыналежнасці мардвы да 
фіна-угорскіх народаў. Дарэчы, 
Масква ў прынцыпе не любіць 
гэтай тэмы (фіны і асабліва эс-
тонцы крытыкуюць палітыку 
асіміляцыі малых фіна-угорскіх 
народаў Расіі). Аднак у нашым 
выпадку заплюшчвае вочы на 
кантакты афіцыйнага Саранску 
з Будапештам і Хельсінкі. 

— Як ставяцца мясцовыя 

нацыяналісты да Меркушкі-

на? 

— Увогуле, сам ён паходзіць 
з мокшы. Аднак макшане не 
лічыць яго сваім. Цяжка казаць, 
чаму так. Магчыма, таму, што 
ён спрыяе павялічэнню ўплыву 
Рускай праваслаўнай царквы 
(РПЦ). Між тым, для мясцовага 
нацыяналіста вельмі важная 
паганская спадчына. На пачатку 
1990-х гадоў былі нават спробы 
адрадзіць паганскую рэлігію. Але 
праваслаўе тут вельмі моцнае: 
патрыярх Нікан, напрыклад, 
быў з Мардовіі. Аднак, у любым 
выпадку, у рэзкія формы пратэсту 
супрацьстаянне мокшы і эрзі з 
адміністрацыяй Меркушкіна не 
пераходзіць. 

— Наколькі моцны нацы-

яналістычны рух у Мардовіі? 

— Вельмі слабы. Усё трыма-
ецца на культурніцкіх акцыях і 
некалькіх выданнях, якія, да таго 
ж, фінансуюць улады. Калі га-
ворка ідзе пра чыстую палітыку, 
то тут, хутчэй, больш актыўныя 
нашы татары. Па чутках, сярод 
іх мясцовай грамады нават былі 
спробы стварэння радыкальных 
ісламскіх арганізацый. Увесь на-
цыяналісты рух круціцца вакол 
рэдакцый некалькіх дзяржаўных 
газет. І тут ёсць парадокс. З ад-
наго боку, папулярнасць гэтых 
выданняў невялікая, іх наклады 
— не больш за тысячу. З іншага 
— у побыце карыстанне мовай 
эрзі і мокша пашыраецца. Гэтыя 
гаворкі можна лёгка пачуць на 

прыпынку, у транспарце. Думаю, 
што гэта дзіўнае наступства іза-
ляцыі краю. Сяло, якое гаворыць 
на мокша або эрзі, каб выжыць, 
едзе ў горад, а горад нікуды не 
едзе. Ды і куды можна паехаць, 
калі сярэдні заробак у нас складае 
дзесьці 6000–7000 рублёў (каля 200 
долараў ЗША). 

— Як ідэнтыфікуюць сябе рус-

кія, якія жывуць у Мардовіі? 

— Па прынцыпу — калі ты 
жывеш у Мардовіі, то мусіш ве-
даць хаця б павярхоўна асноўныя 
фразы на татарскай, макшанскай 
і эрзі. Людзі мала куды ездзяць, 
гэта лічыцца нармальным, і вялі-
кага здзіўлення не выклікае. Ну 
і Меркушкін свядома праводзіць 
палітыку кансервацыі сітуацыі. 
Эмісарам з розных прарасійскіх 
рухаў або партый, у тым ліку 
нацыяналістычных, немагчыма 
стварыць філіялы ў Мардовіі. Калі 
яны не падабаюцца ўладам (так 
звычайна і бывае), ім папросту 
пагражае ФСБ. Немагчыма арэн-
даваць памяшканне пад якую-не-
будзь імпрэзу без санкцыі ўладаў. 
Ніводнае СМІ не возьме рэкламу 
ад чужынца, калі яму не патэле-
фануюць з адміністрацыі губер-
натара. Увогуле, адзіным памяш-
каннем у рэспубліцы, дзе яшчэ 
можна нешта правесці, з’яўляецца 
офіс Кампартыі. І толькі таму, 
што ён належыць ЦК КПРФ, які 
зарэгістраваны ў Маскве. 

— Як ставіцца ў Мардовіі да 

Беларусі. Вас не палохае, што 

наш рэжым чымсьці нагадвае 

ваш? 
— Мы ведаем пра тое, што ў 

вас ёсць праблемы са свабодай 
прэсы. Але галоўнае, ведаем, што 
беларусы — адзіны народ, які нас, 
рускіх, не прадаў. У адрозненні 
ад Украіны, вы нам не здрадзілі. 
Мяркую, што мадэль Лукашэнкі 
павінна быць прынятая ў Расіі. 
А гэтыя расійска-беларускія 
гандлёвыя войны — не што ін-
шае, як бізнес-гульні маскоўскіх 
капіталістаў. 

— Ты сказаў, што галоў-

най тэндэнцыяй грамадска-

палітычнага жыцця Расіі 

з’яўляецца феадалізацыя краі-

ны. Якой ты бачыш будучыню 

расійска-беларускай інтэгра-

цыі, калі Расія і далей працяг-

не ператварацца ў нефармаль-

ную канфедэрацыю?

— Не ведаю. Здаецца, ніякай 
будучыні няма. 

За часы Ельцына і Пуціна шмат абласцей ператварыліся ў 

асабістыя вотчыны. Старыя губернатары кантралююць тут 

амаль усе сферы гаспадаркі

� З НАГОДЫ�ФАН-КЛУБ

МЕРЫДЫЯНЫ І ПАРАЛЕЛІ 
«БЕЛАРУСКАГА ГЛЁБУСА»

Анатоль МЯЛЬГУЙ

Гэты від фанаграфічнай 
прадукцыі займае трывалае 
другое месца ў рэйтынгу 
самых папулярных дыскаў 
пасля альбомнай прадукцыі. 
Для яго абазначэння апошнім 
часам у беларускай мове 
з’явіўся спецыяльны тэрмін 
— «складанка». 

Так, выпуск складанак — гэта 
своеасаблівы маркетынгавы ход з 
выдавецкага арсеналу музыкаў і 
прадзюсераў, які дапамагае ім па-
шырыць слухацкую аўдыторыю 
і знайсці новых прыхільнікаў 
беларускай сучаснай музыкі. У 
той жа час удзел у складанках 
дазваляе маладым гуртам наса-
мрэч адчуць эфект прысутнасці 
ў нацыянальным рок-руху, а так-
сама асэнсаваць свой музычны 
стыль, узважыць свае набыткі і 
недахопы ў параўнанні з іншымі 
выканаўцамі.

Першай складанкай трэба 
лічыць дыск «Вольныя танцы. 
Слухай сваё», які выдала «Бела-
руская музычная альтэрнатыва» 
(БМАgroup) яшчэ ў 1999 годзе. З 
таго часу БМАgroup запачатка-
вала некалькі серый складанак 
(«Вольныя танцы», «Hard life 
— Heavy music»), выдала шэраг 
стылістычных і тэматычных 
дыскаў («Hardcoreманія: чаду!», 
«Сэрца Эўропы in rock», «Бела-
рускі Турба-mixer»). З таго часу 
БМАgroup застаецца лідэрам 
не толькі ў выданні альбомаў 
беларускамоўных каманд, але 
і ў галіне выпуску складанак. 
З’явіліся і іншыя выдавецкія 
суполкі і грамадскія ініцыятывы 
(StudFarmat, «Будзьма!» і інш.), 
якія таксама зацікавіліся анала-
гічнымі выданнямі. 

І мабільна, 
і прышпільна...

Складанка «Дзень студэнта» 
з’яўляецца праектам БМАgroup і 
суполкі StudFarmat. Мэта гэтага 
выдання акрэслена складальні-
камі зусім канкрэтна: «рэальнае 
павялічэнне роднай мовы ў эфіры 
айчыннага радыё». Але якім чы-
нам гэты дыск можа прыцягнуць 
увагу нацыянальна індыферэнт-
ных тутэйшых радыё-ды-джэяў? 

Скаладальнікі «Дня студэнта» 
прапануюць свой рэцэпт. Па-
першае, у праграму дыска яны 
ўключылі зусім новыя сінглы ад 
маладых гуртоў, якія збольшага 
невядомыя слухачам. Па-другое, 
складанка адносіцца да трэцяга, 
аглядальнага тыпу выданняў і 
ўключае рознастылёвую музыку, 
якую, як спадзяюцца ініцыятары 
складанкі, упадабаюць тыя, ад 
каго залежыць 75-працэнтнае 
напаўненне айчыннага FM-эфіра. 
Што тычыцца назвы дыска, то 
яго ініцыятары падкрэсліваюць: 
«студэнцтва — не ўзрост, стан 

душы». А гэта значыць, музыкам 
і іх песням павінна быць уласціва 
жыццёвая пазітыўнасць, стыліс-
тычная мабільнасць і моладзевая 
прышпільнасць...

Але спачатку слухачам скла-
данкі «Дзень студэнта» пра-
пануецца заўважная порцыя 
фолк-апрацовак — своеасаблівая 
прышчыпка беларускасці. Гэта 
кампазіцыі ад гурта «Бан-Жвір-
ба» («Лявоніха»), сумесны трэк 
гуртоў «Джамбібум» і «IQ 48» 
«Дзеўкі каліну ламалі» і фантазія 
на фальклорныя тэмы ад «Гарот-
ніцы» «Каралі-каралікі», якая 
мела вялікі поспех на фолк-фэсце 
«Камяніца» ў мінулым годзе. 

Калі FM-ды-джэям гэтага па-
дасца мала, то ім прапануецца 
музыка іншага кшталту — лірыч-
ная, з перавагай акустычнага 
гучання, удумлівая і трапяткая. 
Такія тэмы прапанавалі мала-
дыя гурты «Zдань» («Нёман»), 
«Verasen» («Бурштынавы дом»), 
«Босае сонца» («Новая вясна»), 
«Esprit» («Да сініх скалаў»), 
«Rostra» («Пульсары»). Адна з 
лепшых кампазіцый дыска ад 
гурта «Існасьць» — «Сонейка» 
— прымусіць успомніць і адчуць 
цяпло сонечных промняў сярод 
гэтай доўгай зімы.

Што тычыцца музычнага пазі-
тыву, то слухачам яго забяспечаць 
жвавыя рытмы гуртоў «Zatoczka», 
«Спрат», «Кальмары», «Dali», 
«Глюкі», «Разбітае сэрца пацана», 
«Хуткі смоўж», а таксама сту-

дыйная каманда «Ultraвожык». 
Акрамя рытмічнага напаўнення, 
беларускія музыкі выкарыстоўва-
юць вострыя тэксты сацыяльнай 
скіраванасці і аранжыроўкі, што 
дазваляюць гаварыць пра стыліс-
тычную разнастайнасць маладой 
плыні беларускай рок-музыкі ў яе 
мэйнстрымавым накірунку. 

Асабняком у праграме скла-
данкі «Дзень студэнта» бачыцца 
песня гурта «Ляпіс Трубецкой» 
«Ружовыя акуляры». Гэта пра-
фесіянальна выкананы і запіса-
ны трэк, які дазваляе па-новаму 
глянуць на творчасць гэтай ка-
манды. 

«Наша альтэрнатыва»

Песні каманд, якія прадстаў-
лены на гэтым дыску, дакладна 
не пачуеш у беларускай FM-прас-
торы. Затое ўдзельнікі складанкі 
«Наша альтэрнатыва» завалодалі 
прыхільнасцю тых, хто шукае ў 
сучасных музычных напрамках 
сапраўдныя пачуцці, арыгіналь-
насць музычнага ўвасаблення і 
новыя адценні роднага слова ў 
рок-музыцы. 

Па сваёй структуры і прызна-
чэнню «Наша альтэрнатыва» 
адносіцца да стылістычных скла-
данак і мае на мэце пазнаёміць са 
свежымі творамі вядомых бела-
рускіх альтэрнатыўных гуртоў, 
а таксама прадставіць неафітаў 
айчыннай рок-сцэны — маладыя 
каманды са сталіцы і правінцыі. 

Ну сапраўды, ці не цікава будзе 
меламанам праслухаць «свежач-
кі» ад легендарнага гурта «Голая 
манашка» з плануемага да выдан-
ня альбома «АлілуйА», баладу з 
новага дыска гурта «Partyzone» 
«Падаць і ўзлятаць» ці альтэрна-
тыўна-эсксперыментальны панк 
магілёўскага гурта «Глюкі», які 
так яскрава выявіўся на апошнім 
іх альбоме «Ідыятызм»? 

Або набыць уяўленне аб стане 
развіцця рок-музыкі на Белас-
точчыне па кампазіцыі гара-
доцкага гурта «RIMA» з толькі 
што выдадзенага імі альбома 
«Kalevala», ацаніць гучанне ін-
шага прадстаўніка беластоцкага 
року — гурта «5set5», які не так 
даўно выдаў альбом «Х».

Нельга не адзначыць кампазі-
цыі, якія слухачы ўспрымуць 
як самыя прывабныя на дыску. 
У прыватнасці, «Бывай-Восень 
дзецям» ад гурта «ZM99» (ex-«Зь-
мяя»), творы ад трыумфатараў 
«Басовішча» гурта «Тарпач» 
(«Нікому») і «Tlusta Lusta» (De 
Sad), фолк-фантазіі гурта «UNIA» 
(«З-пад белага камушыка»), эк-
зерсісы альтэрнатыўных гуртоў 
«Sciana» (2000000), «Мутнаевока» 
(«Разрываю»), патанчаць пад жва-
вае ска ў выкананні магіляўчан з 
каманды «Zatoczka».

А вось для каго «Наша аль-
тэрнатыва» стане своеасаблівым 
трамплінам у вірлівы на падзеі 
першы эшалон беларускай аль-
тэрнатыўнай рок-сцэны, дык 
гэта для маладых гуртоў, якія 
прадстаўляюць розныя рэгіёны 
краіны. Сярод іх слухачы вылуча-

ць песні «Жывыя» гурта «Jenova» 
і «Аэрапорты для анёлаў» гурта 
«Labo» (Віцебск), сталічнага пост-
гранжавага гурта «Lavatrina», які 
дэбютаваў песняй «Зоркі». Своеа-
саблівую альтэрнатыўна-экстрэ-
мальную аўру дыска падкрэсліла 
кампазіцыя «Успышка зьлева» 
берасцейскай грайнд-каманды 
«Intra Muros». Гэты гурт ці не 
прэтэндуе стаць лідэрам гэтай не-
запоўненай стылістычнай нішы 
айчыннага року. 

Але ці атрымаецца гэта ў 
маладых музыкаў? Спадзяемся, 
што дасягнуць такой мэты ім 
дапаможа ўдзел у складанцы 
«Наша альтэрнатыва». Дзеля гэ-
тых мэтаў і быў задуманы гэты 
праект — стымуляваць творчыя 
пошукі, яшчэ раз падкрэсліць ар-
ганічнасць беларускай мовы для 
самых сучасных рок-напрамкаў, 
акрэсліць стылістычныя напрам-
кі развіцця альтэрнатыўнага 
накірунку айчыннага року.

«Беларускі глёбус» 
і яго каардынаты

На айчынных музычных прас-
торах стварэнне кавераў (апра-
цовак) сусветна вядомых хітоў 
міжнародных зорак року пачало 
культывавацца не так даўно. 
Гэты тлумачыцца ізаляцыяніз-
мам, які быў характэрны для 
савецкай культуры ўвогуле, а 
пасля і шокам ад усведамлення 
таго, як далёка пайшлі наперад 
заходнія суперзоркі. 

Але прыйшоў час, і ізаляцы-
янісцкія настроі змяніліся на 
больш памяркоўнае самаўсве-
дамленне. Прынамсі ў беларускіх 
рок-музыкаў, якія спачатку «ка-
веркалі» (значыць, рабілі каверы) 
на творы сваіх суайчыннікаў 
(«Песнярок», «Віза Незалежнай 
Рэспублікі Мроя», «Варта Вежы 
Багоў»), а потым замахнуліся 
стварыць нешта вартае і павод-
ле творчасці суперзорак року 
(«Personal Depeche» — каверы на 
хіты гурта «Depeche Mode»). 

У д а л ы  п р ы к л а д  г э т а г а 
трыб’юта (дыска-прысвячэння) 
заахвоціў  іншых выка-
наўцаў ствараць каверы на зна-
камітыя песні: «Партызанская 
школа» пераспявала песню Пола 
Макартні «Freedom», малады гурт 
«Parason» стварыў уражваючы 
кавер на самую вядомую песню 
«Pink Floyd» — «Another Brick in 
The Wall», а лідэр гурта «P.L.A.N.» 
Андрэй Плясанаў запісаў і выдаў 
на сваіх альбомах каверы на бры-
танцаў «Uriah Heep», палякаў з 
«No To Co» і «Czerwony Gitary», 
выканаў беларускамоўную версію 
знакамітай песні У. Высоцкага 
«Коні пераборлівыя»...

У выніку беларускамоўных ка-
вераў на сусветна вядомыя хіты 
сабралася столькі, што ў аднаго з 
крыэйтараў БМАgroup, музычна-
га крытыка Вітаўта Мартыненкі 
ўзнікла ідэя сабраць лепшыя 
беларускамоўныя каверы пад ад-
ной вокладкай. Так пабачыў свет 
«Беларускі глёбус» — складанка 
беларускіх кавераў.

Яго праграму адчыняе све-
жая версія кампазіцыі «Pink 
Floyd» «Another Brick in The 
Wall», якую прадставіў на дыск 
гурт «Крама». Музыкі «Крамы» 
маюць вялікі вопыт у стварэнні 
ўдалых апрацовак. Ну хоць бы 
ўзгадаць іх каверы на песні таго 
ж Чэлентана ці «Depeche Mode». 
Вось і «Мур» паводле «Pink 
Floyd» з таго ж кшталту... 

Дарэчы, тэма «дэпешаў» не 
скончылася трыб’ютам «Personal 
Depeche», а працягнутая гуртом 
«IQ 48» і яго версіяй знакамі-
тай «Enjoy the silence». Яшчэ 
адна заўважная тэма ў культу-
ры беларускамоўных кавераў 
— мелодыі гурта «Metallica». 
На «Беларускім глёбусе» эмацы-
янальна насычаныя творы гэтай 
мегакаманды прадставілі бела-
русы з «Pete Paff» і «Deadmarsh». 
Вялікая частка праграмы дыска 
прысвечана зоркам сусветнага 
grunge і nu-metal: гурт «Termin 
X» выканаў версію песні бры-
танцаў з «Oasis», а творчасць 
культавай «Nirvana» па-бела-
руску агучыў сталічны гурт 
«Мутнаевока». 

Для аматараў тэўтонскіх 
рытмаў «Rammstein» падасца 
цікавай больш псіхалагічна за-
глыбленая версія песні «Sonne» 
у апрацоўцы мінскага гурта 
Partyzone («Чакайце сонца»). 

Як на мой густ, дык адным з 
лепшых хачу вылучыць па-сап-
раўднаму настальгічны кавер 
на песню легендарнага аме-
рыканскага гурта «Creedence 
Clearwater Revival» пад назвай 
«Мару ўбачыць гэты дождж», 
якую ў забытай стылістыцы біг-
біта выканалі гітарыст Юрый 
Несцярэнка і  спявак Пятро 
Ялфімаў. 

Далей акустычна-пачуццёвы 
пласт «Беларускага глёбуса» 
ўзбагаціў сваім філасофскім 
асэнсаваннем песні ўкраінскага 
гурта «Мандри» вядомы бард і 
рок-музыка Андрэй Плясанаў. 
Яго кавер «Два шляхі» можа ўз-
рушыць, прымусіць задумацца 
пра лёс краіны, яе незалежнасці 
і свабоды. А яшчэ на складанцы 
«Беларускі глёбус» можна заў-
важыць і сатырычныя ўвасаб-
ленні кавераў. Вось жа Зміцер 
Бартосік спявае радкі Я. Купалы 
«Я мужык-беларус» на мелодыю 
«What Can I Do» гурта «Smokie», 
а «Tlusta Lusta» «каверкае» 
песеньку расійскай спявачкі з 
мужчынскім імем Макsім…

Беларускія складанкі — не 
толькі стымул для творчага рос-
ту беларускіх выканаўцаў праз 
музычнае далучэнне да сусвет-
най культуры. Удалы, арганіч-
ны кавер — гэта важкі аргумент 
на карысць роднай мовы ў рок-
музыцы, на карысць сучаснай 
нацыянальнай культуры, якая 
павінна знаходзіць дадатковыя 
сілы ў лучнасці з культурай 
сусветнай. Відавочна, узмацніць 
гэтую лучнасць і імкнуліся скла-
дальнікі «Беларускага глёбуса». 
А ці будзе гэтая мэта рэалізава-
на напоўніцу, пакажа час.

�СПАДЧЫНА

ШЛЯХЦІЦ БУЛГАРЫН
Кастусь ТАРАСАЎ

У паэме «Тарас на Парнасе» 
ёсць радкі, прысвечаныя 
знакамітаму ў свой час 
літаратару: «Гляджу сабе 
— аж гэта сівы,// Кароткі, 
тоўсты, як таўкач,// Плюгавы, 
дужа некрасівы,// Крычыць, 
як ашалелы, пан». У такім 
выглядзе паўстае Булгарын 
у хвіліну, калі па волі аўтара 
«прэ» на Парнас. Стэрэатып 
«ашалелага пана» забіваецца ў 
галовы і на ўсё жыццё адбівае 
ахвоту пацікавіцца, што за 
чалавек быў Булгарын на 
самай справе. 

Радзіма
Нарадзіўся Тадэвуш Булгарын 

у 1789 годзе на Уздзеншчыне, у 
маёнтку Пырашава, і пры вадох-
рышчы ў Уздзенскім касцёле ат-
рымаў імя Ян Тадэвуш Крыштоф. 
Бацька будучага пісьменніка 
трымаўся рэспубліканскіх погля-
даў, быў знаёмы з Касцюшкам і ў 
яго гонар даў сыну імя Тадэвуш. 
За ўдзел у паўстанні 1794 года 
і забойства рускага генерала 
Бенедыкт Булгарын зазнаў тур-
му і высылку, аднак амністыя 
імператара Паўла прынесла яму 
вызваленне. 

Бацька быў характару рашу-
чага, выхоўваў сына ў цвёрдых 
правілах, прынятых сярод шлях-
ты: «Ён будзіў мяне ад сну або 
стрэламі над самым маім лож-
кам, або халоднай вадой, якую 
ліў на мяне ў сне. Сказаўшы мне 
аднойчы, што толькі бабы і дурні 
вераць у чарцей, ведзьмакоў, вед-
зьмаў і мерцвякоў, ён адпраўляў 
мяне аднаго апоўначы, узімку 
і ўвосень, на гумно прынесці 
пук каласоў або жменю збожжа. 
Трэба сказаць, што за нашым 
гумном былі сельскія могілкі з 
трухлявай уніяцкай драўлянай 
царквой… Пры гэтым бацька 
прывучаў мяне да самой грубай 
ежы; браў з сабою на паляванне, 
на якім мы праводзілі часам па 
некалькі дзён, і ў свае сем гадоў, 
я галапіраваў за ім на маленькім 
кані, і нават страляў са стрэльбы, 
знарок для мяне зробленай», — уз-
гадвае Тадэвуш.

Ва «Успамінах» і ў раманах 
Булгарына («Іван Выжыгін», 
«Пётр Выжыгін», «Дзмітрый Са-
мазванец», «Мазепа») рассыпана 
мноства згадак пра Наваградскае 
ваяводства і беларускія землі. 
Наогул, яго твора насычаны ціка-
вымі звесткамі пра старасвецкія 
звычаі, даволі дакладнымі гіста-
рычнымі каментарамі. Можна 
толькі пашкадаваць, што сённяш-
ні чытач пазбаўлены магчымасці 
імі карыстацца.

Сваім жа бацьку, маці, сёстрам і 
прабабулі, якая пражыла 114 гадоў, 
ён прысвяціў такія праніклівыя 
словы памяці і ўдзячнасці, якія рэд-
ка сустракаюцца ў літаратуры.

Вайсковая кар’ера

У сваіх успамінах Булгарын 
падрабязна апісвае, як падкупле-

ны суд пазбавіў сям’ю маёнтка, як 
выгнаныя ўначы з роднай сядзібы 
бацька і дзеці цягнуліся па дарозе 
да сваякоў. У адзін момант сям’я 
збяднела, і маці адвезла Тадэвуша 
ў Пецярбург, дзе з дапамогай знаё-
мых, у першую чаргу кампазітара 
Восіпа Казлоўскага, ёй удалося 
ўладкаваць сына ў кадэцкі корпус. 
Там, не ведаючы рускай мовы, ён 
нацярпеўся нямала здзекаў і ад 
выхавальнікаў, і ад таварышаў. 
Булгарын з гонарам піша, што 
аднакашнікі далі яму мянушку 
Касцюшка, а старэйшыя кадэты 
вырашылі «ахрысціць» каталіка 
ў «рускую веру», што і выканалі ў 
лазневы дзень, скінуўшы яго го-
лага з другога паверху ў «рускую» 
гурбу. «Вадохрышча» абышлося 
Булгарыну ў шэсць тыдняў цяж-
кай хваробы.

З корпуса ён выйшаў карнетам 
лейб-гвардыі ўланскага Яго Ім-
ператарскай Высокасці Гасудара 
Цэсарэвіча палка. Аднак вострая 
эпіграма на вялікага князя Канс-
танціна Паўлавіча каштавала яму 
кар’еры. Яго арыштавалі, перавялі 
ў Кранштацкі гарнізон, потым — у 
драгунскі полк, які быў размешча-
ны ў Фінляндыі, адкуль адправілі 
ў адстаўку «по худой аттестации» ў 

22 гады ў чыне падпаручніка. Так 
скончылася яго расійская вайско-
вая служба. Булгарын, не маючы 
сродкаў да існавання, выехаў 
у Варшаву, адтуль Парыж і, як 
мноства беднай беларускай шлях-
ты, перайшоў у напалеонаўскае 
войска, у Польскі легіён, у складзе 
якога ваяваў у Іспаніі. 

У вайну 1812 года служыў у 7-м 
уланскім палку корпуса маршала 
Удзіна, які дзейнічаў у Беларусі 
супраць корпусу Вітгенштэйна. 
Капітанскія эпалеты і ордэн Га-
наровага легіёна, якім узнага-
родзіў яго французскі імператар, 
сведчаць, што «ашалелы пан» 
вызначыўся ў баях. 

У нарысе «Знаёмства з Напалео-
нам на аванпосце пад Баўцэнам 21 
мая 1813 года (з успамінаў старога 
ваяра)» Булгарын апісвае сустрэ-
чу з Напалеонам і сваё вылучэнне 
ў капітаны: 

«Берцье, запішыце імя спадара 
афіцэра!» — сказаў Напалеон. По-
тым сеў на каня і павярнуўся да 
мяне: «Я гаварыў пра вас з вашымі 
падначаленымі, я задаволены 
вамі. Калі вы будзеце ў чым мець 
патрэбу, звяртайцеся наўпрост да 
мяне, і ўзгадайце наша знаёмства 
пад Баўцэнам. Бывайце! Жадаю 

вам хутка быць капітанам!» — Я 
пакланіўся, і Напалеон ад’ехаў 
крокам да эскадронаў гвардзей-
скіх улан... Праз гадзіну я прыбыў 
у полк, і першыя словы, якімі 
мяне сустрэў мой палкоўнік, былі: 
«Дабрыдзень, спадар капітан!»

У 1814 годзе капітан Булгарын 
патрапіў у палон да прусакоў. Аб-
мен палоннымі прынёс яму вызва-
ленне, і ён прыехаў у Вільню.

Тут ён знайшоў аднадумцаў 
у так званым таварыстве шуб-
раўцаў, якое аб’ядноўвала літа-
ратурна адораных асоб. Шмат 
пісаў на польскай мове і друка-
ваўся ў газеце «Вулічныя навіны». 
Улады глядзелі на таварыства 
схільных да сатыры і гумару 
«прайдзісветаў» падазрона і неў-
забаве зачынілі яго, а ўслед — і 
яго філамацкае адгалінаванне. У 
Вільне больш працы не было, у 
1821 годзе Булгарын пераязджае 
ў Пецярбург, каб там распачаць 
выданне сваіх газет і часопіса.

Канфлікт з Пушкіным

У такім кантэксце — менавіта 
канфлікту з Пушкіным — біягра-
фія і справы Тадэвуша Булгарына 
становяцца зразумелымі нашмат 
больш, чым у плоскім асвятленні 
«рэакцыйнасці» і непрымання ім 
Аляксандра Пушкіна. 

Сварку ініцыяваў сам Аляк-
сандр Сяргеевіч, які абвінаваціў 
Булгарына ў крадзяжы сюжэту 
«Барыса Гадунова» для рамана 
«Дзмітрый Самазванец». 

Булгарын меў развітое пачуццё 
годнасці і адказаў Пушкіну ліс-
том: «З найвялікшым здзіўленнем 
пачуў я, быццам вы гаворыце, што 
я скраў вашу трагедыю «Барыс 
Гадуноў», пераклаў вашы вершы ў 
прозу і ўзяў з вашай трагедыі сцэ-
ны для майго рамана. Аляксандр 
Сяргеевіч! Пашануйце сваю славу! 
Што скажа публіка? Вы павінны 
будзеце даказваць... Няўжо апра-
цоўваючы адзін (па імёнах толькі) 
прадмет, трэба абавязкова красці 
ў іншага? У каго я што выкраў?»

Больш крыўднымі былі для 
Булгарына насмешкі Пушкіна 
над імёнамі-характарыстыкамі 
рамана «Іван Выжыгін», хаця 
гэткім жа прыёмам карысталіся і 
Грыбаедаў (напрыклад, палкоўнік 
Скалазуб) і Гогаль у «Мёртвых 
душах» (Сабакевіч, Каробачка, 
Манілаў). Булгарын мсціва абві-
наваціў Пушкіна ў тым, што ён 
выхваляецца сваім «паходжаннем 
ад негрыцянскага прынца, тады 
як «дознано», што «прынц» быў 
набыты п’яным шкіперам у ад-
ным з партоў за бутэльку рому». 
Менавіта гэтая абраза падштурх-
нула Пушкіна да напісання верша 
«Мой радавод».

Залучаны ў канфлікт творцаў 
цар Мікалай I прыняў бок аўтара 
«Анегіна» і загадаў зачыніць газе-
ту Булгарына «Северная пчела». 

Трэба сказаць, што Пушкін 
моцна перабольшыў недахопы 
рамана Булгарына «Іван Вы-
жыгін». У Расіі раман перавыда-
ваўся тройчы запар, у замежжы 
ён выдаваўся на французскай, 
польскай, італьянскай, нямецкай, 
англійскай мовах. 

Варта адзначыць яшчэ адзін 
чыннік для ўзаемнай непрыязні 
Пушкіна і Булгарына. У 1830 годзе 
пачалося паўстанне ў Польшчы і 

Беларусі. Пушкін у сваіх ацэнках 
не толькі не абуджаў «милость к 
павшим», а наадварот заклікаў 
«отмстить неразумным» палякам. 
У Булгарына ж сярод паўстанцаў 
было шмат знаёмых і сяброў: там, 
дзе душылі паўстанне, была яго 
радзіма, мінулае яго роду. 

Вось вядомы ліст Пушкіна Вя-
земскаму ў 1831 годзе: «Ты чытаў 
вестку аб апошняй бітве 14 мая? Не 
ведаю, чаму не згаданыя ў ім нека-
торыя падрабязнасці, якія ведаю з 
лістоў і, падаецца, ад дакладных 
людзей: Кржнецкі знаходзіўся ў 
гэтай бітве. Афіцэры нашы ба-
чылі, як ён прыскакаў на сваім 
белым кані, перасеў на іншага бу-
рага і стаў камандаваць — бачылі, 
як ён, паранены ў плячо, выпусціў 
палаш і сам зваліўся з каня, як уся 
яго світа кінулася да яго і пасадзі-
ла зноў на каня. Тады ён заспяваў 
«Яшчэ Польска не згінела», і світа 
яго пачала паўтараць, але ў тую 
самую хвіліну іншая куля забіла 
ў натоўпе польскага маёра, і песні 
перапыніліся. Усё гэта добра ў 
паэтычным дачыненні. Але ўсё 
ж такі іх трэба задушыць, і ваша 
маруднасць пакутлівая. Для нас 
мяцеж Польшчы ёсць справа 
сямейная, старажытная, спадчын-
ная звада; мы не можам судзіць яе 
па ўражанні еўрапейскім, якім б 
ні быў, зрэшты, наш лад думак». 

Паспяховы літаратар

Чуткі, што Булгарын — напа-
леонаўскі капітан, удзельнік па-
ходу на Расію і бітваў з расійскімі 
гусарамі, часта навісалі над ім 
чорнай хмарай. Яго блізкімі сяб-
рамі былі Рылееў, Бястужаў (яны 
першымі пераклалі яго працы на 
рускую мову), Грыбаедаў, забаро-
неную п’есу якога «Горе от ума» 
Булгарын надрукаваў у сваім 
часопісе «Руская Талия». Запа-
чаткаваныя ім газетныя выданні 
сталіся найбольш паспяховымі 
і папулярнымі ў Расіі, прынеслі 
яму матэрыяльны дабрабыт. 

Падставы літаратурных напад-
каў Булгарына на «дэмакратыч-
ных» пісьменнікаў даследаваліся 
мала. Паміж тым, не Пушкін, а 
Булгарын быў у Рылеева напярэ-
дадні паўстання дзекабрыстаў і 
вынес ад яго небяспечныя паперы. 
Гэта Булгарына арыштавалі па да-
носе Вайенкава, а не каго-небудзь 
па ягонай віне. Апошнім ударам 
па надзеях Булгарына адчуць сябе 
ў Пецярбурзе не чужынцам было 
жорсткае ўдушэнне паўстання ў 
Варшаве, дзе загінула шмат яго 
знаёмых і прыяцеляў па легіёне. 

Кнігі Булгарына адкрылі шы-
рокаму рускаму чытачу незнаёмы 
да гэтага лад жыцця ў «Заходняй 
Русі»: погляды аўтара на гісторыю 
Расіі і Рэчы Паспалітай моцна 
адрозніваліся ад звыклых расій-
скіх трактовак. Для мноства чы-
тачоў ён наогул стаў асветнікам, 
заахвоціўшы сваімі «авантурны-
мі» раманамі да чытання.

У 1845 годзе, спрабуючы дамаг-
чыся крэдыту для выдання «Се-
верной пчелы», Булгарын падвёў 
падрахункі сваёй літаратурнай 
дзейнасці за чвэрць стагоддзя: «Да 
гэтага часу напісана мной і вы-
дадзена ў свет: 16 тамоў раманаў, 
18 тамоў аповесцяў, артыкулаў аб 
норавах, біяграфій, розных гіста-
рычных урыўкаў і падарожжаў, а 
ўсяго напісана мною на працягу 
майго літаратурнага жыцця 173 
тамы. Адважваюся сцвярджаць, 
што ні адзін пісьменнік у Расіі не 
выявіў большай дзейнасці».

Памёр Тадэвуш Булгарын у 
1859 годзе на сваім лецішчы не-
падалёку ад Дэрпта. 

БЕЛАРУСЬ ЗНУТРЫ І ЗВОНКУ
«НАВОШТА БЫЛО ФОТКАЦЬ АЛКАГАЛІЧКУ?»

Ева ВАЙТОЎСКАЯ 

6 лютага ў Берліне адбылася 
прэзентацыя англамоўнага 
часопісу «Belarus Inside-
Out» — «Беларусь знутры 
і звонку» — супольнага 
праекту парталаў plotki.net 
(Берлін) і generation.by (Мінск). 
Выданне паўстала па выніках 
лета–2009, калі маладыя 
журналісты і фатографы 
з Грэцыі, Вялікабрытаніі, 
Германіі, Францыі, Румыніі, 
Аўстрыі аб’ядналіся з 
беларускімі калегамі-
аднагодкамі, каб супольна 
зруйнаваць стэрэатыпы, што 
склаліся пра нашу краіну на 
Захадзе, асвятліць «надзённыя 
і адначасова «малатыповыя» 
аспекты жыцця сённяшняй 
Беларусі.

«Адносна новая палітычная 
прастора, якая здаецца сама 
сабе сапраўднай «Еўропай», 
— такое азначэнне дае Беларусі 
рэдактарка праекту з нямецкага 
боку Катрын Янка. Так што, па 
маіх адчуваннях, у стваральні-
каў часопіса атрымалася хутчэй 
не руйнаванне стэрэатыпаў, а 
адкрыццё Атлантыды: шмат 
хто з жыхароў Заходняй Еўро-
пы і рэшты свету ўвогуле не 
здагадваецца пра існаванне Бе-
ларусі. Калі заўгодна, «Belarus 
Inside-Out» — гэта падарожная 
кніжка па нязведанай краіне. 
Што характэрна, прыдатная для 
карыстання самімі беларусамі.

Наасфера ў разрэзе

Хлопцы і дзяўчаты, залу-
чаныя ў праект, разбіліся на 
тандэмы па прынцыпах «бела-
рус—замежнік», «пісьменнік—
фатограф» і цягам дзесяці дзён 
вандравалі па Беларусі. Вынік 

— 14 тэкстаў на англійскай мове, 
кожны мае кароткае рэзюме па-
беларуску. 

Геаграфія ў праекта выйшла 
(у межах РБ) даволі шырокая: 
Мінск, Гомель, Тураў, палаца-
паркавы комплекс у Залессі, 
закінутыя палескія вёскі, мо-
ладзевыя эка-вёскі Росы і Звон-
гара пад Мінскам і Віцебскам... 
Што да тэматыкі, атрымаўся 
ландшафт сучаснага соцыякуль-
турнага жыцця беларусаў, на-
асфера ў разрэзе — нездарма 
вокладка часопіса ўяўляе сабой 
тапаграфічную карту. Прын-
цып двухбаковага падыходу 
апраўдаў сябе і ў тэкставым, і ў 
ілюстрацыйным плане — немцы 
ды грэкі па-новаму здымалі 
тое, што ўжо даўно замыліла 
аб’ектыў беларуса,  «свае» і 
«чужыя» стварылі прынцыпова 
розныя тэксты. «Вонкавых» аў-
тараў больш цікавіла прырода 
і ўрбаністыка — рэпартажы 
Б’ёрна Юнгіуса «Пошчак бела-
тускі» і Ольгі Юнгіус «Еўрапей-
ская Амазонія» апісваюць стан 
экасістэмы палескіх балотаў 
і старажытны Тураў, Ахім Га-
цыюс у матэрыяле «Балотны 
чалавек» расказвае пра кан-
цэпцыю Горада Сонца мастака 
Артура Клінава. Юрген Рэндл 
запісаў гукі цэнтральных вуліц 
і плошчаў Мінска, спалучыўшы 
іх з інтэрактыўнай картай (ця-
пер Мінск можна пабачыць і 
паслухаць у інтэрнэце). 

Румынку Сінцыяну Дэміян 
зацікавіла тэма прымусовага 
размеркавання студэнтаў: яна 
параўноўвае беларускія уні-
версітэцкія парадкі з румынс-
кімі парадкамі часоў Чаўшэску. 
Беларускія журналісты так-
сама трымалі руку на пульсе 
грамадства, беручы інтэрв’ю 
на балючыя для іх тэмы ў зна-
кавых для іх асобаў. Зміцер 
Кустоўскі ў тэксце «Андэграўнд 
не па волі» раскрывае сітуа-
цыю з нефармальнай музычнай 

культурай праз меркаванні 
прадзюсераў Аляксандра Багда-
нава (Bo Promo Agency, Мінск), 
Віталя Шума («Цэнтр жывога 
року», Магілёў), музыкаў Яна 
Маўзэра і Андруся Такінданга. 
Алесь Герасіменка («Краіна 
кінутых палацаў») гутарыць з 
гісторыкам і абаронцам архі-
тэктурнай спадчыны Антонам 
Астаповічам. 

Гэтыя і іншыя матэрыялы 
пакідаюць па іх прачытанні 
пачуццё сатысфакцыі: так, нібы 
аўтары сказалі за цябе самае 
важнае пра вашу краіну. Ма-
ленькім шэдэўрам журналісты-
кі я лічу матэрыял Наталлі 
Раманенка «Працаваць важней, 
чым жыць». Наталля распавядае 
пра беларускіх пенсіянерак, якія 
працуюць, — прыбіральшчы-
цамі, касіркамі, машыністкамі 
атракцыёнаў у парку... Для за-
ходнікаў матэрыял можа стаць 
шокам, таму што, напрыклад, 
нямецкія ці французскія пенсія-
неры атрымліваюць добрыя 
пенсіі і, скончыўшы працава-
ць, рэшту жыцця заслужана 
адпачываюць. Гэты матэрыял 
і сапраўды пабудаваны на раз-
бурэнні стэрэатыпаў: «Самыя 
прыгожыя дзяўчаты жывуць у 
Беларусі», — запэўніваюць зага-
лоўкі газет, з гонарам друкуючы 
здымак чарговай бландзінкі. 
«Як шмат прыгажунь!» — уск-
лікаюць замежныя і мясцовыя 
мужчыны падчас праменаду 
па чыстых вуліцах нашых га-
радоў. (…) Прыглядзіцеся. Хто 
вуліцы мяце? Хто падлогу мые? 
Хто латарэйнымі квіткамі ган-
длюе ў любое надвор’е? Зразу-
мела ж, прыгожыя дзяўчаты. 
Толькі пастарэлі яны гадоў на 
сорак…»

«А дзе Бібліятэка?»

Англійская мова, здаецца, 
ёсць галоўнай удачай праек-
ту — такім чынам колькасць 

патэнцыйных чытачоў гэтага 
нетрывіяльнага падарожніка 
па Беларусі павялічваецца ў 
разы. Берлінская прэзентацыя 
6 лютага прайшла пры перапоў-
ненай залі: арганізатары чакалі 
каля 50 чалавек, а прыйшло 
200. «Сабраліся самыя розныя 
людзі, — дзеліцца ўражаннямі 
фатограф Сяржук Голік, перада-
ючы мне асобнік часопіса, — не 
толькі беларусы Берліна ці не-
мцы, што спачуваюць Беларусі. 
Я пазнаёміўся з брытанскім 
журналістам, які выдатна раз-
маўляе па-руску. І мяне здзівіла 
дзяўчына з Нігерыі, якая шчыра 
цікавіцца нашай краінай».

У чым палягае «нетыповас-
ць» праекту, можна меркаваць 

па рэакцыі на яго простых бе-
ларусаў. Прыехаўшы дадому, 
Сяржук з гонарам паказаў на-
вінку людзям, з якімі працуе. Не 
ведаючы англійскай мовы, тыя 
крытыкавалі ілюстрацыі: «А дзе 
Нацыянальная бібліятэка? Чаму 
яе няма? — здзівіліся супра-
цоўнікі. — І што гэта за вясковая 
баба задрыпаная дзіцёнка абды-
мае? Навошта было фоткаць ал-
кагалічку?.. У Беларусі такога не 
можа быць — каб у вёсцы куры 
па кухні хадзілі». Найбольшае 
непрыняцце ў гэтых людзей 
выклікаў фотарэпартаж Анікі 
Бюсэмаер «Ігар і Сяргей» пра 
жыццё гей-пары. Іх рэакцыя па 
духу нагадвала нядаўні судо-
вы працэс над фотамастачкай 
Умідай Ахмедавай, якую ўлады 
Узбекістана ледзь не пасадзілі ў 
турму за дыскрэдытацыю радзі-
мы ў вачах захаду этнаграфічны-
мі рэпартажамі з жыцця ўзбекс-
кай правінцыі. І ва Узбекістане, 
і ў Беларусі пануе перакананне: 
здымаць і паказваць за мяжой 
можна толькі пацёмкінскія, спе-
цыяльна збудаваныя для гэтага 
аб’екты. А ўвага да ўсяго жыво-
га, непрычасанага — сорамна, 
непрыстойна і павінна карацца 
законам. 

Па словах рэдактаркі праекта 
з беларускага боку Вольгі Кузь-
міч, мінская прэзентацыя (чы-
тай: чаканая раздача) часопіса 
з удзелам замежных партнёраў 
запланавана на сакавік 2010 
года, але больш падрабязнай 
інфармацыі пакуль няма.

План УВЗ
прынцып Inside-Out у дзеянні

Брытанка Роўз Грыфін і беларуска Вольга Вітушка прысвячаюць свае 
артыкулы вясельным завядзёнкам беларусаў. У рэпартажы «Загадкі тра-
дыцыі» Роўз апісвае ўрачысты армагедон, які яна бачыць у выходны дзень 
жніўня на мінскай Выспе Слёз. Яе шакуе, што маладажоны робяць вясельныя 
здымкі на месца жалобы, і здзіўляе, што абодва «вясельныя цырыманімайс-
тры», з якімі ёй удалося дамовіцца на гутарку, — хлопцы, бо на захадзе 
гэта жаночая прафесія. Вольга ў сваім эсэ «Хутчэй галандка ці немка, чым 
беларуска» дзеліцца няпростым досведам быцця незамужняй «старой 
паннай» у 24 гады, расказвае гісторыю сваёй сяброўкі, якая сутыкнулася 
з непрыхільнасцю бацькоў, калі вырашыла жыць грамадзянскім шлюбам 
са сваім хлопцам. 

Роўз Грыфін
— Я гляджу, як нявесты падыходзяць да Анёлка, які плача, і труць яго 

геніталіі: такі рытуал гарантуе ім, што ў іх будуць дзеці. Яны пасміхаюцца; 
здаецца, іх галовы занятыя адно радаснымі імгненнямі вяселля і думкамі 
пра будучае шчасце. Няхай гэтыя людзі не ведаюць, чаму прысвечаны 
мемарыял, для мяне як чалавека старонняга гэта нават з выгляду вельмі 
сумнае асяроддзе. Я згадваю вайсковыя мемарыялы ў мяне на радзіме, у 
Вялікабрытаніі. Гэта хутчэй пустынныя месцы. Іх наведваюць хіба раз на 
год і ўжо дакладна не ў святочным настроі. 

Вольга Вітушка
— На мой дваццаць чацвёрты дзень народзінаў тата ціха, з заміраннем 

голасу павіншаваў: «Дачушка, зычу табе аднаго: ажыццявіць план УВЗ». «Што 
гэта такое?» — здзіўлена перапытала я. «Удала Выйсці Замуж, — адказаў ён 
ледзь не са слязьмі на вачах. — Гэта для цябе зараз самае галоўнае». (…) 
Над іншымі гукамі мінскіх вуліц дамінуе цокат высокіх абцасаў па тратуары. 
Устаноўка на замуж, сям’ю як сродак поспеху сфармавала пэўны стыль 
паводзінаў маладых жанчынаў.

